
სირიის საგარეო საქმეთა სამინისტრომ აფხაზეთისა და სამხრეთ ოსეთის აღიარების შესახებ განცხადება გაავრცელა.
„სირიის წინააღმდეგ ტერორისტული აგრესიის ფონზე ორმხრივი აღიარებით სირიის არაბთა რესპუბლიკა და აფხაზეთისა და სამხრეთ ოსეთის რესპუბლიკები შეთანხმდნენ ურთიერთაღიარების გაცვლაზე, სირიისა და აფხაზეთს, სირიისა და სამხრეთ ოსეთს შორის ურთიერთობების დამყარებაზე. დიპლომატიური ურთიერთობები მყარდება საელჩოების დონეზე”,- აღნიშნულია განცხადებაში.
სირია რუსეთის მე-4 მოკავშირე ქვეყანა გახდა, რომელმაც სამხ. ოსეთისა და  აფხაზეთის დამოუკიდებლობა სცნო. გავრცელებული ცნობით, შეხვედრა ცხინვალისა  და სოხუმის რეჟიმების ე.წ. ელჩებსა და სირიელ დიპლომატს შორის მოსკოვში შედგა. მათ ჯერ ტექსტი შეათანხმეს, შემდეგ  კი ნოტებიც გაცვალეს. რაულ ხაჯიმბამ და ანატოლი ბიბილოვმა განცხადებები გააკეთეს - 
რაულ ხაჯიმბა: აფხაზეთისა და სირიის რესპუბლიკებს შორის დიპლომატიური ურთიერთობის დამყარება და ორმხრივი აღიარება ასახავს ყველა სფეროში ჩვენს სწრაფვას ურთიერთობის განვითარებისკენ. ამ მოვლენას წინ უძღოდა აფხაზეთის საგარეო საქმეთა სამინისტროს, რუსეთში ჩვენი საელჩოს და სხვა უწყებების მიერ ჩატარებული დიდი სამუშაოები. შედგა აფხაზეთისა და სირიის ოფიციალური პირების ორმხრივი ვიზიტები, დამყარდა მჭიდრო კონტაქტები. ჩვენ ვაფასებთ სირიის ხელისუფლების ამ ნაბიჯს და დარწმუნებული ვართ, ჩვენი ურთიერთობები განვითარდება ურთიერთპატივისცემისა და თანამშრომლობის სულისკვეთებით. ასევე დარწმუნებული ვარ, რომ უახლოეს მომავალში სირიის მიწაზე სიმშვიდე დაისადგურებს და მისი მოსახლეობა მშვიდობიან ცხოვრებას დაიწყებს.
ანატოლი ბიბილოვი: ურთიერთაღიარება და დიპლომატიური ურთიერთობების დამყარება სამხრეთ ოსეთსა და სირიის არაბულ რესპუბლიკას შორის არის უაღრესად მნიშვნელოვანი ისტორიული მოვლენა. ახალი მეგობარი ყველას სჭირდება, მითუმეტეს  იმ ქვეყნებს, რომელბიც  მძიმე პირობების, სამხედრო  აგრესისია და ტერორიზმის წინაშე  აღმოჩნდნენ. დიპლომატიური ურთიერთობების დამყარება ჩვენს ქვეყნებს შორის, დარწმუნებული ვარ, სირიელი და ოსი ხალხისთვის სასარგებლო იქნება. მზად ვართ, დავამყაროთ მჭიდრო  პოლიტიკური, ეკონომიკური, კულტურული კავშირები  და განვავითაროთ ჰუმანიტარული თანამშრომლობა.  სირიის მიერ სამხრეთ ოსეთის დამოუკიდებლობის აღიარება იმ შეუქცევადი პროცესების გაგრძელებაა, რომელიც 2008 წელს ჩვენმა სტრატეგიულმა პარტნიორმა, რუსეთის ფედერაციამ  წამოიწყო. დარწმუნებული ვარ, ყოველ  წელს სულ უფრო მეტი ქვეყანა დაიწყებს კავკასიაში  შექმნილი პოლიტიკური რეალობის გათვალისწინებას. ძვირფასო თანამემამულეებო, გილოცავთ კიდევ ერთ დიდ პოლიტიკურ გამარჯვებას.“ 
სირიის გადაწყვეტილებით კმაყოფილებას არ მალავს რუსეთი. ფედერაციის საბჭოს საგარეო საქმეთა კომიტეტის თავმჯდომარე დარწმუნებულია, რომ ოფიციალური დამასკოს ნაბიჯით დანარჩენი მსოფლიოს მიერ აფხაზეთისა და ე.წ. სამხრეთ ოსეთის დამოუკიდებლობის აღიარება მხოლოდ ახლა დაიწყო. „რუსეთი, რა თქმა უნდა, მხარს უჭერს ამ პროცესს. მშვენივრად გვესმის, რომ ეს ამ ხალხის და მათი კანონიერი მისწრაფების მხარდასაჭერად კეთდება. დარწმუნებული ვარ, რომ ეს ამ პროცესის დასაწყისია. ამ ქვეყნებს შორის დიპლომატიური ურთიერთობების დამყარება იმაზე მეტყველებს, რომ დასავლეთის ქმედებები საპირისპირო შედეგს იძლევა“ - განაცხადა კონსტანტინე კოსაჩოვმა.  
დავით დონდუა: 2018 წლის 29 მაისს სირიის რეჟიმმა რუსეთის ფედერაციის მხრიდან მანიპულირების შედეგად მიიღო კიდევ ერთი უკანონო გადაწყვეტილება და საერთაშორისო სამართლის ფუნდამენტური ნორმებისა და პრინციპების უხეში დარღვევით აღიარა საქართველოს განუყოფელი რეგიონების, აფხაზეთისა და ცხინვალის რეგიონის, სამხრეთ ოსეთის ე.წ. დამოუკიდებლობა. აღნიშნული ქმედებით ასადის რეჟიმმა მხარი დაუჭირა რუსეთის ფედერაციის მიერ საქართველოს წინააღმდეგ განხორციელებულ სამხედრო აგრესიას, აფხაზეთისა და ცხინვალის რეგიონების უკანონო ოკუპაციას და წლების განმავლობაში მიმდინარე ეთნიკურ წმენდას. ამ გზით სირიის რეჟიმმა უგულებელჰყო სუვერენული სახელმწიფოს ტერიტორიული მთლიანობა და საერთაშორისოდ აღიარებული საზღვრების ურღვევობის შესახებ საერთაშორისო სამართლებრივი ვალდებულება. აღნიშნულის გათვალისწინებით საქართველომ დაიწყო პროცედურები სირიის არაბთა რესპუბლიკასთან დიპლომატიური ურთიერთობების გაწყვეტის მიზნით. ხაზგასმით უნდა აღინიშნოს, რომ საერთაშორისო თანამეგობრობა მტკიცედ უჭერს მხარს საქართველოს სუვერენიტეტს, ტერიტორიულ მთლიანობას და ოკუპირებული ტერიტორიების არაღიარების პოლიტიკას. საქართველოს საგარეო საქმეთა სამინისტრო მოუწოდებს საერთაშორისო თანამეგობრობას, სათანადო შეფასება მისცეს რუსეთის ფედერაციის მხრიდან მანიპულირების შედეგად ასადის რეჟიმის უკანონო გადაწყვეტილებას და მიიღოს ზომები აღნიშნული ქმედებების საპასუხოდ.
სალომე სამადაშვილი: რუსეთის ყველა ნაბიჯი, რომელიც განხორციელდა ჩვენი ტერიტორიების ოკუპაციის და ანექსიის გაღრმავების თვალსაზრისით, დარჩა დაუსჯელი. რუსეთს არ მოუწია არანაირი პოლიტიკური ფასის გადახდა არაფერზე და ეს ყველაფერი გაგრძელდა ლოგიკურად, როდესაც ჩვენ ვხედავთ, რომ რუსეთი დღეს უკვე წარმატებას აღწევს მათ შორის საერთაშორისო ასპარეზზე აღიარების მოპოვების თვალსაზრისით. დღეს საქართველოს პოზიციები ბევრად უფრო მყარი იქნებოდა, ჩვენ რომ ბევრად უფრო მკვეთრი პოზიცია დაგვეფიქსირებინა რუსეთთან მიმართებაში, მათ შორის სანქციების კონტექსტში. ასევე ძალიან მნიშვნელოვანია, რომ ჩვენ გავწიოთ ყველანაირი დიპლომატიური ძალისხმევა, რომ სირიის რეჟიმის აღიარებას არ მოჰყვეს რეგიონში სხვა ქვეყნების მიერ მსგავსი ნაბიჯის გადადგმა.
სერგი კაპანაძე: ყველაზე რთულ დროს, როდესაც სირია ომში იყო გახვეული და ასადის გადარჩენის საკითხი ეკიდა პირდაპირ მოსკოვზე, მაშინაც კი არ უღიარებია მას აფხაზეთისა და ცხინვალის დამოუკიდებლობა, ამიტომ კონკრეტული ნაბიჯებია გადასადგმელი და  ჩვენ ახლა პასუხები უნდა მივიღოთ მთავრობისგან, რა ნაბიჯები იგეგმებოდა და რის გადადგმას აპირებს. ამიტომ ვაპირებთ, დავიბაროთ საგარეო საქმეთა მინისტრი. ახლა, რა თქმა უნდა, მყისიერად უნდა იქნას გაწყვეტილი დიპლომატიური ურთიერთობები სირიასთან და მყისიერად უნდა იქნას გააქტიურებული ჩვენი დიპლომატია ახლო აღმოსავლეთში, იმიტომ, რომ სირია არის მაინც გავლენიანი ქვეყანა და მნიშვნელოვანია, რომ რაიმე გაგრძელება ამ აღიარებას არ მოჰყვეს.
გრიგოლ ვაშაძე: ერთმანეთს თავ-პირს რომ ამტვრევენ გაეროს ასამბლეაზე წასვლისთვის, ვიღაცა შეხვდა 2012 წლიდან ერთხელ მაინც სირიის საგარეო საქმეთა მინისტრს და უთხრა, რომ 2010 წელს მიღწეული ჩვენი ყველა შეთანხმება ძალაში რჩება? 2010 წელს, როდესაც დამასკოში ვიყავი და საათი და 40 წუთი დამითმო სირიის პრეზიდენტმა, ჩვენ მოკავშირეებს ეს ფაქტი გაუხარდათ, მაგრამ არის იმ სახელმწიფოთა კატეგორია, რომელთანაც ჩვენი მოკავშირეები ჩვენ ვერ დაგვეხმარებიან. ჩვენ თუ არ დავიცავით მათთან ჩვენი ინტერესები, ამას ვერავინ ვერ გააკეთებს.
სააკაშვილი: სირიის რეჟიმის მიერ ჩვენი ოკუპირებული ტერიტორიების ე.წ აღიარებასთან დაკავშირებით, ეს არის წარმოუდგენელი მარცხი და ჩავარდნა საქართველოს დიპლომატიის და საგარეო პოლიტიკის. რამდენიმე წლის წინ ზუსტად ასევე იყო დამოკიდებული ასადი პუტინზე და მაშინ ჩვენმა საგარეო მინისტრმა ვაშაძემ, ყველამ ერთად ხელი ავაღებინეთ მას ამ განზრახვაზე. ზუსტად ასევე ბელარუსი მთლიანად ჩამოკიდებული იყო რუსეთზე და პირადად დავალაგე ლუკაშენკოსთან ურთიერთობა. ივანიშვილი, რომელიც გვპირდებოდა და ბევრს ეგონა, რომ იცის რუსების ენა და დაალაგებს ურთიერთობას, ქიციც იცის და ქიცმაცურიც, იცის, როგორ და საიდან შეუძვრეს პუტინს, ყველაფერი პირიქით გამოვიდა. რეგიონში მყოფმა ქვეყანამ შეწყვიტა ჩვენი სუვერენიტეტის აღიარება, რასაც ექნება შედეგები საქართველოს მოქალაქეებისთვის, საქართველოს სუვერენიტეტისთვის, თუნდაც დროებითი.
პაატა დავითაია: საერთაშორისო ორგანიზაციებსა და რუსეთს შორის მოლაპარაკება როცა წარმოებს, ერთ-ერთი მთავარი საკითხი უნდა გახდეს ამ აღიარების თემა. ეს თუ ასე არ მოხდა, მომავალში არაბული ქვეყნების მიერ, ისეთი ქვეყნისაც კი, როგორიც სირიაა, აღიარებამ შეიძლება გამოხმაურება ჰპოვოს სხვა ქვეყნებში, ამიტომ ქმედება სასწრაფო და აუცილებელია. საქართველოს პარლამენტმა უნდა მიმართოს ევროპის საბჭოს საპარლამენტო ასამბლეას, ეუთოს უშიშროების ასამბლეას და იქვე იყოს განხილული და ეს საკითხი დადგეს განხილვის თემად.
გედევან ფოფხაძე: ჩვენ ასადის ხელისუფლებას სამხედრო მხარდაჭერას ვერ გამოვუცხადებთ რუსეთის მსგავსად, ასე რომ არა მგონია, რომ ეს ქართული დიპლომატიის ხარვეზად შეიძლება ჩაითვალოს. ეს არ არის მსოფლიო დიპლომატიისთვის სტანდარტული სუბიექტი, რომელთანაც შეიძლებოდა საქართველოს ჩვეულებრივად ემუშავა და აეხსნა თავისი ამჟამინდელი მდგომარეობა და არაღიარების პოლიტიკაში სირიის არმონაწილეობა ამ შემთხვევაში არის უბრალოდ ის  მოცემულობა, რომ რუსეთი და სირია არიან მოკავშირეები და რუსეთთან სირიას ჰქონდა გარკვეული ვალდებულებები და ეს გადაწყვეტილება მიიღო აქედან გამომდინარე.
ეკა ბესელია: იქ, სადაც არ არის დემოკრატიული სისტემა და დემოკრატიული მმართველობა, იქ შეიძლება იყოს მხოლოდ ასეთი მიდგომა, რომელიც არღვევს ყველა საერთაშორისო პრინციპს, სუვერენიტეტს და საერთაშორისო სამართლის დოგმატურ მიდგომებს, ამიტომ ბუნებრივია, ეს არის ის შემთხვევა, როდესაც საერთაშორისო თანამეგობრობა და ჩვენი ყველა მეგობარი თუ პარტნიორი ქვეყანა, ყველა დემოკრატიული სახელმწიფოც ერთმნიშვნელოვნად ემიჯნება ასეთ მიდგომას.
არჩილ თალაკვაძე: რეჟიმმა აღიარა რეჟიმი. ორივე რეჟიმი გახარებულია. რეალურად, სირიის საზოგადოების, სირიელი ხალხის ლეგიტიმაცია, რა თქმა უნდა, ამ გადაწყვეტილებას არ აქვს, იმიტომ, რომ იქ არის კრიზისი და სრულიად სხვა პრობლემები აქვთ ადამიანებს და ასევე აფხაზეთში საზოგადოების მხარდაჭერაც ვერ ექნება ვერანაირად ამ მიმდინარე პროცესს.
თენგიზ ფხალაძე: ამ შემთხვევაში  საქართველოს უპირისპირდება არა სირიის სახელმწიფოს დიპლომატია, არამედ რუსული დიპლომატია და სრულიად გასაგებია, საიდან მოდის ეს ე.წ. აღიარების თემა. მეორე მნიშვნელოვანი კომპონენტი აქ არის ხაზგასასმელი, რომ თავისთავად ცხადია, რომ  ასეთი ტიპის აღიარებას არანაირი საერთაშორისო შედეგი  არ ექნება. მიუხედავად ამისა, მნიშვნელოვანია ჩვენი  კოორდინირებული მუშაობა არაბული ლიგის ქვეყნებთან და ზოგადად ამ რეგიონის ქვეყნებთან.
დავით რაქვიაშვილი: რუსეთის ფედერაცია უკვე მეოთხედ აღიარებს აფხაზეთის და სამხრეთ ოსეთის ე.წ. დამოუკიდებლობას. ამჯერად ამ პოლიტიკური აქტის გამტარი გვევლინება კრიმინალური რეჟიმი, რომელიც საკუთარ მოსახლეობას, საკუთარ ბავშვებს ქიმიური იარაღით წამლავს. აქ ტრაგიკული არის ის, რომ სოხუმში და ცხინვალში ამ სიახლეს  შეხვდნენ სიხარულით. საერთაშორისო თანამეგობრობა ცხადია იქნება მყარი ამ აქტის შეფასებაში. ასეთივე მყარია საქართველო.
პაატა გაფრინდაშვილი: ეს არის რუსეთის ვასალის, როგორც ტრამპმა თქვა, ცხოველი ასადის რეჟიმის მიერ დამოუკიდებლობის უკანონოდ აღიარება, მაგრამ ამის მიუხედავად ეს არის ცუდი ფაქტი. ტუვალუმ და ვანუატუმ თავის დროზე აღიარება უკან წაიღო. შესაბამისად, კრიტიკულად უნდა გაანალიზდეს სიტუაცია და მაგალითად შემდეგ კითხვებს უნდა გაეცეს პასუხი - გაკეთდა თუ არა ყველაფერი და საკმარისი მუშაობა ჩატარდა თუ არა იგივე ირანთან ან ასადის რეჟიმთან? რა შემდეგი აქტიური ნაბიჯები უნდა გადაიდგას, როგორც ჩვენს უახლოეს მოკავშირეებთან, ვგულისხმობ აშშ-ს, ევროკავშირის ქვეყნებს და  ა.შ.  ასევე სხვა ქვეყნებთან, როგორც ლათინური ამერიკის კონტინენტზე, ისე აფრიკის კონტინენტზე და წყნარ ოკენაეში და ა.შ.
ლაშა დარსალია: მე არ ველი, რომ ეს რაიმე განსაკუთრებულ დარტყმას მიაყენებს საქართველოს არაღიარების პოლიტიკას. შეიძლება ითქვას, კიდევ უფრო პირიქითაც, ამით კიდევ ერთხელ გამოჩნდა, რომ რეალურად რუსეთს რესურსი, რომ მოიპოვოს ე.წ. აღიარება დამოუკიდებლობის ოკუპირებული ტერიტორიების, საკმაოდ შეზღუდულია და შემოიფარგლება მისი სატელიტებით ან უპასუხისმგებლო აქტორებით.  
ნოდარ ხარშილაძე: აშკარაა, რუსეთმა გაააქტიურა და ახალ ტალღას იწყებს აღიარებების და ძალიან ზეაქტიური უნდა იყოს საქართველო, რომ რამენაირად შევუშალოთ ხელი, როგორც 2010-11 წლებში გავაჩერეთ პირველი ტალღა. ძალიან ბევრი პირადი მუშაობა გვჭირდება სხვადასხვა დედაქალაქებში, განსაკუთრებით ისეთ დედაქალაქებში, რომლებიც შეიძლება მოექცნენ რუსეთის ზეგავლენის ქვეშ. ის დედაქალაქები არიან ჩვენი პარტნიორების პარტნიორები და მათთან წინა პერიოდში იყო რამოდენიმე ქვეყანა, რომელიც დაგვეხმარა, ბევრ რეგიონში დაგვებლოკა აღიარება. ძალიან საინტერსოა, რომ იმ პირობებში, როდესაც ჩვენ კულტურის და ეკონომიკის საკითხებში დიალოგი გვაქვს რუსეთთან, ოფიციალური რუსეთი განაგრძობს ოსეთის და აფხაზეთის აღიარების პოლიტიკის მიწოლას და რამდენად ჯდება ახლა ეს ურთიერთობის ნორმალიზაციაში, რომელსაც ემსახურება კარასინთან დიალოგი, ცოტა რთული საკითხია და კითხვა უნდა დავსვათ, რამდენად მორალურია ამ ყველაფერის გაგრძელება.
კახა გოგოლაშვილი: სირიის რეჟიმი არის აბსოლუტურად დისკრედიტირებული რეჟიმი, მისი ლეგიტიმურობა დიდი კითხვის ნიშნის ქვეშ დგას და მის მიერ აღიარება აფხაზეთის და სამხრეთ ოსეთის დამოუკიდებლობის საერთაშორისო არენაზე არანაირად არ წევს აფხაზეთის და სამხრეთ ოსეთის, როგორც დამოუკიდებელი სახელმწიფოების სტატუსს.  
ბათუ ქუთელია: გამორიცხული არ არის, რომ შემდეგი ნაბიჯებიც ჰქონდეს რუსეთს დაგეგმილი იმ ქვეყნებში, სადაც მოწყვლადობა ანუ მათი სისუსტეების გამოყენება შეუძლია თავისი ინტერესებისთვის. ძირითადად ესეთი ქვეყნები არიან ხოლმე კუთხეში მიმწყვდეული დიქტატორები, რომლებიც ბოლოს მაინც ცუდად ამთავრებენ, იგივე ვენესუელას მაგალითი შეგვიძლია გავიხსენოთ, მაგრამ წინასწარ პროგნოზის გაკეთება ძნელია, თუმცა გამორიცხული არ არის, იმ პირობებში, თუ ჩვენ არ გავაგრძელებთ პროაქტიურად მუშობას იმ რეგიონებში, დედამიწის სხვდასხვა კუთხეში, სადაც ასეთი საშიშროება შეიძლება იყოს, ამას სჭირდება პროაქტიური სახელმწიფო პოლიტიკა.“
დღის მეორე ნახევარში საგარეო საქმეთა სამინისტროში საქართველოში აკრედიტებულ დიპკორპუსთან შეხვედრა გაიმართა - 
მიხეილ ჯანელიძე: საქართველოს ორი ისტორიული რეგიონის, აფხაზეთისა და ცხინვალის ე. წ დამოუკიდებლობის აღიარება რუსეთის მიერ მანიპულირებული სირიის ასადის რეჟიმის  მხრიდან არის საერთაშორისო სამართლის კიდევ ერთი უხეში დარღვევა და უნდა დაიგმოს საერთაშორისო საზოგადოების მიერ. საერთაშორისო საზოგადოებას მკაფიო პოზიცია აქვს ჩამოყალიბებული ასადის რეჟიმთან დაკავშირებით, ამიტომ ეს აღიარება არანაირ საფრთხეს არ წარმოშობს საერთაშორისო არაღიარების პროცესისთვის.
დავით დონდუა: უკვე დავიწყეთ მუშაობა იმასთან დაკავშირებით, რომ გავწყვიტოთ სირიის რესპუბლიკასთან დიპლომატიური ურთიერთობა. ახლა გვაქვს შეხვედრა თბილისში წარმოდგენილ დიპკორპუსთან, სადაც ვისაუბრებთ შექმნილ ვითარებაზე. გავაცნობთ ჩვენს ხედვებს. საერთაშორისო თანამეგობრობის მხარდაჭერის გარანტიები გვაქვს რა თქმა უნდა, რადგან მთელი ცივილიზებული სამყარო მტკიცედ უჭერს მხარს საქართველოს სუვერენიტეტს და ტერიტორიულ მთლიანობას, მათ შორის იმ რეგიონების ქვეყნებში, რომელშიც მოხდა ეს არალეგალური აღიარება. ჩვენ აქტიური კონტაქტები გვაქვს ახლო აღმოსავლეთის, სპარსეთის ყურის და აფრიკის არაბულ სამყაროსთან და ამ მხრივ რაიმე საფრთხე იმისა, რომ ამას ექნება რაიმე რეაქცია, გავლენა სხვა სახელმწიფოების მსგავსი არალეგალური ქმედების გამეორებაზე, ამის საფრთხე არ არსებობს.
ელიზაბეთ რუდი: აფხაზეთი და სამხრეთ ოსეთი საქართველოს სუვერენული ტერიტორიის განუყოფელი ნაწილია. აშშ ამ ორი რეგიონის დამოუკიდებელ რესპუბლიკებად ცნობას საქართველოს ტერიტორიული მთლიანობის და სუვერენიტეტის დარღვევად აფასებს. აშშ მოუწოდებს სირიას, რუსეთს, ნიკარაგუას, ვენესუელას და ნაურუს, გააუქმონ ამ ტერიტორიების ე.წ. დამოუკიდებელ რესპუბლიკებად აღიარება. მინდა, აღვნიშნო, რომ აშშ-ს მხრიდან აუცილებლად მოჰყვება შედეგი იმ ქვეყნებისთვის, რომლებიც მსგავს გადაწყვეტილებას მიიღებენ.
პასკალ მონიე: საფრანგეთი მხარს უჭერს საქართველოს სუვერენიტეტს და ტერიტორიულ მთლიანობას მის საერთაშორისოდ აღიარებულ საზღვრებში. ეს პოზიცია დაადასტურა საფრანგეთის პრეზიდენტმა დამოუკიდებლობის დღისადმი მიძღვნილ მისალოც წერილშიც, რომელიც პრეზიდენტ მარგველაშვილს გამოუგზავნა. საფრანგეთი ყოველთვის დგას ამ პოზიციაზე საერთაშორისო კონფერენციების და შეხვედრების დროს. ჩვენთვის არაფერს ნიშნავს სირიის მიერ საქართველოს ოკუპირებული ტერიტორიების აღიარება. ამ ნაბიჯს საერთო არაფერი აქვს საერთაშორისო სამართლის  ნორმებთან. ყურადღებით დავაკვირდებით მოვლენების განვითარებას. ჩვენთვის ცნობილია, რომ საქართველო წყვეტს დიპლომატიურ ურთიერთობას სირიასთან.
იანოშ ჰერმანი: სირიის გადაწყვეტილება ეწინააღმდეგება არა მხოლოდ საერთაშორისო სამართლის ნორმებს, არამედ ევროკავშირის მტკიცე და გრძელვადიან პოლიტიკას არაღიარების შესახებ. ევროკავშირი დგას საქართველოს გვერდით. ჩვენ ყოველთვის ვუჭერდით და კვლავაც დავუჭერთ მხარს საქართველოს სუვერენიტეტს და ტერიტორიულ მთლიანობას, ეს არის ჩვენი უმთავრესი პრინციპი.
ჰაიკე რენატე პაიში: ჩვენ ვგმობთ სირიის მთავრობის გადაწყვეტილებას, რაც ნათელია, რომ ეწინააღმდეგება საერთაშორისო სამართლის ნორმებს. გერმანია და ჩვენი ყველა საერთაშორისო პარტნიორი მხარს უჭრს საქართველოს სუვერენიტეტს და ტერიტორიულ მთლიანობას.“
ლიეტუვას საგარე საქმეთა მინისტრმა „ტვიტერში“ დაწერა, რომ ლიეტუვა უმკაცრესად გმობს კრემლის მიერ კონტროლირებადი ასადის რეჟიმის მხრიდან საქართველოს სუვერენიტეტსა და ტერიტორიული მთლიანობის ცინიკურ დარღვევას. „სრულ სოლიდარობას ვუცხადებთ საქართველოს. მათ, ვინც საერთაშორისო სამართლის ამ მორიგი უხეში დარღვევის უკან დგანან, პასუხი უნდა აგონ", - ნათქვამია განცხადებაში.
აპატურაი აცხადებს, რომ „ნატოს პოლიტიკა არის მკაფიო და მყარი, ნათელი,  ნატო მხარს უჭერს საქართველოს სუვერენიტეტს, ტერიტორიულ მთლიანობას მის საერთაშორისოდ აღიარებულ ფარგლებში. სირიის ნაბიჯი არის უკანონო და ეს გადაწყვეტილება ვერ შეცვლის ვერანირ სხვა გადაწყვეტილებას. ჩვენ მოვუწოდებთ ყველა ქვეყანას, გააგრძელოს არაღიარების პოლიტიკა. საქართველოს შემადგენელი ნაწილი და რეგიონებია სამხრეთ ოსეთი და აფხაზეთი და ნატო მათ დამოუკიდებლობას არასდროს აღიარებს." 

[bookmark: _Toc515433022]ნატოს საპარლამენტო ასამბლეამ საქართველოს მხარდამჭერი რეზოლუცია მიიღო („იმედი“)

დოკუმენტს მხარი ასამბლეის თითქმის ყველა მონაწილემ დაუჭირა. დეკლარაციაში შევიდა ქართული მხარის მიერ წარდგენილი დამატებები, კერძოდ, შესწორება მე-18 მუხლში, სადაც საუბარია რუსეთის მიმართ მოწოდებებზე, საქართველოს ოკუპირებულ ტერიტორიებზე დაუშვას საერთაშორისო მონიტორები. გარდა ამისა, ასამბლეა კიდევ ერთხელ ადასტურებს, რომ საქართველო აუცილებლად გახდება ნატოს წევრი.
დავით ზალკალიანი: ორი ელემენტისგან შედგება ჩვენი საბოლოო გაწევრიანების პროცესი, პრაქტიკული განზომილებისგან, იმ პრაქტიკული ინსტრუმენტების ეფექტიანად შესრულებისგან და რომ ეს შესაბამისობაში იყოს პოლიტიკურ პროცესთან.“
ნატოს საპარლამენტო ასამბლეის დასკვნით დეკლარაციაში ალიანსის წევრებმა პირდაპირ თქვეს, რომ უნდა მოხდეს საქართველოს გაწევრიანების პოლიტიკური ასპექტის გათვალისწინება. ფოკუსირება პოლიტიკურ ინტეგრაციაზე ალიანსის წევრების მხრიდან უკვე ადასტურებს, რომ ნატო ოფიციალური თბილისის პრაქტიკული კომპონენტის შესრულებით კმაყოფილია. საპარლამენტო ასამბლეის მონაწილეებმა ვარშავის დეკლარაციაში ღია კარის პოლიტიკის გაგრძელების აუცილებლობა კიდევ ერთხელ განმარტეს.
„საქართველოს მტკიცე პოლიტიკური და პრაქტიკული მხარდაჭერა ნატოსთან ინტეგრაციის პროცესში უნდა გაგრძელდეს და წინ უნდა იქნეს წამოწეული საქართველოს ნატოში გაწევრიანების პოლიტიკური ასპექტი“, - ნათქვამია ნატოს საპარლამენტო ასამბლეის დეკალრაციაში.
დავით ზალკალიანი: ისე, როგორც საქართველო არის წინ, პრაქტიკული ინსტრუმენტების განხორცილების კუთხით, ადეკვატურად, შესაბამისობაში უნდა მოვიდეს მისი პოლიტიკური ინტეგრაციის პროცესი. ეს არის ძალიან სერიოზული და მკაფიო გზავნილი და რომლის პრაქტიკულ გადათარგმნასაც ველით ჩვენ უახლოეს სამიტზე.“ 
ვარშავის საპარლამენტო ასამბლეის შემდეგ თბილისში დარწმუნებულები არიან, რომ საქართველოს პროგრესის ასახვა ადეკვატურად მოხდება, თუმცა რა მექანიზმებს გამოიყენებს ალიანსი, ამ ეტაპზე უცნობია. ნატოს სამიტისთვის მოკავშირეების მობილიზება უკვე მიმდინარეობს. არ არის გამორიცხული, ნატო-საქართველოს კომისიის სხდომაც შედგეს სახელმწიფო მეთაურების დონეზე.
თამარ ჩუგოშვილი: ამბიცია გვაქვს იმის, რომ უნდა გავხდეთ წევრები. გვაქვს ამის ამბიცია, რომ რეფორმები განვახორციელოთ სწრაფად და ეფექტურად. ვფიქრობთ, რომ საკმაოდ კარგი შედეგები გვაქვს, სურვილიც გვაქვს, რომ ეს ყველაფერი ადეკვატურად იქნას ასახული სამიტებშიც და დარწმუნებული ვარ, რომ ამ სამიტზე ასეც მოხდება.“ 
ნატოში საქართველოსთან მიმართებაში პროცესების დაჩქარებას არ გამორიცხავენ ექსპერტები, ვინაიდან საქართველოს გაწევრიანების მთავარი ლობისტი თეთრი სახლია. ანალიტიკოსები ვარაუდობენ, რომ შესაძლოა, ალიანსის გადაწყვეტილებით კოლექტიური თავდაცვის შესახებ მე-5 მუხლი ოკუპირებულ ტერიტორიებზე აღარ გავრცელდეს.
ბათუ ქუთელია: მთავარი, რაც ბოლო პერიოდში შეიცვალა, არის ის, რომ საქართველოს ნატოში გაწევრიანება არის აშშ-ს ინტერესი. საპარლამენტო ასამბლეის რეზოლუციის ერთ-ერთი ფუნქცია და მნიშვნელობაც ამ რეზოლუციის არის ის, რომ პოლიტიკურ დისკურსში, პოლიტიკური განხილვის დღის წესრიგში უკვე რეალურად დგება ნატოს გაფართოება და საქართველოს გაწევრიანება ამ ორგანიზაციაში.
დავით სიხარულიძე: დარწმუნებული ვარ, რომ თუ საქართველოს გაწევრიანების საკითხი დადგა, დიპლომატიური ფორმულის პოვნა იმისთვის, რომ მოხდეს საქართველოს გაწევრიანება სწორედ იმ პირობებში, როდესაც საქართველოს ორი რეგიონი ოკუპირებულია, ამ ფორმულის პოვნა შესაძლებელია. 
ლევან დოლიძე: ჩვენი აქცენტი და ფოკუსი უნდა იყოს არა პროცედურებზე და კონკრეტული ახალი მექანიზმების მიღებაზე, არამედ ჩვენ გვაქვს ყველა საფუძველი იმისთვის, რომ ვიყოთ ამბიციურები ნატოსთან ურთეირთობებში და ფოკუსირება უნდა მოვახდინოთ სწორედ გაწევრიანებასთან დაკავშირებულ პოლიტიკურ გადაწყვეტილებებზე.“ 
ჩრდილოატლანტიკური ალიანსის სამიტი 11-12 ივლისს ნატოს ახალ შტაბ-ბინაში გაიმართება. სამიტზე საქართველოს დელეგაციას პრეზიდენტი უხელმძღვანელებს.“

მედიაში გავრცელდა ვიდეომასალა, რომელშიც ნაჩვენებია ბრალდებულისგან დნმ-ის ნიმუშის ძალის გამოყენებით აღება. „იმედის“ მთავარ გამოშვებაში ითქვა, რომ „სანამ შსს-მ განმარტება არ გააკეთა, ამ კადრებს სხვადასხვა ინტერპრეტაცია მიეცა. გაისმა ისიც, თითქოს პოლიციელები ბრალდებულს აწამებდნენ, რეალობა კი სულ სხვა აღმოჩნდა.“
„ადამიანის უფლებებზე მომუშავე არასამთავრობო ორგანიზაციებს“ კი მიაჩნიათ, რომ მიუხედავად იმისა, არსებობდა თუ  არა მოსამართლის განჩინება, დაუშვებელია მნსგავსი  ძალადობრივი  ქმედებებით რაიმე  ტიპის საგამოძიებო მოქმედებების ჩატარება.
ვიდეოკადრები ბრალდებულის ადვოკატმა პაატა შავაძემ გაასაჯაროვა. 
შავაძე: არც გაუთქმელობის ხელწერილი არ გვქონია ჩვენ, არც საიდუმლო გრიფი არ ჰქონია ამ ვიდეომასალას. შესაბამისად, მე ვარ ადვოკატი და ვიცავ ჩემი დაცვის ქვეშ მყოფის კანონიერ ინტერესებს და უფლებებს.
არჩილ ჩოფიკაშვილი: გავრცელებული კადრები, სადაც პატიმარს იძულებით უღებენ ბიოლოგიურ ნიმუშს, შეიცავს ძალიან სახიფათო პრეცედენტს, ვინაიდან უდანაშაულობის პრეზუმფციის კონტექსტში დაუშვებელია ასეთი ჩარევა და საფრთხეს უქმნის ადამიანის ძირითად უფლებებს და ზოგადად მართლმსაჯულებას. ასეთი ძალადობა არ უნდა განხორციელებულიყო, მიუხედავად იმისა, რომ სასამართლოს განჩინება იყო აღებული ამ შემთხვევაში.
თამარ ავალიანი: ჩანს აშკარა ძალადობა, რამდენი ადამიანი თავს ახვევია, ადამიანი ყვირის და აიძულებენ, რომ იძულებითი ნიმუში აიღონ. ეს მოქმედება არღვევს უდანაშაულობის პრეზუმფციას. ანალოგიური მეთოდით ჩვენ შეიძლება პირი, რომელიც დუმილის უფლებას იყენებს, ვაიძულოთ, რომ აღიარებითი ჩვენება მოგვცეს ასეთი იძულებითი ფორმით.
გვანცა ხაჩიძე (ომბუდსმენის აპარატი):  სამინისტროს განცხადების საფუძველზე ვაკეთებთ ამ განცხადებას. განჩინება ჯერ-ჯერობით არ გვაქვს ნანახი. სასამართლო იძლევა მხოლოდ ნებართვას, განხორციელდეს თუ არა იძულებით  ნიმუშის აღება, ხოლო რა ფარგლებში და პროცედურა როგორ უნდა განხორციელდეს, ამას  არეგულირებს უკვე კანონი. კანონი ბუნებრივია ამბობს იმას, რომ თუკი ნებაყოფლობით პირი არ აცხადებს თანხმობას, რომ ნიმუში იქნას აღებული, ამ შემთხვევაში იძულებით ხდება. იძულება თავისთავად გულისხმობს, რომ  ფიზიკური  ძალის გამოყენება შესაძლებელია, თუკი პირი  უწევს წინააღდმეგობას და არ არის თანახმა.“
გოჩა გუბელაძე (ბრალდებულის მამა) ამბობს, რომ მისი შვილის დაკავებას წინ რამდენიმე შემთხვევა უძღოდა, რაც პატიმრის ოჯახს ბრალდებულზე ზეწოლის საფუძვლიან ეჭვებს უჩენს. კერძოდ, დაახლოებით ერთი თვის წინ სამართალდამცველებმა მის შვილს სახლის გასაღები ჩამოართვეს, რამდენიმე დღეში  სახლიდან იარაღი და ნარკოტიკი ამოიღეს, შემდეგ კი მამას შვილის წინააღმდეგ ჩვენების მიცემას სთხოვდნენ. გოჩა გუბელაზე ამბობს, რომ  კადრები, რომელიც გეგუთის ციხეშია გადაღებული,  პატიმრისგან სასურველი ჩვენების მიღების მცდელობას ასახავს. 
გოჩა გუბელაძე: ტანსაცმელების შკაფს მიადგნენ პირველი, იცოდნენ, ნამყოფები იყვნენ, გამოაცურეს ჩანთა, ავტომატი იყო, მჭიდი, 32 ვაზნა დათვალეს, ჩემი შვილის ტანსაცმელები წაიღეს, ადვოკატთანაც არ დამარეკინეს. თქვი, რომ შენს შვილს წამალი იქიდან გამოაქვსო.
ვლადიმერ ბორცვაძე:  ბრალდებულ ნ.გ-სგან ყაჩაღობის ფაქტზე მიმდინარე გამოძიების ფარგლებში კანონის მოთხოვნათა შესაბამისად, მოსამართლის განჩინების საფუძველზე 2018 წლის 17 მაისს იძულებით იქნა აღებული დნმ-ის, კერძოდ, ოფლისა და ნერწყვის ნიმუში. საპროცესო მოქმედების მიმდინარეობა საგამოძიებო ორგანოს მიერ დაფიქსირებული იქნა ვიდეოსაშუალებით, რომლის ჩანაწერიც მტკიცებულების სახით დაერთო სისხლის სამართლის საქმეს და კანონის მოთხოვნათა დაცვით გამომძიებლის მიერ გადაეცა ბრალდებულის ადვოკატს. საპროცესო მოქმედების მიმდინარეობისას გამოყენებული იქნა მოსამართლის განჩინებით ნებადართული იძულების ის ზომა, რაც აუცილებელი იყო ბრალდებულის წინააღმდეგობის დასაძლევად და მისგან ბიოლოგიური ნიმუშის მისაღებად.
ნათია მეზვრიშვილი: ინფორმაციებიც ვრცელდება ადვოკატის მხრიდან, რომელიც თვითონ ესწრებოდა ამ საგამოძიებო მოქმედებას. ის ორი კვირის განმავლობაში ფლობდა ამ ვიდეომასალას და წინასასამართლო სხდომამდე ერთი დღით ადრე გამოაქვეყნა. ბუნებრივია, ჩნდება კითხვები, რა მოტივაცია შეიძლება ამოძრავებდეს ადვოკატს. ეს არის არაეთიკური საქციელი. არ შეიძლება პოლიციელების, სამართალდამცავი ორგანოების დისკრედიტაცია, განსაკუთრებით მაშინ, როცა ეს ადამიანები კანონის სრული დაცვით მოქმედებენ. პოლიცია მოქმედებდა და იყენებდა იძულების პროპორციულ ზომას იმ ბრალდებულის მიმართ, რომელმაც ნიმუშის აღებაზე უარი თქვა. რამდენიც არ უნდა ყვიროდეს ბრალდებული, ფაქტი ამ ვიდეოში არის ერთი - ფიზიკურ შეურაცხყოფას იქ ადგილი არ ჰქონია. პოლიცია მოქმედებდა და  დიახ, იყენებდა იძულების პროპორციულ ზომას.
დავით ხარზეიშვილი: ნოდარ გუბელაძის ნიმუშის აღება განხორციელდა სასამართლო განჩინების შესაბამისად, პროპორციული ძალის გამოყენებით, ვინაიდან გუბელაძემ უარი განცხადა  გამოძიებაში ნებაყოფლობითობაზე, ამიტომ მივმართეთ ჩვენ სასამართლოს, მივიღეთ განჩინება და ამის შემდეგ ავიღეთ ჩვეულებრივად ნიმუში. ამ ეტაპისათვის მიმდინარეობს გამოძიება. შესაძლებელია დაუმძიმდეს მას ბრალი, იქედან გამომდინარე დანიშნულია რამდენიმე გენეტიკური ექსპერტიზა, რაც საფუძველს მოგვცემს, რომ შემდგომში ან დამძიმდეს, თუკი არ დადგება  მაშინ შესაბამის გადაწყვეტილებას მივიღებთ.“
გიორგი ტუღუში: პროცედურია ზოგადად გაწერილი არ არის კანონმდებლობაში. გარდა ამისა, ჩემთვის პირადად ის ფორმა, რა ფორმითაც ხდებოდა ნიმუშების აღება, სულ ცოტა არაეთიკურია.
ანრი ოხანაშვილი: რა თქმა უნდა, სასურველი არასოდეს არ არის იძულებითი წესით რაიმე ფორმით ადამიანზე ზემოქმედების განხორცილება, მიუხედავად იმისა, რომ ეს კანონის სრული დაცვით ხორციელდებოდა. თუმცა მე არ ვიცი დეტალები, იქედან გამომდინარე, რომ ეს არის საგამოძიებო მოქმედება, ამ მოქმედების კანონიერების შესრულების ვალდებულება აქვს სამართალდამცავ ორგანოს, რაც ნიშნავს იმას, რომ მათ უნდა წარადგინონ სასამართლოს წინაშე და უნდა დაამოწმოს სასამართლომ ამ მოქმედების კანონიერება. ანუ არსებობს მთელი რიგი ეტაპები, რომლიც შემოქმედებადია სასამართლოს მიერ.
დავით მათიკაშვილი: ჩანს საკმაოდ კარგად, რომ ხდება არა ვთქვათ ცემა ან კონკრეტული სხვა სახის ძალადობა, არამედ ხდება გაკავება ადამიანის, მე ყოველ შემთხვევაში ასეთი შთაბეჭდილება დამრჩა, იმისთვის, რომ რაღაც ნიმუშის აღება მოეხდინათ და ეს ნებისმიერ დემოკრატიულ და განვითარებულ ქვეყანაში არის ასეთი პრაქტიკა, როდესაც იძულებით ხდება რაიმე სახის ნიმუშის აღება, როდესაც არ არის თანახმა ეს ადამინი, ბრალდებული, რომ მან ნებაყოფლობით გასცეს ეს ნიმუში.“
ბრალდებული ნოდარ გუბელაძე კი კვლავ გეგუთის ციხეში დარჩება. ბათუმის სასამართლომ ბრალდებულისთვის წინასწარი პატიმრობის ვადის გაგრძელების გადაწყვეტილება მიიღო. ადვოკატი მისი გირაოს სანაცვლოდ გათავისუფლებას ითხოვდა, თუმცა მოსამართლემ შუამდგომლობა მიმალვის საფრთხის მოტივით არ დააკმაყოფილა. ნოდარ გუბელაძეს გამოძიება იარაღისა და ნარკოტიკის უკანონო შეძენა-შენახვას და ჯგუფურ ყაჩაღობას ედავება. დანაშაული, რასაც დაკავებულს ედავებიან, თებერვალში მოხდა. გამოძიების ინფორმაციით, სამი ნიღბიანი ცივი იარაღით თურმანიძეების ოჯახში ღამით შევიდა და ბინის მეპატრონეებს ფულს და ოქროულობას სთხოვდა. ერთ-ერთი დაჭრეს, მეორეს კი ფიზიკური შეურაცხყოფა მიაყენეს. როგორც დაზარალებულები ჰყვებიან, ერთ-ერთმა თავდამსხმელმა ნიღაბი ორჯერ მოიხსნა, სწორედ ეს პირი ამოიცნეს დაზარალებულებმა, რომლებიც ამტკიცებენ, რომ ერთ-ერთი თავდამსხმელი სწორედ ნოდარ გუბელაძეა.   

ხორავას ქუჩაზე მოკლული არასრულწლოვნების საქმეზე საქალაქო სასამართლო გუშინ დაცვის და ბრალდების მხარის საბოლოო სიტყვას ისმენდა. განაჩენს სასამართო, სავარაუდოდ ორ დღეში გამოაცხადებს. 
ტარიელ კაკაბაძე: ექსპერტმა თქვა ასეთი რამ - გამოყენებულია სხვადასხვა საგანი, რომელიც არ არის დანა, გამოყენებულია სხვადასხვა მჭრელი ბასრი საგანი, რომელიც კატეგორიულად ვაცხადებ, რომ არ არის საქმეში არსებული დანებიო. თუმცა ამ საგნებში შესაძლებელია, რომელიმე იყოს მაკრატლის მსგავსი საგანიო. აპრიორი რომ საქმეში მაკრატელი არსებობს, ის არის გამოყენებული, ასეთი რამ ექსპერტს არსად არ უთქვამს. ბრალდების მხარის განმარტებები აღნიშნულთან დაკავშირებით მიზნად ისახავს, რომ საზოგადოება შეცდომაში შეიყვანოს. სისხლის სამართლის მასალების გამოყენების უფლება არც ბრალდების მხარეს ჰქონდა, არც დაცვის მხარეს აქვს.
ჩვენ დეტალურად მიმოვიხილეთ საქმეში არსებული ყველა მტკიცებულება, მათ შორის ექსპერტიზის დასკვნები და დარწმუნებული ვარ, წარმატებით შევძლებთ ჩვენი პოზიციის დასაბუთებას. ბრალდების მხარემ თავის დასკვნით სიტყვაში მოიყვანა მოწმეთა ჩვენებები დამახინჯებული ფორმით. მოწმეებს მიაწერა ისეთი ნათქვამი, რაც მოწმეებს საერთოდ არ ჰქონდათ სასამართლოში ნათქვამი და ისეთი ფრაზები, რომლებიც მათ მიერ საერთოდ არ იყო გაჟღერებული. ჩვენ ამ ყველაფერს დეტალურად ვუპასუხებთ და სრულად გავაბათილებთ.
მარიამ გოგოხია: დაცვის შეფასებას ამ ნაწილში თუნდაც იმ დროიდან გამომდინარე, რა დროც ჩვენ მოვანდომეთ საბოლოო სიტყვას, ნამდვილად ვერ დავეთანხმებით დაუსაბუთებლობის ნაწილში. ჩვენი სიტყვის დასკვნით ეტაპზე მიმოვიხილეთ აბსოლუტურად ყველა მტკიცებულება, რომელიც მოიპოვებოდა სისხლის სამართლის საქმეში და რაც გამოკვლეულ იქნა სასამართლოს წინაშე და დამერწმუნეთ, რომ ყველა მტკიცებულება მნიშვნელოვანია ჩვენთვის. ჩვენ მოვახდინეთ მათი შეფასება და ანალიზი, რა დროსაც შევეხეთ დაცვის მხარის მიერ წარმოდგენილ მტკიცებულებას და მოვახდინეთ მათ მიერ მოყვანილი მოწმეების და ექსპერტიზის დასკვნების სრული გაბათილება.
ზაზა სარალიძე: საიდან მოიტანეს, რომ თითქოს მე ამ ბავშვების გათავისუფლებას ვითხოვ? პირიქით, ესენი დასასჯელები არიან, მაგრამ არიან კიდევ სხვა დამნაშავე პირებიც. აბსოლუტურად ვეთანხმები ბრალდების მხარეს, რომ ეს ორი ადამიანი არის დასასჯელი, მაგრამ კიდევ სხვა პირებიც, რომლებმაც მიიღეს დაჭრის ფაქტში მონაწილეობა. ჯერ-ჯერობით არანაირ რეაგირებას არ აკეთებს ძალოვანი უწყება, მაგრამ იმედი მაქვს, რომ გონს მოვა და მიეცემა ყველა პასუხისგებაში.
ხათუნა მაღლაკელიძე: სრულყოფილად ამ საქმეში სრული სურათი არ დევს ისევ იქიდან გამომდინარე, რომ არასრულწლოვნებმა, ვინც მონაწილეობდნენ კონფლიქტში, არ ითანამშრომლეს ბოლომდე გამოძიებასთან. რაც შეეხება ბრალდებულების ჩვენებას, ისინი  არ არიან ვალდებულნი, თავიანთი თავის წინააღმდეგ მისცენ ჩვენება. მოწმის ჩვენების მიცემის ფარგლებში არ არიან  შეზღუდულები, ანუ მათ სრული  უფლება აქვთ,  გამოხატონ თავიანთი პოზიცია ისე, როგორც  თავად თვლიან საჭიროდ.   ამას  სასამართლო  შეაფასებს, რამდენად  გულწრფელები იყვნენ, რამდენად სწორი იყო  მათი  ჩვენება.“
ფინალური  სასამართლო სხდომის დაწყების პარალელურად ბრიფინგი გაიმართა პროკურატურაში. ირაკლი შოთაძის უწყება ახალ დეტალებზე საუბრობს, რომელმაც „გამოძიების ვერსია რამდენიმე დღის წინ თავდაყირა დააყენა“. მთავარ პროკურატურაში აცხადებენ, რომ მაკრატელი, რომელიც „დამოუკიდებელმა ექსპერტმა“ მაია ნიკოლაიშვილმა მკვლელობის სავარაუდო იარაღად დაასახელა, სინამდვილეში ადგილზე მისულ სასწრაფო დახმარების ბრიგადას ეკუთვნოდა. საგამოძიებო უწყება ამტკიცებს, რომ მკვლელობის იარაღი ადგილიდან ამოღებული გასაშლელი დანაა, სადაც სისხლის კვალი აღმოჩნდა.
მალხაზ კაპანაძე: ჩატარებული საგამოძიებო მოქმედებებით დადგინდა, რომ ეს მაკრატელი ეკუთვნოდა შემთხვევის ადგილზე მისულ სასწრაფო სამედიცინო დახმარების ბრიგადას, რომელთაც დარჩათ ეს ნივთი. ჩატარებული ყველა სხვა საგამოძიებო მოქმედებით, მათ შორის მოწმეების დაკითხვით, სხვა მაკრატლის ან მსგავსი საგნის არსებობა არ დგინდება. გარდაცვლილ ლ.დ.-სა და დ.ს.-ს მიყენებული დაზიანებები (ჭრილობები) თავისი მორფოლოგიური სურათიდან გამომდინარე, განვითარებულია რაიმე მჩხვლეტავ-მჭრელი საგნის (საგნების) მოქმედებით, რომელთაც გააჩნიათ – ერთ მხარეზე ბლაგვი ყუა, ხოლო მეორე მხარეზე ლესილი პირი. აღნიშნული დასკვნა გამორიცხავს როგორც მაკრატლის, ასევე მსგავსი ბლაგვი ბოლოების მქონე საგნის გამოყენებას მკვლელობის იარაღად. 
-ორივე ბრალდებულმა დაასახელა სხვა პირები, რომლებსაც ჰქონდათ სავარაუდოდ დანა  შემთხვევის ადგილზე. რატომ გამორიცხავთ, რომ კიდევ 2 პირი შესაძლოა იყოს უშუალოდ მკვლელობაში დამნაშავე?
მალხაზ კაპანაძე: ხსენებულმა ბრალდებულებმა ჩვენება მისცეს 6 თვის თავზე. რამდენიმე დღეში მთავრდება სასამართლო განხილვა და ეს  იყო მათი ბოლო ეტაპი, დაკითხვა  სასამართლოზე, როგორც მოწმეების.  ისინი არიან ბრალდებულები, ამაში არაფერი საუცხოო არ არის. როგორც წესი, უმეტეს სისხლის სამართლის საქმეზე  ბრალდებულები ცდილობენ, სასამართლოს, გამოძიებას მიაწოდონ ის ინფორმაცია, რაც მათი დაცვის სტრატეგიისთვის ხელსაყრელია. თუ მათ თანამშრომლობა რეალურად სურდათ, შეეძლოთ მათ, მათს ადვოკატებს, მთელი 6 თვის განმავლობაში მიემართათ საგამოძიებო ორგანოსთვის. კიდევ ერთხელ მზადყოფნას ვაჟღერებთ ამ ახალი ინიციატივის თაობაზე - გავაჟღერეთ წინადადება, შეიქმნას სპეციალური ჯგუფი, მთავარი პროკურორის, მთავარი პროკურატურის წარმომადგენლების, დაზარალებული მხარის, მისი ინტერესების დამცველი ადვოკატის, 1,3,5, 10 ადვოკატის მონაწილეობით, მზად ვართ, ამ ფორმატში ვიმსჯელოთ ნებისმიერ მტკიცებულებაზე, წავიდეთ სიღრმეებში ამ მტკიცებულებების ანალიზზე და მივიღოთ გადაწყვეტილება ნებისმიერ მომავალში გადასადგმელ ნაბიჯზე.“  (ხაზგასმული ნაწილი „კურიერმა“ არ გააშუქა). 
-დაზარალებულებსაც იგივე ეჭვი იგივე ადამიანებზე აქვთ. ანუ  დაზარალებული ბრალდებულებს იცავს?
-კიდევ ერთხელ  მინდა განვმარტო, რომ ნებისმიერი პირის მიმართ სისხლის სამართლებრივი დევნის დაწყებას  სჭირდება მტკიცებულებათა გარკვეული სტანდარტი. საქმეში არსებული ყველა მტკიცებულება ძალიან კარგად არის ცნობილი დაზარალებული მხარისთვის. დღეის მოცემულობით საქმეშე  შეკრებილი მტკიცებულებებით არ არსებობს  იმის სტანდარტი, რომ  აღნიშნული დანაშაული გარდა  ხსენებული ორი  ბრალდებულისა ჩაიდინა კიდევ სხვა პირმა.“
პროკურატურაში განმარტებები მირზა სუბალიანთან დაკავშირებით კიდევ ერთხელ გააკეთეს. საგამოძიებო უწყებაში ადასტურებენ, რომ სუბელიანი მის არასრულწლოვან შვილსა და დანასაულის დაფარვაში ბრალდებულ არასრულწლოვნებს მკვლელობიდან მალევე შეხვდა, თუმცა პროკურატურის ყოფილი მაღალჩინოსნის მიზანი სამართლადამცავ ორგანოებთან თანამშრომლობა იყო. 
მალხაზ კაპანაძე: მან შემთხვევიდან 3 საათში მისი არასრულწლოვანი შვილი პოლიციაში წარადგინა და როგორც კანონიერი წარმომადგენელი, საგამოძიებო მოქმედებას – დაკითხვას დაესწრო. ის ასევე თავის ნათესავებს პოლიციასთან თანამშრომლობისკენ მოუწოდებდა.“
რა ჩანს ვიდეომასალაში, რომელიც დანაშაულის დაფარვის საქმეზე ერთ-ერთი მთავარი მტკიცებულებაა? პროკურატურის განმარტებით, ვიდეომასალში დაიფიქსირებული ყველა პირი იდენტიფიცირებულია, პოლიეთილენის პარკში არსებული მტკიცებულებები კი - გამოკვლეული. 
მალხაზ კაპანაძე:  დიახ, ეს პირი საგამოძიებო ორგანოების მიერ იდენტიფიცირებულია. ეს პირი სწორედ ბრალდებულია ამ ქმედებისთვის, დანაშაულის დაფარვისთვის. არცერთი ეს მტკიცებულება გამოძიებას არ დაუკარგავს, მოახდინა ასე ვთქვათ ხსენებული პირის მიერ გადამალული თუ გადაგდებული მტკიცებულების აღმოჩენა და საქმეზე ფიქსაცია, როგორც მტკიცებულება.“
მოკლული არასრულწლოვნის მამა - ზაზა სარალიძე ამბობს, რომ სამართალდამცველებმა მას გარდაცვლილი შვილის ტანსაცმელი დაუმალეს. სარალიძე სამართალდამცველებს მტკიცებულებების მიზანმიმართულად განადგურებაში ადანაშაულებს. 
ზაზა სარალიძე: ჩემი შვილის ტანსაცმელი მე არ მინახავს, გასაიდუმლოებული იყო და ასე უნდა დარჩენილიყო. მე არ მომცეს უფლება, რომ ჩემი შვილის ტანსაცმელი მენახა. ჩემი შვილის საფულე, რომელიც ახლაც მანდ უდევთ, რამდენიმე მოთხოვნის მიუხედავად არ დამიბრუნეს და საჯაროდ გამოიტანეს? ეს იყო მათი უმეცარი ნაბიჯი. თვითონვე ჩადიან დანაშაულს. მე ჩემი შვილის საფულე არ დამიბრუნეს, იმიტომ რომ ნივთმტკიცება იყო.  ფარდული დაანგრიეს, არ მოიტანეს სასამართლოზე კონკრეტულდ გადაღებული სურათები იმ დაზიანებების, რაც ტანსაცმელზე იყო. არ მქონდა წვდომა არანაირი ნივთმტკიცებებთან და დღეს საჯარო  გახადეს? მალადეც, ტაშს დავუკრავ.
მე დღემდე არ მინახია, თვალით ახლაც არ მაქვს წვდომა ჩემი შვილის შარვალთან, რომელსაც აქტიურად ვითხოვდი, დამიბრუნეთ ჩემი შვილის ნივთები, რომელსაც არ მიბრუნებენ, რომელიც არ სჭირდებათ. პლუს ამას, გაანადგურეს ფარდული 2 კვირაში, რატო? გამოვიდეს შოთაძე და გამცეს პასუხი, რატო გაანადგურა ფარდული, რომელიც მთავარი ნივთმტკიცება იყო? რატომ გაღუნა ექსპერტიზამ დანა, რომელზეც აღარ შეიძლება ჩატარება ექსპერტიზის? რატომ არ მოიტანა სამხარაულის ექსპერტმა ის დასკვნები, რაც მაია ნიკოლეიშვილმა მოიტანა? 
ხათუნა მაღლაკელიძე: რაც შეეხება იმას, რომ პროკურატურამ გამოაქვეყნა ისეთი მასალები, რომლებიც ეწინააღმდეგება არასრულწლოვანთა მართლმსაჯულების კოდექსს, პროკურატურის გვერდზე დადებულ წერილობით განაცხადში მე არ მინახავს ასეთი მტკიცებულებები გამოქვეყნებული, თუმცა ბრიფინგი არ მინახავს, ვერ გეტყვით იქ ზეპირი ფორმით რა იქნა გაჟღერებული. რაც შეეხება, თანამშრომლობენ თუ არა ბრალდებულები გამოძიებასთან და რამდენი დანა ფიგურირებს, ამასთან დაკავშირებით ყოველი პროცესის შემდეგ ხდება პროცესში მონაწილე მხარეთა განმარტებები, როგორც ბრალდებულთა ადვოკატებიდან, ასევე ბრალდების მხრიდანაც. შესაბამისად, ის ინფორმაცია, რაც დღეს წავიკითხე მე მთავარი პროკურატურის გვერდზე, ახალი არ არის. 
მარიკა გოგოხია: არსებობს არასრულლწოვანთა მართლმსაჯულების კოდექსი, რომელიც ადგენს უშუალოდ არასრულწლოვნებთან მიმართებით არსებულ რეგულაციებს და უშუალოდ ამ კოდექსიდან გამომდინარე არანაირ დარღვევას ადგილი არ ჰქონია, მინდა ცალსახად გითხრათ. არ გამოქვეყნებულა ნებისმიერი კადრი, გამოქვეყნდა მტკიცებულებების ნაწილი, რომელიც საზოგადოებისათვის იყო საინტერესო და წინა დღეებში გავრცელებული ინფორმაციიდან გამომდინარე, სწორედ ამ მიზნით მოხდა, რომ მომხდარიყო საზოგადოების ინფორმირება.“
საია მზად არის, ოჯახს იურიდიული კონსულტაცია გაუწიოს და პროკურატურას საქმის ობიექტურად გამოძიებისკენ მოუწოდებს. 
სულხან სალაძე: ყურადღებით ვადევნებთ თვალს იმ განცხადებებს და პრეტენზიებს, რომელიც პროკურატურის მისამართით ისმის ამ პროცესში. გარდა ამისა, ასევე ბატონ სუბელიანთან დაკავშირებული განცხადებები. მე მქონდა მცირე კომუნიკაცია ბატონ ზაზასთან და გამოვთქვი სურვილი, რომ მზად ვართ, შევხვდეთ, მოვისმინოთ ის არგუმენტები და პრეტენზიები სამუშაო ფორმატში, რაც მას გააჩნია პროკურატურასთან დაკავშირებით. სასიცოცხლოდ მნიშვნელოვანია, რომ საქმეზე ჭეშმარიტება დადგინდეს და ჭეშმარიტების დადგენა ვერ მოხერხდება, თუ პროკურატურა სათანადო ფორმით არ არის ჩართული და არ მონაწილეობს ამ პროცესში. ამიტომ ჩვენ მზად ვართ, რომ ეს შეხვედრა გავმართოთ.

აზერბაიჯანელი ჟურნალისტი თბილისის ცენტრიდან ზუსტად 1 წლის წინ, 2017 წლის 29 მაისს გაუჩინარდა. „კურიერის“ „დასკვნით“, „პოლიტიკოსები და  არასამთავრობო ორგანიზაციების წევრები სამართალდამცველების უმოქმედობაზე საუბრობენ, რაც  კიდევ უფრო ამძაფრებს ეჭვს, რომ ჟურნალისტი სწორედ ძალოვანი უწყებების დახმარებით გაიტაცეს.“
რომან გოცირიძე: პარლამენტში არათუ დროებითი საგამოძიებო კომისია არ შექმნეს, ამ კომისიის შექმნის საკითხი ერთი წელიწადია ფაქტობრივად დგას დღის წესრიგში და არც კი განიხილეს, იმდენად უფრთხიან ამ თემაზე მსჯელობას. პირდაპირ მიანიშნებს ეს იმაზე, რომ მათ ჩაიდინეს ძალიან დიდი, საერთაშორისო რეზონანსის მქონე დანაშაული და ვერ აიცილებენ თავიდან პასუხისმგებლობას. ადრე თუ გვიან ყველაფერი გამომჟღავნდება და  განსასჯელის სკამზე აღმოჩნდებიან ხელისუფლების ის დაბალი თუ მაღალი თანამდებობის პირები, რომლებმაც ეს დანაშაული ჩაიდინეს.
ელენე ხოშტარია:  ფაქტია, რომ ჩვენი ქვეყნის ტერიტორიაზე მოხდა ადამიანის ძალიან სერიოზული უფლებების დარღვევა. ადამიანი  გაქრა ცენტრიდან და აღმოჩნდა სხვაგან. ფაქტია, რომ ამას არანაირი სამართლებრივი შედეგი არ მოჰყოლია. არანაირი პასუხი - არც სამართლებრივი, არც პოლიტიკური - ამ ძალიან მძიმე შემთხვევაზე „ქართული ოცნებიდან“ არ ყოფილა. ჩვენ, როგორც ოპოზიცია, რა თქმა უნდა, არ ვაპირებთ გაჩუმებას. საზოგადოებრივი პროტესტიც სახეზეა. საერთაშორისო  ზიანიც სახეზეა, ამიტომ  მაინც მოუწევს ხელისუფლებას ამ კითხვებზე პასუხის გაცემა ადრე თუ გვიან. ყველაზე სამწუხარო არის ის, რომ  ამის გამო  დაზარალდება ჩვენი ქვეყნის იმიჯი. 
ეკა  გიგაური: მნიშვნელოვანი იყო თავიდანვე, რომ გამოძიებას შედეგი დაედო, თუმცა ჩვენ ერთი წლის თავზე ვხედავთ, რომ ამ გამოძიებას შედეგი არ მოუტანია. ეს არის ძალიან სამწუხარო ფაქტი, იმიტომ, რომ ამ გამოძიებასთან დაკავშირებით მოლოდინები ჰქონდათ არა მხოლოდ ქვეყნის შიგნით მოქმედ არასამთავრობო ორგანიზაციებს და ზოგადად საზოგადოებას, არამედ საერთაშორისო ორგანიზაციებსაც, ასევე ჩვენი მეგობარი ქვეყნების წარმომადგენლებსაც და ეს პირდაპირ უკავშირდებოდა ჩვენი ქვეყნის რეპუტაციას. სამწუხაროდ, ჩვენ ეს ტესტი ვერ ჩავაბარეთ და ძალიან მნიშვნელოვანია, რომ ახლა მაინც ამ გამოძიებამ რაიმე შედეგი გამოიღოს, თუმცა მე დიდი მოლოდინები არ მაქვს.
თამარ ჩუგოშვილი: ეს ძალიან სამწუხარო ფაქტი, რომელიც ერთი წლის წინ საქართველოში მოხდა და საკმაოდ დიდი ვნებათაღელვაც გამოიწვია, ამ ფაქტთან დაკავშირებით გამოძიება ჯერ კიდევ მიმდინარეობს. არის ბუნებრივია განცდა იმისა, რომ გამოძიება საკმარისად სწრაფად და ეფექტურად ვერ ახერხებს კითხვებზე პასუხის გაცემას. გარკვეული დროის წინ იყო შემოთავაზებული საქართველოს პარლამენტში საგამოძიებო კომისიის შექმნა, თუმცა პარლამენტართა უმრავლესობამ თავი შეიკავა ამ წინადადების მხარის დაჭერისგან. ჩვენ ვხედავთ, რომ გამოძიება დასრულებული არ არის და როდესაც ერთი წელია გასული, ბუნებრივია, რომ გარკვეულ კითხვებს ლეგიტიმურად არსებობის საფუძველი აქვთ.“
„თავისუფლება აფგან მუხთარლის! - აქცია ამ ლოზუნგით და თავზე ჩამოცმული ტომრებით პარლამენტის შენობასთან გაიმართა. აქციის მონაწილეები პროკურატურისგან კონკრეტულ პასუხს ითხოვენ, რა ეტაპზეა აზერბაიჯანელი ჟურნალისტის საქმის გამოძიება და რატომ ვერ დგინდება მის გატაცებასთან კავშირში მყოფი კონკრეტული პირების ვინაობა. აქციას არასამთავრობო ორგანიზაციებთან ერთად ყოფილი სახალხო დამცველიც დაესწრო.
უჩა ნანუაშვილი: მე ვფიქრობ, რომ 1 წლის წინ რა ფაქტიც მოხდა, ეს იყო ერთგვარი შავი ლაქა ბოლო წლების საქართველოს ისტორიაში. დღეს მე სწორედ ამიტომ ვარ, რომ უნდა შევაფასოთ ის გამოძიება, რომელიც მე ვფიქრობ, რომ არ არის ეფექტური. კითხვის ნიშნები, რომლებიც დაისვა პირველივე დღიდანვე, დღეს კიდევ უფრო მეტი კითხვა ისმის. თავიდანვე დაისვა კითხვები, იყვნენ თუ არა ქართველი სამართალდამცველები გარეულნი ამ კონკრეტულ ოპერაციაში. ხელისუფლებას ჰქონდა ერთი წელი, საზოგადოებისთვის დაემტკიცებინა, რომ ასეთი ეჭვები არ არსებობდა და უნდა გაექარწლებინა. სამწუხაროდ, მე დღემდე ვერ დავინახე ვერანაირი ნაბიჯი ხელისუფლების მიერ გადადგმული, რომ მათ ეს ეჭვები გაექარწლებინათ.
თამარ კეკენაძე: პრემიერი კვირიკაშვილი დაგვპირდა, რომ ეს არის მისი პრესტიჟის საქმე და მოხდებოდა უსწრაფესი გამოძიება. ჩვენ ვხედავთ, რომ არაფერი არ განხორციელდა, რამაც კიდევ უფრო გაამძაფრა ეჭვი, რაც თავიდანვე იყო, რომ საქართველოს ხელისუფლების წარმომადგენლები მონაწილეობდნენ ამ ყველაფერში. ძალიან სამწუხარო ფაქტია, რომ ასეთი ეჭვი არსებობს ჩვენი უსაფრთხოების სამსახურის წარმომადგენლებზე, იმ ადამიანებზე, რომლებიც პირიქით, უნდა იცავდნენ ადამიანის უფლებებს. ამ საქმემ ძალიან დიდი ზიანი მოგვაყენა საერთაშორისო ასპარეზზე.
სულხან სალაძე: ძალიან ბევრი კითხვა არის გამოძიებასთან დაკავშირებით. სამწუხაროდ, ჩვენ რა ინფორმაციასაც ვიგებთ, მათ შორის მედიის საშუალებით, ოფიციალური პირების განცხადების შემდეგ, ეს განცხადებები ზრდის კითხვებს, ზრდის ვარაუდებს პასუხებისა, თუმცა ჩვენ არ გვაქვს დასაბუთებული პასუხი, რა მოხდა სინამდვილეში 29 მაისს გასულ წელს, ამიტომაც რაც დრო გადის, ეს პირიქით, ცუდად მოქმედებს ხელისუფლების იმიჯზე, რეპუტაციაზე და უკვე შეიძლება ვთქვათ, რომ ცუდად მოქმედებს არა მარტო ხელისუფლებაზე, არამედ ქართული სახელმწიფოს იმიჯზეც. 

ცვლილებების მიხედვით, თანხის გადაუხდელობის შემთხვევაში მხოლოდ დაგირავებული საგანი ყადაღდება და სანქცია მოქალაქის სხვა ქონებას არ უნდა შეეხოს, ლომბარდებს და მევახშეებს კი ავტომობილის და უძრავი ქონების დაგირავება აეკრძალებათ. კერძო ლომბარდებს სახელმწიფო ახალი კომპიუტერული სისტემის დანერგვას ვალდებულებასაც დააკისრებს, სადაც ყველა დაგირავებული ნივთი აღირიცხება. ამ სისტემაზე წვდომა მაკონტროლებელ ორგანოს ექნება. რეგულაციების ახალი პაკეტი გუშინ ფინანსთა მინისტრმა წარადგინა. საკანონმდებლო პაკეტი პარლამენტს მომავალ კვირას წარედგინება და მისი განხილვა საგაზაფხულო სესიის დასრულებამდე იგეგმება.
მამუკა ბახტაძე: კრედიტორს აეკრძალება, დაგირავებული ნივთის გარდა თავის მომხმარებელს მოსთხოვოს სხვა ქონება. მეორე პრინციპი უკავშირდება ჯარიმების დარიცხვის დღეს მოქმედ სრულიად უპასუხისმგებლო სისტემას, როდესაც ჯარიმების დათვლა ხდება საერთო კრედიტის თანხიდან და არა დარჩენილი თანხიდან. ჯარიმების დარიცხვა მოხდება მხოლოდ დარჩენილი თანხიდან და ის არ უნდა აღემატებოდეს დარჩენილ თანხას 1.5 კოეფიციენტით. მინდა, განვმარტო - იმ შემთხვევაში, თუ ადამიანს აქვს სესხი 1000 ლარი, მან გაისტუმრა 800 ლარი, დარჩა 200 ლარი და მოხდა ვადაგადაცილება, კრედიტორს ექნება უფლება, მას მოსთხოვოს მაქსიმუმ 300 ლარი. აღნიშნული წესები იქნება საყოველთაო. ეს წესები გავრცელდება ბანკებზე, მიკროსაფინანსო ორგანიზაციებზე, ლომბარდებზე და კერძო გამსესხებლებზე. არ იქნება რეგულაციაში არანაირი ასიმეტრია. შინაგან საქმეთა სამინისტროს ექნება ჩართულობა, რომ ლომბარდების საქმიანობა გახდეს უფრო გამჭვირვალე. გონივრულ ვადაში შეიქმნება ერთიანი კომპიუტერული ქსელი, სადაც ყველა ლომბარდს ექნება ვალდებულება, ელექტრონულად აღრიცხოს მიღებული ნივთები, რომ ჩვენ გამოვრიცხოთ კრიმინალური სიტუაციების ალბათობა.
არჩილ მესტვირიშვილი: თუ იქნება გარკვეული არათანაბარი მიდგომა, შესაბამისად მოხდება არასაბანკო სექტორში  გადადინება, სადაც რისკები გაცილებით მაღალია და საბოლოო ჯამში ჩვენ ქვეყანაში  ჭარბვალიანობის რისკების შემცირების მაგივრად საპირისპირო შედეგს მივიღებთ. ამიტომ ეს თანაბარი მიდგომა ძალიან მნიშვნელოვანია.“
ზურაბ გვასალიას თქმით, უკეთესი იქნებოდა, ცვლილები ეტაპობრივად მომხდარიყო. 
ზურაბ გვასალია: სერიოზულ პრობლემებს შექმნის თავად ბაზარზე, იმიტომ, რომ ეს ფაქტიურად ბიზნესმოდელების გადაწყობა, ახალი ბიზნესმოდელების აწყობას ნიშნავს და ეს ძალზე შრომატევადი და რთული პროცესია. 
პაატა ბაირახტარი: ეს არ არის ის პროდუქტები, რომელსაც შეუძლია მაგ. ეკონომიკის დაკრედიტება შეაფერხოს, ეკონომიკური აქტივობა შეაფერხოს. პირიქით, ეს იგივე თუნდაც ეროვნული ვალუტის კურსით ქვეყნიდან ნაკლები ვალუტის გადინების თვალსაზრისით და ა.შ. აისახება პოზიტიურად.
დიმიტრი ქუმსიშვილი: სწორედაც არის ის, რომ ეს იყოს პასუხისმგებლიანი სესხების გაცემა და ამ მიმართულებით გადადგმული ნაბიჯები, რომლებიც დღეს იდგმება, რა თქმა უნდა, ხელს შეუწყობს უკვე ჩვენი მოქალაქეების დაცულობას.  
ჭიაბერაშვილი: ზოგადად, მთავრობას ახასიათებს, გააფუჭოს რაღაც გლობალურად და მერე მცირედად გამოსწორება საზოგადოებას შეაჩეჩოს, როგორ რაიმე პოზიტივი. აქაც იგივე მდგომარეობა გვაქვს ეხლა, როდესაც ზოგადად ათასობით ადამიანს გაურთულდება სესხის აღება. აქ ეხლა მცირედი პოზიტიური დეტალები, რომ ჯარიმის თანხა დავითვალოთ დარჩენილი თანხიდან და ა.შ, ეს საერთო სურათს ვერ შეცვლის.
ლევან გოგიჩაიშვილი: ადამინი იხდიდეს ტელევიზორის განვადებაში თავისი ხელფასის 80 %-ს, ეს არანაირ ეკონომიკის წესებში არ ჯდება. ასევე ესაა მნიშვნელოვანი მაკროეკონომიკური სტაბილურობისთვის, გარე კრიზისებზე ქვეყნის რეაგირებისთვის. ეს დაალაგებს ბიზნესს, შექმნის სამართლიან წესებს. ადამიანებს ექნებათ საშულება, დაგეგმონ თავისი ცხოვრება, აიღონ სესხი, რამდენის გადახდის საშულებაც აქვთ, შესაბამისად ეს მოგვცემს აი ამ სოლიდარობას და სამართლიანი თამაშის წესების დამკვიდრების შემდგომ ადამიანებს გაუჩნდებათ ზოგადად ნდობა საფინანსო სექტორის მიმართ. 
ვაკა გორგილაძე: ამ რეფორმას დადებითად აფასებს როგორც მსოფლიო ბანკი, ასევე საერთაშორისო სავალუტო ფონდი, ხოლო ერთ-ერთი ყველაზე გავლენიანი და ავტორიტეტული სააგენტო მუსიდისი ერთმნიშვნელოვნად ამბობს, რომ ეს რეფორმები და რეგულაციები დადებითად აისახება საქართველოს ფინანსურ ინდექსებზე.

ეს ორი კომპანია საქმიანობას საბანკო და საინვესტიციო ბიზნესის მიმართულებით გააგრძელებენ. ამ ფაქტს და საინვესტიციო ჯგუფის B-GEO-ს გაყოფას საქართველოს ფინანსურ სექტორში მნიშვნელოვან მოვლენად აფასებენ და მიიჩნევენ, რომ ეს ხელს შეუწყობს საქართველოში დამატებითი ინვესტიციების შემოსვლას და ახალი სამუშაო ადგილების შექმნას.
საქართველოს ბანკმა და საინვესტიციო კომპანია საქართველოს კაპიტალმა დაასრულა ყოფილი B-GEO ჯგუფის გაყოფის პროცესი და ლონდონის საფონდო ბირჟაზე მათი აქციები განთავსებული იქნა პრემიერ ლისთინგში უკვე 2 დამოუკიდებელი კომპანიის სახით. ლონდონის საფონდო ბირჟა 300 წლიან ისტორიას ითვლის, 3 000-მდე კომპანიას აქვს აქ აქციები განთავსებული 70 ქვეყნიდან და მათ შორის მხოლოდ 1000-მდე  კომპანიაა პრემიუმ ლისთინგში.
ირაკლი გილაური: ეს ორ ინსტრუმენტი იყო ერთი ქოლგის ქვეშ მოქცეული. ახლა ეს ორი ინსტრუმენტი გაცალცალკევებულია და ვფიქრობთ, რომ ქვეყნისთვისაც კარგია, რადგან ვიფქრობთ, რომ უფრო მეტ ინვესტიციას მოვიტანთ საქართველოში და უფრო მეტ ინვესტიციას განვახორციელებთ. ბოლო 10 წლის განმავლობაში 3 მილიარდ დოლარამდე გვაქვს მოზიდული ლონდონის ბირჟიდან ჩვენს ჯგუფს და ვფიქრობთ, რომ კაპიტალის მოზიდვა კიდევ უფრო მარტივი იქნება და კიდევ უფრო იაფი.
კახა კიკნაველიძე: ეს არის რეზულტატი ჯგუფის წარმატებისა, რომელიც ათწლეულის განმავლობაში მიმდინარეობდა, წარმატება ორივე მიმართულებით, საბანკო მიმართულებით და საინვესტიციო მიმართულებით და ამ გაყოფის შედეგად ორივე გუნდის მენეჯმენტს ექნება შესაძლებლობა, რომ კონცეტრირებული იყოს თავიანთ საქმიანობაზე. რაც შეეხება საქართველოს ბანკს, ეს პოზიტიური მოვლენა იქნება, განსაკუთრებით კორპორაციულ საბანკო მიმართულებით.
დიმიტრი ქუმსიშვილი: დღევანდელი დღე არის ძალიან მნიშვნელოვანი დღე საქართველოს ეკონომიკისათვის. ჩვენ მივიღეთ ერთი კარგი, ჯანმრთელი კომპანია ეკონომიკის რეალურ სექტორში, რომელსაც ექნება შესაძლებლობა, რომ განვითარდეს. პრინციპულად მნიშვნელოვანია, რომმ ბანკებმა აკეთონ თავიანთი მიმართულება, ხოლო არაპროფილური საქმიანობა გააგრძელონ იმ კომპანიებმა, რომელსაც ამის საკანონმდებლო შესაძლებლობაც აქვს და განვითარების შესაძლებლობა აქვს.“
ლონდონის საფონდო ბირჟაზე საქართველოს საბანკო სექტორი პირველად 2006-ს წელს გამოჩნდა. მას შემდეგ, ეროვნული ბანკის პრეზიდენტის განცხადებით, საქართველოს საფინანსო სისტემის მიმართ ნდობა მნიშვნელოვნად გაიზარდა, რასაც ის ფაქტიც ადასტურებს, რომ დღეს საქართველოს საბანკო სექტორის ნახევარზე მეტი წარმოდგენილია ლონდონის საფონდო ბირჟაზე.
კობა გვენეტაძე: უკვე ცალკე განთავსებული კომპანიები შეძლებენ, ფოკუსირება გააკეთონ იმ საქმეზე, რომელ სფეროშიც ისინი არიან და უფრო მეტი კაპიტალის მოზიდვას შეძლებენ და ინვესტიციების განხორციელებას და აქედან გამომდინარე ეკონიმიკის ზრდაში უფრო მეტი წვლილის შეტანას, უფრო მეტი სამუშაო ადგილების შექმნას.
ირაკლი კოვზანაძე: ეს არის კარგი არა მარტო საქართველოს ბანკისთვის, არამედ ქართული ეკონომიკისთვის, რადგან ეს გამოიწვევს დამატებითი ინვესტიციების შემოდინებას სამი სხვადასხვა მიმართულებით - საფინანსო სექტორში, საბანკო სექტორში, ასევე კაპიტალის მიმართულებით. ქართულ კაპიტალში და ჯანმრთელობის სექტორში მოხდა დივერსიფიცირება, რაც იყო პრობლემა და ამ მიმართულებით არის სწორად გადადგმული ნაბიჯი.“
ყოფილი საინვესტიციო ჯგუფ B-GEO-დან ლონდონის საფონდო ბირჟაზე ამიერიდან უკვე 3 კომპანიაა წარმოდგენილი - საქართველოს ბანკის ჯგუფი, საქართველოს კაპიტალი  და საქართველოს ჯანდაცვის ჯგუფი. საინვესტიციო და საბანკო მიმართულებად ბიზნესის ცალ-ცალკე გაყოფის შემდეგ აქციონერები, რომლებიც ფლობენ B-GEO-ის აქციებს, თითოეული აქციის ნაცვლად მიიღებენ საქართველოს ბანკის ერთ და საქართველოს კაპიტალის ერთ აქციას. ამასთან საქართველოს კაპიტალი საქართველოს ბანკში საწყის ეტაპზე დროებით 19,9%-იან წილს შეინარჩუნებს, რომელიც ეტაპობრივად შემცირდება.“ 

„კურიერის“ მთავარი გამოშვების ინფორმაციით, ბრიტანელი იურისტის ანგარიში შესაძლოა, სტრასბურგის სასამართლოში სარჩელის საფუძველი გახდეს. ჯეფრი რობერტსონმა ჰააგაში 7-გვერდიანი დოკუმენტი წარადგინა, რომელშიც საუბარია საერთაშორისო კონვენციების და სამართლის ნორმების უხეშ დარღვევაზე. იურისტი მიიჩნევს, რომ პოროშენკოს ხელისუფლების გადაწყვეტილება სააკაშვილისთვის მოქალაქეობის ჩამორთმევისა და ქვეყნიდან გაძევების შესახებ უკანონო იყო. რობერტსონის მოხსენებას გუშინ თავად სააკაშვილიც ისმენდა. 
ანგარიშში ნათქვამია, რომ უკრაინის სახელმწიფოს არ ჰქონდა უფლება, სააკაშვილი  მოქალაქეობის გარეშე დაეტოვებინა. საუბარია, რომ გამოყენებული იქნა ძალა მისი იძულებით ქვეყნიდან გაძევების დროს და ასევე პოლიტიკურ მოტივებზეც არის საუბარი. ნათქვამია, რომ  პოროშენკოს ხელისუფლებას სურდა, სააკაშვილი უკრაინული პოლიტიკისაგან ჩამოეშორებინა. ბრიტანელმა იურისტმა ევროკავშირის წევრი ქვეყნების ლიდერებს მიმართა, რომ გამოიყენონ სანქციები კონკრეტული პირების მიმართ და ამის მაგალითად მაგნიტსკის სია მოიყვანა. 
ჯეფრი რობერტსონი: მიხეილ სააკაშვილი არის დაზარალებული იმ უფლებების დარღვევის გამო, რომელთა დაცვაც საერთაშორისო კონვენციით გარანტირებული უნდა იყოს, ასე რომ საქმე გვაქვს ადამიანის უფლებათა კანონისა და საერთაშორისო კონვენციების აშკარა უხეშ დარღვევასთან. ამ კონვენციებს კი უკრაინაც აწერს ხელს. რა უნდა გაკეთდეს? - ევროპის წამყვანმა ქვეყნებმა უნდა გადადგან დიპლომატიური ნაბიჯები, დაიბარონ უკრაინელი დიპლომატები და უთხრან, რომ მათი პრეზიდენტი სამარცხვინოდ იქცევა. ასევე უნდა გადახედონ დახმარებას, რომელიც უკრაინაში იგზავნება. ეს უნდა გამოიყენონ ბერკეტის სახით უკრაინაზე და მის პრეზიდენტზე გავლენის მოსახდენად, რომ სწორად მოიქცეს, უფლება მისცეს სააკაშვილს, დაბრუნდეს და გაუძღვეს საკუთარ პარტიას მომავალ წელს დაგეგმილი არჩევნებისთვის. გვაქვს მაგნიტსკის მსგავსი აქტის მიღების იდეა. ეს კანონი ეფექტიანად მუშაობს რუსი კორუმპირებული მაღალჩინოსნების წინააღმდეგ.
სააკაშვილი: ევროპის შუაგულში ქვეყანას, რომელიც ძალიან მიყვარს, გაიძვერები და დანაშაულებრივი დაჯგუფების წევრები მართავენ, აკეთებენ იმას, რაც მოესურვებათ. შეუძლიათ, გააძევონ ქვეყნიდან ადამიანი, სცემონ, აწამონ. პრეზიდენტმა საკუთარი მცველები გამომიგზავნა კიევის ცენტრში ჩემს გასატაცებლად. გზავნილი ასეთია: თუ სააკაშვილს ასე მოვექეცით, ნებისმიერს შეგვიძლია, იგივენაირად მივხედოთ. ამიტომ ვმუშაობ ევროპელ პოლიტიკოსებთან, რომ სანქციები დაუწესონ პოროშენკოს, ავაქოვს, ლუცენკოს და დანაშაულებრივი დაჯგუფების დანარჩენ წევრებს. ვეძებთ მათ აქტივებს, რომ გაუყინონ, რადგან უკრაინელ ხალხს მოჰპარეს. რატომ ვარ ახლა აქ? პუტინმა რამდენჯერმე მოუწოდა პოროშენკოს, მოიშორეთ სააკაშვილიო. პოროშენკომაც შეასრულა მისი მოთხოვნა. მას არ სჭირდება უკრაინაში კორუფციასთან მებრძოლი ხალხი, რადგან კორუფცია მისი საუკეთესო მეგობარია. პოროშენკო ფულს აკეთებს რუსეთში, მათ უხდის გადასახადებს. რუსები კი ამ ფულით ყიდულობენ ტყვიებს, რომლებსაც უკრაინელი ჯარისკაცების წინააღმდეგ ახლაც გამოიყენებენ.“
პრეზეტანციის შემდეგ სააკაშვილმა თქვა, რომ „ძალიან პოზიტიურია, როდესაც ასეთი ძლიერი იურისტი ამზადებს ამგვარ ანგარიშს“. 
სააკაშვილი:  როცა იძახიან, რომ ბოლოს და ბოლოს, საქართველოში იბრძვი თუ უკრაინაშიო, ორივეგან, იმიტომ, რომ ესენი ისე არიან გადაჯაჭვული და გადაბმული, იმდენად ერთად გვიწამლავენ ცხოვრებას, ოლიგარქი სადაც არის, ყველგან მე ვიბრძოლებ. ის, რომ ასეთი მასშტაბის იურისტმა თვითონ გამოიჩინა ინიციატივა, მოჰკიდა ხელი ჩემს საქმეს და საერთაშორისო დაცვის ქვეშ აგვიყვანა და თქვა, რომ ეს არის ყველა ფუნდამენტური უფლების დარღვევა, არა მგონია, რომ ივანიშვილს ეს მოეწონოს, იმიტომ, რომ ზუსტად ისევე, როგორც არღვევს პოროშენკო, ზუსტად ასევე ყველაფერს არღვევს ივანიშვილი. ივანიშვილი საბოლოო ჯამში, ახლა ჰააგის სასამართლოში მას არავინ გაასამართლებს, რადგან ძალიან წვრილმანი არსებაა ამისთვის, მაგრამ ნამდვილად რამდენიმე ქვეყნის ევროპული სამართალი იმ აფიორების ფონზე, რაც არის ბიტკოინების და საერთაშორისო სინდიკატის მაფიოზი, რომ ფულის გათეთრების სამეფოდ აქცია საქართველო, დარწმუნებული ვარ, რამდენიმე ევროპულ ქვეყანაში სიამოვნებით დაკითხავენ, ისევე, როგორც ამერიკაში.

ნაცმოძრაობა სახელმწიფო ფონდის შექმნას აანონსებს. პარტიის ხელისუფლებაში დაბრუნების შემთხვევაში შეიქმნება ფონდი, რომლის კაპიტალი 2.5 მილიარდი ლარი იქნება. თანხა „ქართული ოცნების“ ხელისუფლების დროს დაზარალებულებისთვის კომპენსაციის გადახდას მოხმარდება. პარტია ბანკებით დაზარალებულების და  სამსახურიდან უკანონოდ გათავისუფლებულების რეგისტრაციას იწყებს, კომპენსაციის ოდენობა კი კონკრეტული საქმეების მიხედვით განისაზღვრება.
ნიკანორ მელია: ხელისუფლებაში მოსვლისთანავე შეიქმნება სპეციალური სახელმწიფო ფონდი, რომელიც სხვა წყაროებთან ერთად ივანიშვილის და ჩინოვნიკების მიერ ნაძარცვი ქონების უკან დაბრუნებით შეივსება და ეს სახელმწიფო ფონდი განისაზღვრება 2.5 მილიარდი ლარით. სწორედ ამ ფონდით მოხდება ყველა იმ დაზარალებული მოქალაქის ზიანის ანაზღაურება, რაც მათ მიადგათ უკანასკნელი წლების განმავლობაში ასევე გამოცხადდება 2-წლიანი მორატორიუმი ყველა უსამართლო ვალის გადახდაზე და ვალი გადაანგარიშდება მიხეილ სააკაშვილის პრეზიდენტობის დროს არსებული სავალუტო კურსით, კერძოდ 1.65 ლარი - ერთი ამერიკული დოლარი.
მამუკა ბახტაძე: ჩვენ ვსაუბრობთ, რომ სისტემაში გვაქვს ჭარბვალიანობის რისკი და ამ ჭარბვალიანობას სჭირდება გადაჭრა. სახელმწიფო ფონდების შექმნით რომ ასეთი ტიპის პრობლემების მოგვარება შეიძლებოდეს, წამყვანი და განვითარებული ეკონომიკები სწორედ ასეთ გზას აირჩევდნენ. რა თქმა უნდა, მე ვფიქრობ, რომ მსგავსი ტიპის მექანიზმებით პირიქით ჩვენ უფრო დავამძიმებთ ეკონომიკას, უფრო შევზღუდავთ და გავზრდით სახელმწიფოს არაჯანსაღ მონაწილეობას ეკონომიკაში და კერძო სექტორის განვითარებას შევაფერხებთ. ჩვენ ჭარბვალიანობას და სიღარიბეს უნდა ვებრძოლოთ სამართლიანი თამაშის წესების დამკვიდრებით.
არჩილ ბაკურაძე: ოპოზიცია პოპულისტური განცხადებებისთვის იყენებს ფინანსურ სექტორს, რაც არ არის სწორი. მოსახლეობის კიდევ უფრო დამატებით მითებისა და სტერეოტიპების მდგომარეობაში შეყვანა არ არის კარგი. ჩვენ უნდა ვუფრთხილდებოდეთ ჩვენს მოსახლეობას, ჩვენს საზოგადოებას და მათ ვაძლევდეთ სწორ ინფორმაციას. ამაში პასუხისმგებლობა აქვს არა მარტო ხელისუფლებას, არამედ ოპოზიციასაც და ძალიან გულდასაწყვეტია, რომ ხდება ასეთი მძიმე თემებით მანიპულირება. მე იმედს ვიტოვებ, საზოგადოება არჩევს და ხედავს, რომელი ფინანსური თუ პოლიტიკური მოწოდება ეფუძნება რეალურ ეკონომიკურ ანალიზს.

სპორტისა და კულტურის სამინისტროში ძიუდოს სპეციალური კომისიის დახურული სხდომა გაიმართა, რომელზეც ქართულ ძიუდოში შექმნილ ვითარებაზე ისაუბრეს. კომისიამ საბოლოო დასკვნა დადო. 
შოთა ხაბარელი: მან ერთ-ერთ პუნქტში თქვა, თუ ერთი დარღვევა, შეცდომაც დაფიქსირდება კომისიის მხრიდან, მე იმ წამსვე გადავდგებიო. მე გეუბნებით, რომ კომისიამ დააფიქსირა, რომ შეცდომა იყო მწვრთნელების გადაყენება და იყო შეცდომა ფინანსური ე.წ. ატკატების საკითხი. ყაველაშვილმა პირდაპირ განაცხადა, ჯერ შესწავლილიც არ იყო, პირდაპირ ეგრევე დაიჭირა მხარე.  
მიხეილ ყაველაშვილი: გამიჭირდება პასუხის გაცემა ბატონი შოთას კითხვაზე, მხარე ვარ თუ არა. ალბათ, არადროს ვყოფილვარ ინერტული ამ თემასთან დაკავშირებით. ყოველთვის გამოვხატავდი როგორც ჩემს პოზიციას, ასევე ვაფიქსირებდი აზრს, რომ ყველას გაგვაჩნია ვალდებულება ჩვენი თანამდებობრივი. 
მიხეილ გიორგაძე: ერთ საბუთთან მიმართებაში, როდესაც საუბრი არის სტიპენდიის გაყოფაზე მწვრთნელებს შორის, ჩვენ დავაფიქსირეთ, რომ  საბუთების წარმოება არ იყო სწორად გაკეთებული და შესაბამის რეკომენდაციას ვაძლევთ სამინისტრო ფედერაციას. სამწვრთნელო შტაბთან მიმართებაში - ჩავარდნა ევროპის ჩემპიონატზე, ბუნებრივია, რომ მათ შორის პრეზიდენტის პასუხისმგებლობაც გახლავთ. საბოლოო ჯამში, გადაყენების, გადადგომის რეკომენდაციის საფუძველს ჩვენ ვერ ვხედავთ.

იურიდიულ საკითხთა საპარლამენტო კომიტეტმა შინაგან საქმეთა სამინისტროს ინიციატივას მხარი დაუჭირა, რაც სანქციების გამკაცრებას ითვალისწინებს. გიორგი გახარიას უწყება გადაწყვეტილებას გახშირებული დანაშაულით ხსნის, რომელიც სწორედ უკანონოდ შეძენილი იარაღით არის ჩადენილი.
ნათია მეზვრიშვილი:  ბოლო პერიდის განმავლობაში საკმაოდ მოხშირდა განსაკუთრებით მძიმე კატეგორიის, მაგალითად მკვლელობის საქმეებზე დანაშაულის დაფარვისა და შეუტყობინებლობის შემთხვევები, ამიტომ ჩვენი მიზანია პრევენცია და გავზარდეთ სანქციები მძიმე  და განსაკუთრებით მძიმე კატეგორიის  დანაშაულთა დაფარვისა და შეუტყობინებლობისთვის და ესეთი დანაშაულების დაფარვა და შეუტყობინებლობა მხოლოდ  თავისუფლების  აღკვეთით დაისჯება ალტერნატიული სანქციების გარეშე.  ახალი რეგულაციების მიხედვით, 3-დან 6 წლამდე ვადით დაისჯება შეძენა-შენახვა და ტარება დაისჯება 4-დან 7 წლამდე ვადით თავისუფლების აღკვეთით. საკმაოდ გახშირებულია ცეცხლსასროლი იარაღის შეძენა-შენახვა-ტარების ფაქტები და ამ იარაღების გამოყენებით ცალკეული კატეგორიის დანაშაულების ჩადენის ფაქტები. შესაბამისად, ეს წინადადება დავაყენეთ. 
ეკა ბესელია: შს სამინისტროს მიერ მოწოდებული სტატისტიკური ინფორმაციით, ბოლო  ტენდენციებით, ბოლო  წლებში რაც ჩანს, რომ ძალადობრივი  დანაშაულებები, სადაც გამოყენებულია ცეცხლსასროლი იარაღის უკანონოდ ტარების შემთხვევები და ამ  იარაღით დანაშაულის ჩადენის,  სხვა დანაშაულის  ჩადენის ფაქტები. საჭირო არის გარკვეული  პრევენცია და შესაბამისად,  საზოგადოებრივი წესრიგის დაცვის მიზნით ეს  ცვლილებები არის შემოთავაზებული. 
გიორგი ტუღუში: წარმოდგენილი მთელი რიგი საკანონმდებლო ცვლილებები პირდაპირ მიუთითებს იმაზე, რომ გართულებულია მდგომარეობა, რომელიც უკავშირდება  მზარდ კრიმინალს ქვეყანაში.  ზომები რომ  გატარებულიყო დროულად და ჩვენ არ გვქონოდა ძალიან ცუდი, არაეფექტური  და ამავდროულად თავზეხელაღებული დამოკიდებულება ზოგადად კრიმინალთან მიმართებაში, დღეს ალბათ ამის საჭიროება არ დადგებოდა. ცხადია, ცუდია, როდესაც  სანქციები მკაცრდება და ამას რა  თქმა უნდა თან უნდა ახლდეს  შს სამინისტროს მხრიდან დროული მოქმედება. მარტო შეცვლილი კანონები ამ მდგომარეობას ვერ გამოასწორებს.

„კურიერის“ მთავარი გამოშვების ინფორმაციით, მეტროსა და ავტობუსით მგზავრობა სავრაუდოდ 30 თეთრით მოიმატებს და მიკროავტობუსის ფასს გაუთანაბრდება. საზოგადოებრივი ტრანსპორტის გაძვირებას ექსპერტები მერიის გადაწყვეტილების შემდეგ პროგნოზირებენ. თბილისის მთავრობაში უკვე დაწყებულია ახალ პროექტზე მუშობა, რომელიც გადახდის ერთიანი საბარათე სისტემის შემუშავებას გულისხმობს.
ახალი სისტემის მიხედვით, მუნიციპალურ ტრანსპორტში ერთიანი გადახდის საბარათე სისტემა ამოქმედდება, რაც სპეციალისტების პროგნოზით, მეტროსა და ავტობუსის ტარიფს 60%-ით გაზრდის და მიკროავტობუსის ღირებულებას გაუთანაბრდება.
ვასო ურუშაძე: აუცილებელი იქნება ერთიანი სატარიფო პოლიტიკის შემუშავება და ის დისბალანსი, რომელიც არის დღეს მიკროავტობუსებსა და ავტობუსებს და მეტროპოლიტენს შორის, უნდა დარეგულირდეს. ეს დარეგულირება შეიძლება იყოს გათანაბრება ღირებულების.
დავით მესხიშვილი: საზოგადოებრივი ტრანსპორტის გაძვირება ნიშნავს იმას, რომ ადამიანები დაიწყებენ კიდევ უფრო მეტად შეძენას კერძო ავტომობილების, სესხით თუნდაც. საბოლოო ჯამში მოიმატებს ავტომობილების რაოდენობა, მეტი საცობი,მეტი დაბინძურება ჰაერის.“
30 თეთრით ავტობუსის და მეტროს გაძვირება მიუღებელია თბილისელებისთვის. იმ შემთხვევაში თუ მერია საზოგადოებრივი ტრანსპორტის ფასს გაზრდის, მოსახლეობა აქციების დაწყებას აპირებს.
ტრანსპორტზე ფასების ზრდას პროგნოზირებენ საკრებულოს ოპოზიციაშიც. ევროპულ საქართველოსა და ნაცმოძრაობაში თვლიან, რომ გაძვირებამდე აუცილებელია ქალაქის სატრანსპორტო გეგმის შექმნა.
ლევან ხაბეიშვილი: როცა ისინი ამბობენ, რომ ერთიან საბარათე სისტემაზე გადადიან, არ გამორიცხავს იმას, რომ გაიზარდოს ტარიფი, მითუმეტეს ჩვენ ამ ხელისუფლებისგან არაფერი არ გაგვიკვირდება და ამ გადაწყვეტილების ფონზე შესაძლოა ჩვენს მოქალაქეებს გაუძვირდეთ ტარიფი, რაც გულისხმობს, ავტობუსით მგზავრობა 50-ის ნაცვლად გახდება 80 თეთრი.
გოკა გაბაშვილი: ერთიანი სატრანსპორტო კონცეფცია ქალაქის მერიას საერთოდ არ აქვს. მნიშვნელოვანი ინვესტირების გარეშე, მნიშვნელოვანი სიახლეების შემოტანის გარეშე, როგორიც არის მაგ. თანამედროვე ტრამვაის ხაზი ან მსგავსი ცვლილებების გარეშე, ბასლაინებზეც იყო ლაპარაკი, სისტემა ვერ გაიმართება.
შალვა ოგბაიძე: დღის წერიგში გადახედვა სატარიფო ტარიფის არ დგას.“
ოპოზიციისგან განსხვავებით, ტრანსპორტზე ფასების ზრდას გამორიცხავენ საკრებულოს უმრავლესობაში. ქართული ოცნების ფრაქციაში ჯერ მხოლოდ კვლევის პროცესს ადასტურებენ და აცხადებენ, რომ კონკრეტულ გადაწყვეტილებზე საუბარი ნაადრევია. 
შალვა ოგბაიძე:  განათანაბრება არ ნიშნავს გაძვირებას, ამ კვლევის შემდგომი პერიოდია, ამაზე ლაპარაკი, გულწრფელად გეუბნებით ნამდვილად...“
თბილისის მერიის დაკვეთით ფრანგული კომპანია სისტრა უკვე 2 თვეა, რაც დედაქალაქის სატრანსპორტო სისტემას იკვლევს. დედაქალაქის მერის მოადგილე ირწმუნება, რომ კვლევის დასრულების შემდეგ საზოგადოებრივი ტრანსპორტი კოორდინირებულად იმოძრავებს. მაია ბითაძე უარყოფს, რომ ტრანსპორტის გაძვირება იგეგმება.
მაია ბითაძე: იმ შემთხვევაში, თუ  ფრანგული კომპანია სისტრას მიერ ჩატარებული კვლევის შედეგად შესაძლებელი იქნა საზოგადოებრივი ტრანსპორტის გადახდის სისტემის ინტეგრირება, რა თქმა უნდა შენარჩუნდება ყველა ის შეღავათი და ყველა ის ფასი, რომელიც ამჟამად დადგენილია.“
60%-ით გაიზრდება თუ არა მგზავრობის საფასური, ეს სავარაუდოდ მომავალ წელს გახდება ცნობილი. გადაწყვეტილება საკრებულომ უნდა მიიღოს. კვლევის დასრულების შემდეგ ცვლილებათა პაკეტს მას მერია წარუდგენს.“ 

საკრებულოს ფრაქცია „ევროპული საქართველო” თბილისის მერიას და საკრებულოს უმრავლესობას ამხანაგობის თანადაფინანსების წესში შეტანილი ცვლილების გადახედვისკენ მოუწოდებს. ფრაქციაში აცხადებენ, რომ ცვლილების შედეგად ქალაქში სახურავების გადახურვა, შიდა კომუნიკაციების მოწესრიგება და სხვა სამუშაოები დროულად ვერ გვარდება. გასულ წლებში კორპუსების ამხანაგობებს შეეძლოთ, თავად მოეძებნათ კომპანია, რომელიც მათ დაკვეთას შეასრულებდა. მიმდინარე წელს განხორციელებული ცვლილების შემდეგ კი ცხადდება გაერთიანებული ტენდერები, რომელიც იშლება ან ვერ სრულდება და შედეგად მოსახლეობის უკმაყოფილება იზრდება.
დავით ჟღენტი: დღევანდელ დღეს ჩვენ ვხედავთ მილიონ-ნახევარ ლარამდე ჩაშლილ ხელშეკრულებებს, მაგალითად, ისანში, ვაკეში, გლდანში, ნაძალადევში და  სამწუხაროა, რომ თბილისის მერიას არ ხელეწიფება აღნიშნული პრობლემების მოგვარება. მივმართავთ თბილისის მერიას, მოახდინოს წესში ცვლილება და გაამახვილოს ყურადღება, ეს კონკრეტული საკითხი თბილისზე იყოს მორგებული და არა ჩინოვნიკებზე. 
რევაზ სოხაძე: გარკვეული ტენდერები წარმატებით სრულდება, გარკვეული ტენდერები იშლება. ასე არის ყველაფერთან მიმართებაში, მათ შორის ქალაქში კეთილმოწყობის სამუშაოებთან დაკავშირებით. ამაში გასაკვირი და საოცარი არაფერი არ არის.  როცა ტენდერი იშლება, ახალი ტენდერი ცხადდება. შეიძლება გარკვეული შეფერხება დროის თვალსაზრით ამ გარდამავალ პერიოდში არსებობდეს, თუმცა ეს იმდენად მნიშვნელოვანი წესია და იმდენ სიკეთეს გულისხმობს, მე ვფიქრობ, ამ გარდამავალ პერიოდსაც წარმატებით გავივლით.

[bookmark: _Toc515433034]რა ცვლილებები შევა შეკრებისა და მანიფესტაციის შესახებ კანონში?

პარლამენტის თავმჯდომარე არასამთავრობო ორგანიზაციებს შეხვდა. მესამე სექტორის ნაწილი იმ პირთა წრის გაფართოებას აპროტესტებს, რომელთაც შეკრებებსა და მანიფესტაციებში მონაწილეობა ეკრძალებათ. პარლამენტში ინიცირებული ცვლილებების მიხედვით,  ფართოვდება იმ სამსახურების წარმომადგენლების რაოდენობა, რომელთაც ეკრძალებათ გამოსვლები და აქციებზე დასწრება. სამართალდამცავი უწყებების და შეიარაღებული ძალების წარმომადგენლების გარდა ამ ჩამონათვალში იქნებიან პენიტენციური, საგანგებო სიტუაციების და გარემოს ზედამხედველობის სამსახურის თანამშრომლებიც. 
ნინო ლომჯარია: პირველ რიგში, თვითონ უწყებების ჩამონათვალი არის ვრცელი და ვთვლით, რომ ყველა მათგანი არ უნდა შედიოდეს ამ ჩამონათვალში. იმ ჩამონათვალშიც კი ყველა დასაქმებულ პირს არ უნდა ეკრძალებოდეს შეკრებებში მონაწილეობა. აპრიორი ყველა შემთხვევაში აკრძალვაც არის გაუმართლებელი. ეს არის უფრო მაღალი სტანდარტი, რასაც ვენეციის კომისია და ეუთოს სახელმძღვანელო პრინციპები ამბობს და ამ საკითხთან დაკავშირებითაც უნდა ვიმსჯელოთ, ყველანაირი ტიპის შეკრებაში მონაწილეობა უნდა ჰქონდეთ აკრძალული თუ ვთქვათ პოლიტიკური ან ისეთი ტიპის შეკრებებზე, რაც მათ პოლიტიკურ ნეიტრალიტეტს უქმნის საფრთხეს. 
სულხან სალაძე: ადამიანი მუშაობს გარემოს დაცვის სამინისტროში, ზედამხედველობის სამსახურში, არის არასამუშაო საათი, დავუშვათ პარლამენტის წინ ტარდება შეკრება, რომელიც ეხება მაგალითად, ავიღოთ გამწვანების ღონისძიებების დაფინანსების გაზრდა ქალაქში. ამ ჩანაწერის მიხედვით, თუ ეს ცვლილება იქნება ამ ფორმით მიღებული, მას არ აქვს უფლება, რომ ამ შეკრებაზე მივიდეს, იმიტომ რომ კანონი ტოტალურად უკრძალავს, ეს ცვლილება პროექტში რაც არის მოყვანილი, უკრძალავს ნებისმიერი სახის შეკრებაში მონაწილეობის უფლებას ისე, რომ არ მიჯნავს, მისი ფუნქცია რა არის. 
ეკა გიგაური: ძალიან მნიშვნელოვანია, რომ ყველა ჰარმონიზაციისთვის გადადგმული ნაბიჯი იყოს გააზრებული, განსაკუთრებით როდესაც ეს შეეხება ადამიანების უფლებებს, გამოხატვის თავისუფლებას და სხვა მსგავს ნორმებს. მე ვფიქრობ, რომ მნიშვნელოვანია, ამ მიმართულებით შეიქმნას სამუშაო ჯგუფი და სამუშაო ჯგუფის ფორმატში იყოს განხილული ყველა ის ცვლილება, რომელიც ადამიანის უფლებებს უკავშირდება, რაც შეეეხება გამოხატვის თავისუფლებას და მანიფესტაციების უფლებას, ერთის მხრივ, რა თქმა უნდა მნიშვნელოვანია, რომ აქ გამონაკლისები შევიდეს რაც შეეხება თავდაცვის სამინისტროს, შსს-ს და სხვა მსგავს უწყებებს, ასევე უსაფრთხოების სამსახურს, თუმცა მეორეს მხრივ, რა თქმა უნდა, ეს უფლება არ უნდა შეეზღუდოთ ისეთ ორგანიზაციებს, როგორიც არის მაგალითად მეხანძრეები. 
თამარ ჩუგოშვილი: არცერთ შემთხვევაში არ ყოფილა არანაირი შეზღუდვების შემოღება მიზანი, პირიქით, მიზანი იყო იმ მაღალი სტანდარტის კანონმდებლობაში თარგმნა, რომელიც კონსტიტუციამ ცვლილებებით დაადგინა. შესაბამისად, მე დარწმუნებული ვარ, რომ შეხვედრის შემდეგ ყველა კმაყოფილი იქნება, როგორც პარლამენტის წევრები, ასევე იმ ორგანიზაციების წარმომადგენლებიც და სახალხო დამცველის წარმომადგენლებიც, რომლებიც გარკვეულ კომენტარებს აკეთებდნენ ამ საკითხზე. მე არ გამოვრიცხავ, რომ ჩვენ გარკვეულწილად ცვლილებები შევიტანოთ იმ პროექტებში, რომლებიც იყო დაინიცირებული, ან შესაძლებელია, სრულიად გამოვიხმოთ კიდევაც. 
ეკა ბესელია: კონსტიტუციის შესაბამისი ჰარმონიზციის პროცესი მიმდინარეობს ახლა პარლამენტში. ყველა ცვლილება, რა თქმა უნდა, ჩვენი მხრიდან უზრუნველყოფილი იქნება, რომ იყოს შესაბამისი კონსტიტუციური პრინციპების, არ უნდა ეწინაარმდეგებოდეს კონსტიტუციურ პრინციპებს. თუ რამე კითხვა არსებობს, განსხვავებული ინტერპრეტაცია შეიძლება იყოს რომელიმე ფორმულირების მიმართ, საჭიროა ამ ფორმულირების კარგად ნახვა, წაკითხვა, გააზრება და გადაწყვეტილებები იქნება ისე მიღებული, რომ კონსტიტუციის საწინააღმდეგო არ იქნება არცერთი ნორმა.

[bookmark: _Toc515433035]ვაკის პარკის ტერიტორიაზე, შესაძლოა, შვიდსართულიანი სასტუმროს მშენებლობა განახლდეს

სააპელაციო სასამართლომ შპს „ტიფლის კოსტავას“ და  „გრაალის“ საჩივარი დააკმაყოფილა და ბათილად ცნო საქალაქო სასამართლოს გადაწყვეტილება, რომლის საფუძველზეც სასტუმროს მშენებლობა რამდენიმე წელია, შეჩერებულია. მშენებლობის ნებართვა 2013 წელს გიგი უგულავამ გასცა. 
კომპანიის განცხადებით, მიუხედავად სააპელაციო სასამართლოს გადაწყვეტილებისა, ისინი მზად არიან ოპონენტებსა და თბილისის მერიასთან მოლაპარაკებების დასაწყებად და არ გამორიცხავენ, რომ კონსენსუსის მიღწევის შემთხვევაში შეცვალონ პროექტი, თუმცა არა ის ტერიტორია, რომელიც რამდენიმე წლის წინ კერძო პირისგან შეიძინეს. „ქრონიკის“ მთავარ გამოშვებაში ითქვა, რომ კომპანია მზად არის, სასტუმრომდე მისასვლელი შიდა გზა ჩაკეტოს და მხოლოდ ელექტრომობილებით გადაადგილება დაუშვას. ამბობენ, რომ არ მოიჭრება არცერთი ხე.“
 „მწვანე ალტერნატივა“ კი სააპელაციო სასამართლოს  გადაწყვეტილებას უზენაეს სასამართლოში გაასაჩივრებს.
გიორგი ზაქაიძე: მიუხედავად იმისა, რომ ჩვენ გავიმარჯვეთ, არ გვინდა დაპირისპირებაში მუშაობა. ჩვენ მზად ვართ, რომ  მათთან ერთად დავჯდეთ და გავიაროთ ყველა ეს საკითხები და შევაჯეროთ ისეთი პროექტი, რომელიც იქნება ყველასთვის მისაღები. გადატანაზე საუბარი არ არის. არ არის საუბარი, რომ შეიძლება სასტუმროს მაგივრად ჩვენ ავაშენოთ ვთქვათ სკოლა ან საბავშვო ბაღი.  
ნინო გიჯარაიძე: აუცილებლად გავასაჩივრებთ უზენაეს სასამართლოში, როგორც კი ჩაგვბარდება დასაბუთებული გადაწყვეტილება. სააპელაციოს გადაწყვეტილების გათვალისწინებით ძალაშია ზონალური შეთანხმება, რომლის საფუძველზეც გაიცა მშენებლობის ნებართვა. კომპანიას მშენებლობის დაწყებისთვის დასჭირდება ნებართვის ხელახლა მოპოვება. მეორეს მხრივ ამ პროცესსაც აუცილებლად მივადევნებთ თვალ-ყურს და იმედი გვაქვს, რომ მერია მეორედ არ გამოიტანს ასეთ გადაწყვეტილებას.  

საპარლამენტო უმრავლესობის წევრი ბიძინა გეგიძე ნინო ჟვანიას ქუჩაზე მიმდინარე მშენებლობების შეჩერებას მოითხოვს. დეპუტატის განცხადებით, უკვე არსებობს შესაბამისი უწყებების არაერთი დასკვნა, რომლის მიხედვითაც იქ საცხოვრებელი კორპუსების მშენებლობა დაუშვებელია. ბიძინა გეგიძე მოუწოდებს თბილისის მერს, შეიქმნას სპეციალური ჯგუფი, რომელიც მიმდინარე მშენებლობების უსაფრთხოებას შეისწავლის.
ბიძინა გეგიძე: კვლევებისა და არგუმენტების შეჯერების შემდგომ გარემოს ეროვნული სააგენტოსა და სეისმური მონიტორინგის ეროვნული ცენტრის მიერ მეცნიერულად დასაბუთებულია, რომ მდინარე ვარაზისხევის მარჯვენა ფერდი გეოლოგიურად წარმოადგენს არამდგრად ქედს. დაუშვებელია ნებისმიერი სახით მშენებლობის გაგრძელება. მარჯვენა ფერდი არის ზუსტად იქ, სადაც მიდის მშენებლობა და უკვე გამოჭრილია ჯიბეები მარჯვენა ფერდზე.

ხმაური იყო გუშინ  გურჯაანის ბაზარში - მოვაჭრეები შენობის დემონტაჟს  აპროტესტებდნენ. მათი თქმით, შპს "გლეხური ბაზრის" დატოვებას მფლობელი მათ მუქარით აიძულებთ. ბაზრის დემონტაჟი გუშინ დილით უნდა დაწყებულიყო, თუმცა წინააღმდეგობის გამო რამდენიმე დღით გადაიდო. დაწესებულების ადმინისტრაციის ინფორმაციით, ახალი ბაზრის მშენებლობა გადაწყვეტილია და არ გამოირიცხება, რომ მოვაჭრეების პროტესტის გამო სამართალდამცავების ჩარევა გახდეს საჭირო.
დარეჯან ჯაჯანაშვილი:  მართლა ძველი ბაზარის არის, მაგრამ ახლა არის სეზონი, ჩემო კარგო. ბანკის ვალები ცალკე გვაქ, იქ ვენახ მოწამვლა უნდა,  ადგილებ მოყვანა უნდა. თუ ეხლა  არ მოვიყვანეთ, თუ ბანკში არ შევიტანეთ, რით გავაკეთოთ? ცოტა ხანი მაინც დაგვაცადონ, ეგრე სექტემბერ-ოქტომბრისკენ გააკეთონ, ხომ შეიძლება?
ნინელი გამყრელიძე:  იმ დღეს შემოვიდნენ და გასაგებად ვუთხარით, გასვლით არ გავალთ. ისე  არ გაკეთდებაო. ყარაულ რა უფლეაბ აქ, რო მიდის  მოვაჭრესთან და ეუბნება, რომ გინდა თუ არა, წამოდი და უჩუმრა  წაიყვაო? გამოვეკიდეთ ქვეყანა ხალხი და ვერ დევეწიეთ. დამალეს და ეგ ხომ ზეწოლაა. ვინ არის ყარაული, ვერ გავიგე. თვითონ რომ ვეღარ შემოდის, ახლა ყარაულს დააბარა. არ  გავალთ. 100 წელი გარეთ არ გავალთ.
ნაირა სულთანოვი: თათრები რომ ვართ, მაგიტომ უნდა დაგვჩაგროთ? არ დაგეჩაგვრინებით. დახლის უკნიდან არ გავალ. თუ დანგრევა უნდა, ახალი  ბაზარი კეთდება. 
ლამარა აკობაშვილი: თქვენ გვატყუებთო. ბატონი გამგებელი ბრძანდებოდა, ვუთხარით, რომ მე ვარ პასუხისმგებელი ნამდვილად, რომ ბაზარი შენდება უკეთესი. კარგიო, მაგრამ  აყოლილები არიან ეგენი ვიღაც ჭორიკანა ხალხის ენას, რომ არა, აქ არ აშენდება ბაზარი და ჩვენ უნდა გაგვიტყუოთ გარეთო.

არასამთავრობო ორგანიზაცია პროკურატურას ფილარმონიის დიდი საკონცერტო დარბაზის იჯარით გაცემის საკითხის შესწავლისკენ მოუწოდებს. საიამ ეკონომიკის სამინისტროს „ინთერნეიშენალ ივენთთან“ დადებული ხელშეკრულების გაწყვეტა რამდენიმე თვის წინ მოსთხოვა, თუმცა უწყებამ მოწოდება რეაგირების გარეშე დატოვა. შპს-ს ფილარმონიის დიდი საკონცერტო დარბაზი 49-წლიანი იჯარით აქვს აღებული, თუმცა იურისტების შეფასებით, კომპანია ნაკისრ ვალდებულებებს არ ასრულებს.
სულხან სალაძე: კომპანია არ იხდის ამ თანხას. არც სააგენტო არ წყვეტს ამ ხელშეკრულებას. ლოგიკურად ჩნდება კითხვა, რა კავშირს, რა ძალას ფლობს კომპანია ისეთს, რომ გაფრთხილების მიუხედავად, თანხის არგადახდის პირობებში, კონტრაქტი არ წყდება მასთან. კომპანიამ ითხოვა რამდენჯერმე დავალიანების ჩამოწერა, თუმცა სახელმწიფომ არ ჩამოაწერა დავალიანება. ჩნდება ლოგიკური კითხვა - არც დავალიანებას აწერენ, არც კონტრაქტს წყვეტენ, მაშინ სხვა კავშირი უნდა იყოს და გავლენა. ცხადია, აქ საუბარია სახელმწიფო ქონების ეროვნულ სააგენტოზე.

საკონსტიტუციო სასამართლო იმედოვნებს, რომ სამოქალაქო საზოგადოების წევრები მეტი პასუხისმგებლობით მოეკიდებიან სასამართლოს მონიტორინგის პროცესს და დაუსაბუთებელი განცხადებებით არ მოახდენენ სასამართლოს დისკრედიტაციას. ეს განცხადება სასამართლომ ინფორმაციის თავისუფლების განვითარების ინსტიტუტის მონიტორინგის ანგარიშთან დაკავშირებით გაავრცელა. განცხადებაში ნათქვამია, რომ დასაბუთებული კრიტიკა სასიცოცხლოდ მნიშვნელოვანია სასამართლოს განვითარებისთვის, თუმცა გადაუმოწმებელ ინფორმაციაზე დაფუძნებული შეფასებები ინსტიტუტის სანდოობას აზიანებს. მონიტორინგის ანგარიში არასამთავრობო ორგანიზაციამ გუშინწინ გამოაქვეყნა. მასში ნათქვამია, რომ ხარვეზები გამოვლინდა საჯარო ინფორმაციის გაცემასთან დაკავშირებით და პრობლემები აღმოჩნდა მოსამართლეთა მიმართ დისციპლინური დევნის გამჭვირვალობასთან დაკავშირებითაც.

სანდრა რულოვსმა ზუგდიდის მუნიციპალიტეტში მცხოვრებ სოციალურად დაუცველ და მრავალშვილიან ოჯახებს ბავშვთა დაცვის საერთაშორისო დღესთან დაკავშირებით კვების პროდუქტები გადასცა. პაკეტში შედის ყველა აუცილებელი პროდუქტი, რასაც თითოეული ოჯახი აუცილებლად მოიხმარს. ასევე სოციალურად დაუცველ ოჯახებს დაურიგდათ პირველადი მოხმარების წამლები, დიაგნოზის მიხედვით კი რამდენიმე ბავშვს მათთვის აუცილებელი ძვირადღირებული წამლები გადაეცა. ფონდი „სოკო“ ზუგდიდში მსგავსი სახის აქციებს პერიოდულად უკვე 3 წელია მართავს. გარდა საკვები პროდუქტებისა, ფონდი უფასო სამედიცინო გამოკვლევებსაც ატარებს. ნობათი სანდრა რულოვსმა ყველა ოჯახში პირადად მიიტანა.
სანდრა რულოვსი: ეს პროგრამა უკვე მესამე წელია გრძელდება. მე ზუგდიდთან განსაკუთრებული ურთიერთობა მაქვს და აქ გაჭირვება არის სახეზე. ჩვენ პაკეტში ვთავაზობთ საპირველივლისო დღესთან დაკავშირებით ასეთ პროდუქტებს - ზეთს, ლიმონათს, ჩაის, რძეს, ტკბილეულს, ტომატი, წვენები, ფაფები, ყველნაირად, რაც ბავშვებს გაუხარდებათ და ასევე პატარა საჩუქრები გვაქვს და წამლები ჩვენი მობილური სამედიცინო ჯგუფიდან.

ჯილდო დიპლომატებს საქართველოს სახელმწიფოებრიობის განმტკიცების, საერთაშორისო ასპარეზზე საქართველოს ეროვნული ინტერესების დაცვის და ქართული დიპლომატიის განვითარებაში შეტანილი განსაკუთრებული წვლილისთვის გადაეცათ.
გიორგი მარგველაშვილი: თქვენმა მოღვაწეობამ დიპლომატიის სიბრტყეში მნიშვნელოვნად განაპირობა ამ ხედვების შემდგარობა და ამ ხედვების გატანა. ინტელექტუალური, ემოციური, პიროვნული თავდადება, რომელმაც ბევრი ეს წამოწყება შემდგარად გვაღიარებინა, დღეს არის ჩვენი სიამაყის და ამ დღეების ზეიმის საგანი.
ირაკლი მენაღარიშვილი: დღეს საქართველო მყარად დგას ფეხზე იმიტომ, რომ მას უამრავი მეგობარი ჰყავს, მხარდამჭერი ჰყავს, სტრატეგიული პარტნიორი ჰყავს და ამ სამეგობროს შეძენაში მნიშვნელოვანია ჩვენი დიპლომატიური სამსახურის როლი. ეს მაღალი ჯილდო ეკუთვნის ყველას, ვინც ეს საქმე გააკეთა, ყველა ჩემს კოლეგას.
თედო ჯაფარიძე: ამ ჩემი მოკრძალებული ღვაწლის დაფასებისთვის დიდი მადლობა. მე ამ საქმეს ბ-ნ ირაკლისთან ერთად ვემსახურები დაახლოებით 29 წელი, 1989 წლიდან და ჩვენ ბევრი რამ, თქვენ ბრძანეთ ამის თაობაზე, საინტერესო გაგვივლია.

განსაკუთრებული ყურადღება გამახვილდა ფრანგულ-ქართული უნივერსიტეტის ახალ პროექტზე, რომლის თაობაზე საქართველოსა და საფრანგეთის მთავრობებს შორის მემორანდუმი გაფორმდა. პროექტის ფარგლებში ქართველი სტუდენტები და მეცნიერები კიდევ უფრო მჭიდროდ ითანამშრომლებენ ფრანგ კოლეგებთან. ამასთან, ქართველ სტუდენტებს საშუალება ექნებათ, მიიღონ ორმაგი ხარისხი სხვადასხვა სპეციალობებში.
მიხეილ ჩხენკელი: ვისაუბრეთ საქართველოსა და საფრანგეთს შორის ერთობლივ აკადემიურ პროექტებზე, სამეცნიერო კვლევით პროექტებზე, განსაკუთრებული ყურადღება გავამახვილეთ სრულიად ახალ პროექტზე, რომელიც გულისხმობს ფრანგულ-ქართული უნივერსიტეტის პროექტის შექმნას. 
ფედერიკა ვიდალი: ძალიან მნიშვნელოვანია 2 ქვეყანას შორის თანამშრომლობის გაღრმავება განათლების მიმართულებით. მომავალ თვეს ვქმნით ქართულ-ფრანგულ უნივერსიტეტს, რაც ხელს შეუწყობს უფრო მეტი სტუდენების და მკვლევარების მობილობას. ასევე გვექნება ერთობლივი კვლევითი პროექტები.

„მოხარული ვარ, რომ საქართველოსა და სომხეთის მეგობრობა ღრმა ისტორიულ და კულტურულ ურთიერთობას ეფუძნება. მჯერა, რომ საერთო ძალისხმევით ჩვენ შევძლებთ ჩვენი ქვეყნების წინაშე არსებული სირთულეების დაძლევას და მომავალში ჩვენი თანამშრომლობის კიდევ უფრო გაღრმავებას ჩვენი ხალხების საკეთილდღეოდ“, – ნათქვამია გიორგი მარგველაშვილის მისალოც წერილში.

EuroNews-ზე საქართველოს ტურისტული პოტენციალის შესახებ სარეკლამო კამპანია დაიწყო. ტურიზმის ეროვნული ადმინისტრაციის დაკვეთით მომზადებული 30-წამიანი ვიდეორგოლი ტელევიზიის ეთერით კვირაში 28-ჯერ იტრიალებს. კამპანია 12 კვირას გაგრძელდება. სარეკლამო რგოლის პარალელურად ზაფხულის ტურისტული კამპანიის ფარგლებში არხი საქართველოს შესახებ უსასყიდლოდ დაამზადებს რეპორტაჟების ციკლს.

გადაცემის პირველი სტუმარი მალხაზ მაჩალიკაშვილი იყო - 
მაჩალიკაშვილი: რაც შეეხება სარალიძის საქმეს, მე ვიცი, რომ ის ადამიანი არის, როგორც მე ვარ, ამ ხელისუფლებისგან გამწარებული. მე მესმის ყველაზე კარგად მაგის მწუხარება და მაგის გულისტკივილი. აი, ეს იყო მიზეზი ჩემი ჩამოსვლის და სიტყვით გამოსვლის. ჩვენ ვიცით, რომ მაგას ძაან გაუჭირდა თავის სიმართლის დადგენა დღვანდელ პროკურატურასთან, დღევანდელ ხელისუფლებასთან. იძულებული გახდა, გამოსულიყო ხალხში, ქუჩაში, რომ დაემტკიცებინა თავისი სიმართლე. მეორე, ჩემთან დაკავშირებით, ეს მე კი არა, მთელმა საქართველომ იცის, რომ მიწევს ხელისუფლების, სახელმწიფოს პირისპირ ბრძოლა, იმიტომ, რომ ეს დანაშაული, რომელიც ჩემთან ჩაიდინეს, ამას ახსნა არ აქვს. ასეთი შემზარავი დანაშაულია ჩემთან ჩადენილი და იმის მიუხედავად, ვიცი, რომ რამდენადაც არის ის ადამიანი გამწარებული, მიტომ ჩამოვედი, დავუდექი მაგის გვერდით და ვიდგები, სანამ ის დაამტკიცებს თავის სიმართლეს, სანამ მე დავამტკიცებ ჩემს სიმართლეს.
-რამდენად ეფექტური იქნება საზოგადოების ასეთი გამოსვლები, რამდენად მოექცევა ხელისუფლება გავლენის ქვეშ და რამდენად გაუწევს ანგარიშს ამ ადამიანებს?
-ჩვენ როცა ვირჩევთ ხელისუფლებას, ხელისუფლებას ვირჩევთ იმ გარანტად, რომ ის ხელისუფლება არ იქნება სისხლიანი, დაიცავს თავის მოქალაქეებს, მიხედავს ქვეყანას. თუ გამოჩნდა, რომ ის ხელისუფლება აღმოჩნდა სისხლიანი და მას არ შეუძლია გაკონტროლება თავისი ქვეყნისა, ისევ იძულებული გახდება ის მასა, ადამიანების მასა ისევ გამოვიდეს და მოიყვანოს სხვა მთავრობა. ეს ხალხის ხელშია. ქვეყნის ხალხის ხელშია. მთავრობას ხალხი ირჩევს და იმ ხალხმა უნდა გადაწყვიტოს, ის უნდა წავიდეს თუ დარჩეს.
რაც შეეხება ზაზა სარალიძეს, მე მგონი, ის სამართალს იპოვის, იმიტომ, რომ იმდენი ხალხი იყო გამოსული და კიდევ ფიქრობენ გამოსვლას. მისი საქმე არის ქუჩაში ჩადენილი, ურთიერთკამათის დროს მომხდარი უბედურება. ჩემი პირდაპირ არის სახელმწიფოსთან დაჯახება და მე მასთან განსხვავებით გამიჭირდება, მარა მე ვარ დარწმუნებული, რომ მილიონ პროცენტით მე ჩემს სიმართლეს დავადგენ.
ზვიად კუპრავა: ის ფაქტი, რომ ორი ბრალდებულია დღეს საბრალდებო სკამზე, არ გამორიცხავს, რომ სხვა პირების დანაშაული იყოს საქმეში და სწორედ ამაზე უნდა ემუშავა პროკურატურას. ეს მიზანმიმართულად არ იმუშავა, თუ ნებსით, თუ უნებლიეთ, ყველამ ძალიან კარგად ვიცით. ამ ადამიანებმა აღიარეს უბრალოდ დანაშაული. ამ მიმართულებით ჩვენ პრეტენზია არ გვაქვს პრკურატურასთან. ჩვენ გვაქვს პრეტენზია სხვა პირებთან მიმართებით, სადაც აშკარად და თვალებში რომ ნაცარს გვაყრიან, ისე მალავენ, ფარავენ სხვა პირებს, ვინაც დანაშაული ჩაიდინა, როგორც მკვლელობა-დაჭრის ეპიზოდში, ასევე დანაშაულის დაფარვის, მტკიცებულებების განადგურების და ამის ორგანიზატორი ყველაფრის იყო მირზა სუბელიანი, რომელიც აუცილებლად უნდა მიეცეს პასუხისგებაში და რა დღეს, რა ხვალ, ის ნამდვილად მიეცემა აუცილებლად პასუხისგებაში. პროკურატურას უბრალოდ იძულებულს გავხდით ჩვენ, რომ მირზა სუბელიანი მისცენ პასუხისგებაში და ასევე ის პირები, ვინც მირზა სუბელიანთნ ერთად მონაწილეობდნენ ამ დანაშაულის ფალსიფიკაციაში. ეს არიან ის გამომძიებლები და ის პროკურორები. ჩემთვის ძალიან ახალი და ძალიან მნიშვნელოვანი ინფორმაცია გახდა ცნობილი - რატომ გაანადგურეს დანაშაულის მთავარი მტკიცებულება, ფარდული? ჩემთვის გახდა ინფორმაცია ცნობილი იმ პირის შესახებ, კონკრეტულად ვისი დავალებით დაანგრიეს ეს ფარდული და ჩვენ გარკვეული ტაქტიკური სვლები გვაქვს. ჩვენ სავარაუდოდ ხვალ გავასაჯაროვებთ ამ პირის სახელსა და გვარს, ასევე, სხვა დეტალებსაც. ეს მაღალი თანამდებობის პირია შსს-ში, რომელმაც უშუალოდ გასცა განკარგულება. აქამდე ეს პირი არ ფიგურირებდა საქმეში. მისი სახელი და გვარი ზოგადად საზოგადოებისთვის მეტ-ნაკლებად არ არის ცნობილი, თუმცა შსს-სთვის და სისტემისთვის ძალიან მნიშვნელოვან ფიგურას წარმოადგენს. ცხადია, ის წარსულში დავალებული იყო მირზა სუბელიანის მიერ, აქვს ძალიან ახლო მეგობრული კავშირი და ვალდებულება მის მიმართ. მე არ ვიცი, ეს ვალის გამო სამაგიეროს გადახდა იყო, რაც მას გააჩნდა, თუ სხვა რაიმე ტიპის გარიგება მოხდა მათ შორის. მაგრამ ერთი რამე ფაქტია და დანამდვილებით ვიცი. მე სახელებით და გვარებით ვისაუბრებ ხვალ, დაახლოებით, 7-8 სახელს და გვარს ჩამოვთვლი როგორც მოქმედი, ასევე ყოფილი პოლიციის მაღალი თანამდებობის პირებისას. თქვენ ალბათ იკითხავთ: თუ ხვალ ამბობთ, რატომ დავუშვათ, დღეს არა? ჩვენ ისეთ ტაქტიკურ ბრძოლაში ვართ შესულები, საათებსაც კი ძალიან დიდი მნიშვნელობა აქვს, ამიტომ მე და ზაზამ გადავწყვიტეთ ერთობლივად, რომ ხვალამდე ეს შეგვენახა კონფიდენციალურად ეს ამბავი.
მირზა სუბელიანი ფლობს კონკრეტულ ინფორმაციას, გარკვეულ ფაქტებს და კონკრეტულ მტკიცებულებებს. საუბარია ვანო მერაბიშვილის ციხიდან გაყვანის ფაქტზე. ჩვენ ძალიან ახლოს ვართ კონკრეტულ შედეგებამდე. სხვათაშორის, მირზა სუბელიანმა ამ კადრების გადმოწერა ვერ მოახერხა მოწმეების გარეშე. ამ კადრების ფლეშკაზე გადმოწერას ჰყავს კონკრეტული მოწმეები და ჩვენ ამ ადამიანების სახელები და გვარები ვიცით, ვინც დაინახა ის ჰაკერი, კონკრეტული ადამიანი, ვინც გადმოუწერა. მირზამ სთხოვა ეს აიტი სპეციალისტს. აიტი სპეციალისტი, რომელიც მირზამ წამოიყვანა და მისცა დავალება, რომ გადმოეწერა ფლეშკაზე ჯერ ეს ვიდეო და შემდეგ ის, რაც იყო სასჯელაღსრულების სისტემაში, ბრძანება მისცა, რომ გაენადგურებინა. სისტემაში გაანადგურა იმ აიტი სპეციალისტმა, მაგრამ ფლეშკაზე გადმოიწერა იმის ასლი და სწორედ ამ ქმედებებს სხვა მაყურებლებიც ჰყავდა და რამდენიმე ადამიანი იყო, ვინც ამ ყველაფერს უყურებდა და ეს იყვნენ სისტემის თანამშრომლები. ასე რომ ჩვენ ძალიან ახლოს ვართ ჭეშმარიტებასთან. ეს იყო 4 ადამიანის შემადგენლობა. 4-ვე ეს ადამიანი იმ პერიოდისთვის იყვნენ ერთმანეთისთვის ძალიან ისეთი ადამიანები, თუმცა დღეს აღარ აქვთ იგივე კავშირები.
მე ამ პერიოდის განმავლობაში უამრავი ადამიანი დამიკავშირდა, ვისაც შვილი, და, ძმა მოუკლეს და დღემდე სამართალს ვერ პოულობენ. განსაკუთრებით გულისამაჩუყებელი იყო, დღეს ჩემთან მოვიდა შშმ პირი და მან მითხრა, რომ მას ყავდა ერთადერთი ძმა, ვისთან ერთადაც ცხოვრობდა. ის ძმა მოუკლეს ქუჩაში რაღაც გარჩევის დროს და დღემდე ვერ პოულობს სამართლას, ვინაიდან ის არის შშმ პირი, მას უბრალოდ აბუჩად იგდებენ და არ აქცევენ ყურადღებას და გამოძიება საერთოდ ასტრალშიაო გასული, ამ ბიჭმა მითხრა. გვთხოვა დახმარება. მე ვპირდები ამ ადამიანებს და მოვუწოდებ ყველა შვილმკვდარს, შვილმოკლულს, ეს იქნება და, ძმა თუ არ აქვს მნიშვნელობა, ყველას შეუძლია მოგვმართოს სამართალდამცავთა რეფორმირების ცენტრს. მე ვპირდები ყოველ მათგანს, განურჩევლად ნებისმიერი ადამიანისა, ისევე, როგორც ზაზას, რომ ჩვენ ვიბრძოლებთ ყველა მათგანის სამართლიანობის აღსადგენად.
-ორივე ბრალდებული რომც დამნაშავედ გამოცხადდეს, როგორი დასკვნაც არ უნდა დაიდოს რამდენიმე დღეში სასამართლოსგან, თქვენ მაინც გააგრძელებთ ქუჩაში ბრძოლას სამართლის საპოვნელად? 
ზაზა სარალიძე: ბატონმა შოთაძემ განაცხადა, გამოძიებაც კი არ იყო დასრულებული, რომ ბრალდებულთა რიცხვი არ გაიზრდებოდა. კატეგორიულდ განაცხადა. ფაქტია, თავიდანვე ცდილობდნენ უკვე, მხოლოდ და მხოლოდ ეს ორი ბრალდებული მიეყვანათ საბოლოო განაჩენამდე, რაც არანაირად არ ვეთანხმები. არის კიდევ დანარჩენი ორი ადამიანი. რატომ მალავენ, რატომ აფარებენ ხელს? აბსოლუტურად ნათლად ჩანს საქმის მასალებიდან გამომდინარე. ნებისმიერმა ადამიანმა რომ გადახედოს ამ საქმის მასალებს, ყველა მიხვდება, იქ რაც ხდება. ძალიან ცუდია, რომ დახურულია სხდომები და საზოგადოება ვერ ეცნობა, თორემ მაქსიმუმ 3-4 პროცესში საზოგადოება მიხვდებოდა, თუ რა მარაზმიც ხდება ამ პროცესზე, როგორი მოწმეები ჰყავს წარმოჩენილი პროკურატურას, აბსოლუტურად რადიკალურად შეცვლილი ჩვენებები. ადამიანი პირველ ორ დღეს უფრო მეტ სიმართლეს ლაპარაკობს, ვიდრე 3-4 თვის მერე, დამეთანხმებით, ალბათ. რადიკალურად შეცვლილი ჩვენებები წარმოაჩინა მოწმეებმა. აბსოლუტურად უთანხმოებაში მოდის გარკვეული მოწმის ჩვენებები. ერთი სხვას ლაპარაკობს, მეორე სხვას ლაპარაკობს, მესამე სხვას ლაპარაკობს. მაგრამ არის კატეგორია მოწმეების, რომლებიც აბსოლუტურად ერთი და იგივეს ლაპარაკობს და აბსოლუტურად ერთი და იგივე ხელწერა არის. 
1 დეკემბერს როდესაც ჩემი შვილი საავადმყოფოში იწვა, იქ ბავშვები მოდიოდნენ და ვკითხულობდით ხო ამბებს რა მოხდა, როგორ მოხდა, რანაირად მოხდა, პირველივე ვერსიებიდან გამომდინარე უკვე დარწმუნებული ვიყავი, სხვა პირებიც რომ მონაწილეობდა ჩემი შვილის დაჭრაში. პირველივე რიცხვებში სახელები და გვარები არ ვიცოდი, მაგრამ ნელ-ნელა ხომ გაირკვა აბსოლუტურად ყველაფერი. მე პროკურატურა მიმაჩნდა, როგორც თვითონ მეუბნებოდა, რომ ისინი იყვნენ ჩემი უფლებადამცველები, ვის უნდა მივნდობოდი, თუ არა პროკურატურას ამ შემთხვევაში? პირველი ეჭვი გამიჩნდა, რომ საქმე შეიძლება "შეკერილიყო", როდესაც ინციდენტიდან 2 კვირაში დაახლოებით ფარდული დაანგრიეს. როდესაც გამომძიებელს დავურეკე, ეს კერძო საკუთრება იყო და ჩვენ უფლება არ გვქონდა, რომ ხელი შეგვეშალაო. რას ქვია კერძო საკუთრება, ამხელა მთავარი ნივთმტკიცება, სადაც მკვლელობა მოხდა...
ჩემთან სამძიმარზე მოდიოდა ბავშვები, თვითმხილველები, ჩემს მეუღლეს ელაპარაკა ერთი ადამიანი. უბრალოდ ვერ ვიხსენებ ამ ადამიანს, იმხელა შოკი იყო ჩემთვის ჩემი შვილი როდესაც ზალაში მიწევს, ვერ დავიმახსოვრე ეს პიროვნება ვინ არის, თუ არა რომ გამახსენდება, აუცილებლად მივალ და აუცილებლად ვეტყვი, თვალნათლივ მოუყვა, რომ 3-4 ადამიანი ურტყავდა შენ შვილს დანასო. მეტი რა უნდა თქვას? ახლა თუ ტყუილი თქვა იმ ქ-ნმა, მაშინ არაადამიანი ყოფილა. 
ერთ ფაქტს მოვიყვან, საიდან გამიჩნდა კიდევ ეჭვი, რომ შეიძლება თვითმხილველები მოისყიდა, დააშინა პროკურატურამ. ინფორმაცია მომივიდა ერთ-ერთ ადამიანზე, ამ ჩანაწერსაც ძალიან მალე გავასაჯაროვებთ, პროკურატურა როგორ მოექცა ამ პიროვნებას. ამ პიროვნებამ ჩვენთან ისაუბრა, რომ დავით სარალიძეს აქედან და იქიდან 2 ადამიანი უდგა კიდევ და ურტყავდნენ დანებს გვერდებში. მოვთხოვე პროკურატურას, რომ მოიყვანეთ სასამართლო პროცესზე. არ ჰყავდათ დასაკითხ სიაში შეყვანილი ეს პიროვნება. მოვთხოვე პროკურორს, რომ მოიყვანეთ ეს ადამიანი, დავკითხოთ. არაფერს არ გვაძლევს ამ ადამიანის ჩვენებაო. მოიყვანე მეთქი, იქნებ ეს ადამიანი წინასაგამოძიებო ჩვენებაში არ გითხრა ჭეშმარიტება და ინახავს ის ადამიანი სასამართლოსთვის. ერთი კვირის განმავლობაში ვეხვერწებოდი მოიყვანე თქო, ბოლო-ბოლო მოიყვანა. დაკითხვის დაწყებამდე ფხაკაძემ განაცხადა თვითონ, რომ გუშინ მე თვითონ ვიყავი ამ ადამიანთან ასული იმ მაღაზიაში და დავათვალიერე იქ რაღაც საიდან უყურებდა ეს ადამიანი ამ ფაქტებს და თვალნათელი რომ გამხდარიყო ჩემთვის. დაიწყო მოწმის დაკითხვა და შეცვალა ჩვენება. დაადასტურა, რომ ეს ორი ადამიანი უდგა გვერდი დათოს, მაგრამ უმოქმედოდ იყვნენ. არც ჩხუბობდა ანუ არც ურტყამდა ხელს და ანუ უბრალოდ გაშეშებული იყო ეს ორი ადამიანი. ფაქტი სახეზეა უკვე, რომ ფხაკაძემ რაღაც ზეწოლა განახორციელა ამ ადამიანზე. რა უნდოდა ფხაკაძეს შემთხვევის ადგილას წინა დღეს, როცა ეს მოწმე უნდა მოეყვანა, რატომ შეხვდა ამ მოწმეს იქ და რატომ არ დაიბარა. კი ბ-ნო კანონით გათვალისწინებული ყოფილა, რომ მხარეს ნებისმიერ დროს შეუძლია თავის მოწმეს შეხვდეს, მაგრამ რატომ იქ, რატომ არ დაიბარა პროკურატურაში? თქვენო ბევრს თუ იყვირებთო, ამ ორსაც გამოვუშვებთ გარეთო.
ჩემი საქმის პროკურორი ზვიად ფხაკაძე გამოდის და ამბობს - გენერალური პროკურორი მზად არის ზაზა სარალიძესთან შესახვედრად, ნებისმიერ თანმხლებ პირთან ერთადო. მე დამესიზმრებოდა, იქ ადვოკატი უნდა ყოფილიყო თუ ვინ უნდა ყოფილიყო? ჩემი უფლებადამცველი აგერ ზვიად კუპრავა, რომელიც პირველივე დღიდან მიდგას გვერდით, ჩემი ოჯახის წევრი, ჩემი ახლო მეგობარი, რომელიც პირველივე დღიდან მიდგას გვერდით, რა თქმა უნდა ვუთხარი ზვიადის, რომ გამომყევი. გამომყვა ასეევე ჩემი ოფიციალური წარმომადგენელი, ადამიანთა უფლებათა ცენტრის აღმასრულებელი დირექტორი ბ-ნი ალექსანდრე ცქიტიშვილი, მაგრამ არ შეგვიშვა. მიზეზი - არასრულწლოვნების კოდექსიდან გამომდინარე ეს სხდომა უნდა იყოს დახურული და გარეშე პირები არ შეიძლება რომ დაესწროს. როდესაც დღეს ბ-ნი მალხაზ კაპანაძე გამოდის და აბსოლუტურად გაასაჯაროვა ყველაფერი. ბ-ნ  შოთაძესთან ჩვენ მივდიოდით შესახვედრად არა ამ საქმის დეტალების განსახილველად, არამედ იმ კითხვების დასასმელად, რა კითხვებიც მე გამაჩნია საქმიდან გამომდინარე და არა კონკრეტულ არასრულწლოვნებზე სასაუბროდ.
ძალიან დიდი იმედი მაქვს მოსამართლის გონივრული გადაწყვეტილების. არ მინდა, საზოგადოება შეცდომაში შევიდეს, რომ თითქოს მე ამ 2 პიროვნების განთავისუფლებას ვითხოვ ან ამდაგვარი. არა, ეს ორი პირი არის დამნაშავე, უნდა დაისაჯოს უმკაცრესად შესაბამისად კანონის ფარგლებში, მაგრამ კიდევ არის დანარჩენი დამნაშავეები. არა მარტო დამნაშავეები კონკრეტულად მკვლელობაში, არამედ იქ არის ორგანიზატორები, ძალიან ბევრი გარემოება არის კანონიდან გამომდინარე, თუ ვინ რა კუთხით არის დასასჯელი. ძალიან დიდი იმედი მაქვს ქ-ნი მოსამართლის, რომ გონივრულ გადაწყვეტილებას გამოიტანს იმასთან დაკავშირებით, რომ მარტო ამ ორს არ მისცემს პასუხისგებაში. რა თქმა უნდა, კანონის ფარგლებში რაღაც გარემოებას დატოვებს ისე, რომ თვალნათელი გახდეს და ხელახალი გამოძიება დაიწყოს. წინააღმდეგ შემთხვევაში, თუ პროკურატურა, კიდევ მივმართავ თქვენი ეთერითაც, თუ პროკურატურა დროზე გონს არ მოვა, მე ისევ მივმართავ ჩემს დებს, ჩემს ძმებს, ჩემს მშობლებს, ნებისმიერი მოქალაქე აქ ვხედავ პოლიტიკური პარტიის წარმომადგენლებს, ქ-ნი თაკო, ბოდიშით დიდი მადლობა მინდა გადავუხადო ჩემი გვერდში დგომისთვის ნებისმიერ ადამიანს მნიშვნელობა არ აქვს ჩემთვის, ჩემთვის პოლიტიკური სახე უკაცრავად, სხვანაირად არ გამიგოთ მარა ამ შემთხვევაში არაფერს არ ნიშნავს. ჩემთვის არის ადამიანური გვერდში დგომა, რომელიც მე კვირას ვიგრძენი. იქ იყო პოლიტიკოსებიც იყვნენ, არაპოლიტიკოსებიც იყვნენ, დედებიც იყვნენ, მამებიც იყვნენ, ბავშვებიც იყვნენ, შვილმოკლული მშობლებიც იყვნენ, არ მინდა ვინმე შეცდომაში შევიდეს, რომ თითქოს მე რომელიმე პოლიტიკურ პარტიას მივმართე დასახმარებლად. მე მივმართავ მთელ საქართველოს, მთელ ქართველ ერს.
-და პირველ რიგში ხელისუფლებას, რომელიც არ ისმენს..
-ხელისუფლებას რა თქმა უნდა.. არ გავარჩევ, როდესაც ვსაუბრობ ნებისმიერ პოლიტიკურ პარტიაზე, პოლიტიკური პარტია არის მმართველი გუნდიც. დაახლოებით 2 თვის წინ ტვ პირველის ეთერით მე მივმართე შს მინისტრს, რომ ძალიან დიდი სურვილი მქონდა მასთან შეხვედრის და დეტალებზე მესაუბრა, მაგრამ არანაირი პასუხი, არანაირი გამოხმაურება. უკაცრავად, მაგრამ ძალიან დამცირებულად ვიგრძენი თავი. ისევ და ისევ მივმართავ ქართველ მოსახლეობას, რომ გვერდით დამიდგნენ არა მარტო მე, არამედ ყველა იმ შვილმოკლულ მშობელს, რომლებმაც სამართალი ვერ იპოვეს. პირდაპირ ვუთხარი ქ-ნ პროკურორს, ქ-ნ ინა გუგუშვილს, რომ შესაძლებელია, მალალეტკების ომი დაიწყოს თქო, თუ დამნაშავეები არ დაისჯება შესაბამისად და ეგ ჩემი საქმე არ არისო, რა პრობლემაა, დაიწყონო. რომელ პროკურორს უნდა ვენდო ამის მერე ან თუნდაც შოთაძეს როგორ უნდა ვენდო, როცა მისი ქვეშევრდომი ასეთ სიტყვებს მეუბნება? ბოდიში და არ მინდა კიდევ ცოტა ისეთი სიტყვები ვიხმარო არ აინტერესებს ჩვენი მომავალი თაობა.“
გადაცემაში მონაწილეობა უნდა მიეღო ეკა ბესელიას. პირდაპირი ჩართვა უკვე გამზადებული იყო, როცა გაბუნიას თქმით, ეკა ბესელია ადგა სავარძლიდან და გავიდა. კადრში მხოლოდ ცარიელი სავარძელი იყო. „ჩემთვის უცნობია, რა შეიცვალა და რატომ დატოვა ეკა ბესელიამ გადაცემა“, - თქვა გაბუნიამ. მცირე ხანში ჩართვა მაინც განხორციელდა - 
ეკა ბესელია: მინდა გულწრფელი, ჩემი პირადი და არ მგონია მარტო მე ვიყო ამ ემოციით, სამძიმარი ვუთხრა კიდევ ერთხელ იმ ოჯახებს, რომლებსაც აქვთ ესოდენ დიდი ტკივილი და დიდი ემოცია, ყველა იმ ადამიანს, ვინც არის ამ ტრაგედიის შედეგად ძალიან მძიმე განცდით და ტრამვით. არ ვიცი, ან რა გაგიხარდა ან რამ აგაღელვა ასე ძალიან. არა მგონია, რომ ჩემს გადაადგილებას ოთახიდან ოთახში თქვენ უნდა აკონტროლებდეთ ეთერიდან. მე უბრალოდ 45 წუთი ვიცდიდი, ერთი და იგივე მდგომარეობაში ვიჯექი და ამიტომ გავედი ცოტა ხნით მეორე ოთახში და არ იყო საჭირო ესეთი დრამატიზება, ისევე როგორც არ არის ზედმეტად დრამატიზება საჭირო განსაკუთრებით ისეთი ტრაგიკული ისტორიის, რომელსაც თავისთავად აქვს დიდი სიმძიმე და ემოცია და ეს არ არის მხოლოდ ერთი ოჯახის ტრაგედია. ეს არ არის იმ ოჯხების ტკივილი, რომელებსაც ჩვენ ვუსმენთ. მინდა ვუთხრა ბ-ნ ზაზას: ბ-ნო ზაზა, თქვენც და თქვენი ოჯახიც, ასევე მეორე ამ ტრაგედიის შედეგად დაზარალებული ოჯახის წარმომადგენლებს მინდა  ვუთხრა, რომ არ დგას თქვენს წინააღმდეგ სახელმწიფო დღეს, არ დგას თქვენს წინააღმდეგ დღეს სისტემა და თქვენ არ გებრძვით დღეს პოლიტიკური გუნდი. მე მაქვს გამოცდილი, რას ნიშნავს, როდესაც სისტემა და ძალადობრივი გარემო უპირისპირდება მოქალაქეს უსამართლობის წინააღმდეგ ბრძოლაში.  მე ვიცი ეს რას ნიშნავს, ვიცი რა არის ეს განცდა, ამიტომ მინდა გითხრათ ადამიანურად, რომ როდესაც ჩვენ გიწვდით ხელს, როდესაც მთავარი პროკურორი გეუბნებათ, რომ მზად არის შეხვედრის, როცა ჩვენ გეუბნებით, რომ მზად ვართ, რა ფორმატშიც გნებავთ, მეც, სხვა ადამიანებიც შეგხვდეთ, ვისაუბროთ, ეს არის გულწრფელი ხელის გაწოდება და გულწრფელი შეთავაზება, იმიტომ, რომ ჩვენ არ ვდგავართ სხვადასხვა მხარეს. ჩვენ გვინდა, რომ ამ საქმეზე, რომლის დეტალები მე არ ვიცი და არც შეიძლება, რომ ვიცოდე, ვიცი მხოლოდ იმ დოზით და იმ ფარგლებში, რაც გასაჯაროვდა, რადგან საქმის პროცესი არის დახურული. 
მე რაც მოვისმინე, რასაც ვადენებ თვალს, რასაც ვანალიზებ და ამავე დროს გამოცდილება მაქვს ჩემი პროფესიული საქმიანობიდან, ბევრი მკვლელობის საქმეზე მიმიღია მონაწილეობა, როგორც დამცველს და განსაკუთრებით რთული და მძიმეა, როდესაც საქმე ეხება არასრულწლოვნებს, როდესაც არის დანაშაული ჩდენილი ჯგუფური კონფლიქტის და ჩხუბის დროს, ურთულესია, უფაქიზესად გასავლელია ყველა ის ნაბიჯი და საგამოძიებო მოქმდება, რომ უდანაშაულო ადამიანს არ მიადგეს სისხლის სამართლის პასუხისმგებლობის ტვირთი და ამ დროს დამნაშავე არ დარჩეს პასუხისმგებლობის მიღმა. ბ-ნი ზაზა გონიერი ადამიანი და კარგად აანალიზებს, რომ რთულია ამ საქმეში, როდესაც გაჭირდა ბევრი მოწმის მხრიდან ჩვენების მიღება, მიუხედავად იმისა, რომ 100-ზე მეტი ადამიანია დაკითხული, მაგრამ არიან არასრულწლოვნები, ბავშვები, სკოლის მოსწავლეები, რომელთან ურთიერთობა არის განსაკუთრებით საფრთხილო და როდესაც საუბრობდა ცოტა ხნის წინ ბ-ნი ზაზა, რომ აქ ვდგავართ ჩვენ ყველანი იმ რეალობის წინაშე, რომ შესაძლებელია მოზარდებში სხვადასხვა გარე ძალების ჩარევის თუ არასწორი აღქმის გამო კონფლიქტი გაღრმავდეს ან გადაიზარდოს, ამიტომ გვმართებს ძალიან დიდი სიფრთხილე. მე პირადად და მთელი ჩემი პოლიტიკური გუნდი, რომელიც ამ პროცესებს აკვირდება დიდი სიფრთხილით და ჩვენ ვერ ვერევით ამ პროცესში და ეს გასაჯაროვება ამ მასალების ამიტომაც იყო რაღაც დოზით საჭირო და კანონი არ დარღვეულა, რომ ცოტა უფრო მეტი ვიცოდეთ, ვიდრე ვისმენთ საჯაროდ გაკეთებული განცხადებებით. არავის ინტერსში არ არის, ხელი დააფაროს ვინმეს. ეს ჩვენს ინტერსებში არ არის, ეს არ არის ის შემთხვევა, რაც ძალიან ხშირად მახსენდება და ხშირად ბევრ ჩვენს თანამოქალაქეს ქონია ამ ყველაფერთან პირისპირ შეხება, როდესაც სისტემას ეჭიდებოდა, იმიტომ, რომ მეორე მხარეს იდგა ის ძალა, რომელიც ხელს აფარებდა დამნაშვეებს. დღეს ორი პირია მკვლელობაში ბრალდებული და 5 ადამიანი არის დანაშაულის დაფარვისთვის პასუხისგებაში მიცემული, აქედან 3 დაპატიმრებული, მე ჩემი პრაქტიკიდან ცოტა მახსოვს ასეთი შემთხვევა. ბევრი მახსოვს ისეთი საქმე, როდესაც ჩხუბის დროს ურთულესი იყო იდენტიფიცირება კონკრეტული როლის. ეჭვით და დაბალი სტანდარტით არ შეიძლება განაჩენის გამოტანა. ცარიელ ფურცლებზე, ყდებით განაჩენები იდებოდა და მე ბევრი ასეთი საქმე მინახავს, მაგრამ აქ საჭიროა, ძალიან ყურადღებით, აბსოლუტური სიზუსტით, მაქსიმალური ობიექტურობის დაცვით სასამართლომ მიიღოს ობიექტური გადაწყვეტილება და გამოიტანოს სამართლიანი ვერდიქტი.
თუ ვინმე თვლის და მიაჩნია ღირებულად, რომ მე შევხვდე ან სხვა შეხვდეს პოლიტიკური ჯგუფიდან, მიუხედავად იმისა, რომ საქმის მასალებთან წვდომა არ გვაქვს, მე მზად ვარ ნებისმიერ ფორმატში, სხვა პირებიც, რადგან არ მინდა ეს განცდა და ტკივილი დამატებით ატაროს ზაზა სარალიძემ ან მისი ოჯახის რომელიმე წევრმა ან სხვამ ამ ტრაგედიით დატვირთულმა ადამიანმა, რომ ისინი დგანან სხვა მხარეს და ჩვენ ვართ სხვა მხარეს.
ყოველთვის არის ასეთი ტრაგიკული შემთხვევის დროს ბევრი ისეთი კითხვა, რომელიც შეიძლება დაცვის მხარემ დასვას, დაზაალებულმა მხარემ დასვას, ბევრი გარემოება შეიძლება გახადოს სადაოდ, სწორდ იმიტომ, რომ ეს ინფორმაციები ჩვენ გვესმოდა ცალმხრივად და პროკურატურა იმის გამო, რომ ეს არის არასრულწლოვანთა მართლმსაჯულების კოდექსით დაცული პროცესი, რომელიც დახურულ ფორმატში მიმდინარეობს, არ საუბრობდა ღიად ამ საქმეზე და მაქსიმალურად იცავდა ამ საქმის კონფიდენციალობას, თუმცა კანონით აკრძალული არ აქვს პროკურორს, ისაუბროს, მითუმეტეს დაშიფრული იყო და გვარები არ არის ამ განცხადებაში მითითებული, ისაუბროს ცალკეულ გარმოებებზე, როდესაც მათ მიმართ ისმის ბრალდება და ისმის კითხვები, ვინ უნდა ისაუბროს, თუ არა პროკურატურამ ამ საქმეზე? ჩვენ პოლიტიკოსები ვერ ვისაუბრებთ ამ საქმის დეტალებზე. მეც შეზღუდული ვარ ამ ინფორმაციებით, რომელიც ამ საქმეშია და არ ვიცი ეს დეტალები, ამიტომ ამ სიღრმეში ვერ შევდივარ, მაგრამ რადგან საქმეს ეძლევა პოლიტიკური კონტექსტი, რადგან ამ საქმეში გამოჩნდნენ  პოლიტიკოსები, ვერ დავმალავ, ძალიან სამწუხაროა, რომ ასეთი ტრაგედიის ფონზე ვხედავ იმ ადამიანებს, არ მინდა ახლა პერსონების ჩამოთვლა და სახელებით საუბარი, მაგრამ ვნახე ის პოლიტიკოსები, რომელთათვის, მახსოვს კარგად, ხელისუფლებაში როდესაც იყვნენ, ადამიანის სიცოცხლეს ჩირის ფასი ჰქონდა, არაფრად არ აგდებდნენ ადამიანის სიცოცხლის ხელყოფას და მე არ მჯერა, რომ ამ ტრაგედიით არიან ისინი შეძრულები, მაგრამ რადგან ამ საქმეს ეძლევა პოლიტიკური ხასიათი და პოლიტიკური დღის წერიგის ნაწილი ხდება, ამიტომაც მეც გამიჩნდა სურვილი, რომ პირადად მიმეღო მონაწილეობა ამ გადაცემაში და ჩემი სათქმელი მეთქვა, მაგრამ მე იმ ნიუანსებში ვერ შევალ და იმ დეტალებში ვერ ჩავალ, რომელზეც ახლა ადვოკატები და მხარეები საუბრობენ. ამაზე უნდა ისაუბროს პროკურატურის წარმომადგენლებმა, რადგან არსებობს საჯარო იმდენად მაღალი ლეგიტიმური ინტერესი, რომ საზოგადოების წინაშე ანგარიშვალდებულება მოითხოვს, რომ პროკურორმა გააკეთოს შესაბამისი განმარტებები და მე არ მესმის დღეს ამ განცხადების და ბრიფინგის შემდეგ რატომ ისმოდა ასეთი შეფასებები, რომ რატომ საუბრობდნენ ისინი ამ თემაზეო. უნდა ისაუბრონ და რაც შეიძლება მეტი, რადგან ჩვენც მივიღოთ პასუხები კითხვებზე და ეს კითხვები ჩვენც გაგვიჩნდა ამ დღეების განმავლობაში და არავინ არ არის აქ უემოციო და ცივსისხლიანი, რომ უყუროს ტრაგედიით დამძიმებულ ადამიანს, შვილმკვდარი მამა როდესაც გელაპარაკება ან აქციას აწყობს რუსთველზე პარლამენტის წინ და ჩვენ ამ  დროს არ გაგვიჩნდეს ეს კითხვები. მე ვარ მომხრე კანონის სრული დაცვით, მაგრამ პროკურორმა ისაუბროს იმ გარემოებებზე, რომელიც იმ კითხვებზე პასუხს გასცემს.
მირზა სუბელიანთან დაკავშირებით შემიძლია პირდაპირი გითხრათ. არც მირზა სუბელიანი და არც უფრო მაღალი თანამდებობის პირი ან რომელიმე სხვა ხელისუფლებასთან ახლოს მყოფი თუ დაკავშირებული პირი ვერ და არ ისარგებლებს ხელშეუხებლობის გარანტიით, თუ კანონით მას რაიმე პასუხისმგებლობა ეკისრება. ის თანამდებობიდან გადადგა მაშინვე, იმიტომ, რომ არ მომხდარიყო რაიმე ტიპის მანიპულაცია და არ გაჩენილიყო ზედმეტი კითხვები და ეჭვები, 3 საათში ამ ტრაგედიიდან თავად მიიყვანა თავისი შვილი და გამოძიებასთან ითანამშრომლა, შესაბამისად სამართლებრივი პროცედურებიც მიმდინარეობს მათ მიმართ, ესეთი დეტალები არ ვიცი, მაგრამ ეს გარემოება ჩვენს მოვიკითხეთ, ამიტომ არავის არ მინდა დარჩეს განცდა, რომ პროკურატურა ხელს ვინმეს აფარებს. მე მინდა ვთხოვო ამ ოჯახის წარმომადგენლებს, რომ ამ შეთავაზებაზე უარს ნუ იტყვიან და შეხვდნენ მთავარ პროკურორს ან სპეციალურ სამუშაო ჯგუფში ჩაერთნონ, მაგრამ ამ შეხვედრებს და სამუშაო პროცესებს უნდა ჰქონდეს მართლაც ის დატვირთვა, რომ ემსახურებოდეს კითხვებზე პასუხის გაცემას.
რაც შეეხება ირაკლი შოთაძის განცხადებას, აქ ითქვა, რომ ბრალდებულთა რაოდენობა არ გაიზრდებაო, არასწორი ინტერპრეტაციაა, ეს განცხადება მეც მოვისმინე, კიდევ ერთხელ გადავახვიე ეს კომენტარი და არ დამრჩა შთაბეჭდილება, რომ ეს იყო კონტექსტი. კონტექსტი იყო შემდეგი: დღეს რა მოცემულობაც არის სისხლის სამართლის საქმეში და პროცესს აქვს თავის ნიუანსები, პროცესის მონაწილეებმა იციან, რომ არის მკაცრად განსაზღვული წესები, ეს წესები მეც ვიცი, რადგან სისხლის სამართლის სპეციალისტი ვარ და ამიტომ ბრალდების მზარეს აქვს თავისი შემოსაზღვრული როლი, ბრალდების მხარე დაზარალებულის ინტერესებს წარმოადგენს სასამართლო პროცესის დროს და ის არის ბრალმდებელი, რომელიც იცავს ბრალდებას, ამიტომ თუკი რამე გარემოება....
-ეს სამუშაო ჯგუფი ეფექტური იქნება მას შემდეგაც, რაც რამდენიმე დღეში ჩვენ განაჩენს მოვისმენთ?
-მიუხედავად იმისა, რამდენ დღეში დადგება განაჩენი, მთავარია ეს განაჩენი იყოს სამართლიანი და სასამართლო არის ის ორგანო, რომელსაც შეუძლია ყველა გარემოებაზე გასცეს დამაჯერებელი და დასაბუთებული პასუხი. თუ გამოიკვეთება, რომ ეჭვი არის სხვა პირების მიმართ, სასამართლოს სწორედ მისი უფლებამოსილების მანდატის ქვეშ შეუძლია ასეთ საბოლოო გარემოებაზე მიუთითოს. ასევე შესაძლებელია, თუ გამოიკვეთება სხვა პირების ბრალეულობა, გამოძიებამ  გააგრძელოს ამ პირების მიმართაც სამართლებრივი პროცესურები. ამისთვის არის საჭირო  ამ სამუშო ჯგუფის ფორმატში ჩართვა. ამიტომ ჩემი პირადი მოკრძალებული რჩევაა, ამ შესაძლებლობით ისარგებლოს დაზარალებულმა ოჯახმა. ჩვენ არ ვდგავართ სხვდასხვა მხარეს, ჩვენ ვდაგვართ ერთ მხარეს, როდესაც გვჭირდება სამართლიანი გადაწყვეტილება, არავინ არავის ხელს არ დააფარებს, მეც მზად ვარ ნებისმიერ დროს შევხვდე, ვისაუბრო, მოვისმინო რა წუხილები აქვთ, მაგრამ უკეთესი იქნება იმ სამუშო ფორმატში ჩართვა, გაცილებით შედეგიანი იქნება საქმისთვის. 
ზაზა სარალიძე: მოგესალმებით, დიდ მადლობას მოგახსენებთ სამძიმრისთვის, ერთადერთ კითხვას დავსვავ, ეს ჯგუფი ისევ იმ პროკურატურის თანამშრომლებიდან უნდა შედგეს?
ეკა ბესელია: ჩემი ძალიან დიდი გულისტკივილი და სამძიმარი მიიღეთ ჩემგან. თქვენ მთავარი პროკურორი შეგხვდებათ და მასთან ერთდ ის პირები, ვინც ამ საქმესთან მეტად ინფორმაციულად არის შემხებლობაში, მაგრამ მგონია, რომ ფორმატი იქნება ისეთი, რომ იქნება მისაღები. მთავარია თქვენი მხრიდანაც იყოს უზრუნველყოფილი, რომ იმ პირებს ჰქონდეთ ამ შეხვედრაში ჩართვის შესაძლებლობა, რომლებსაც აქვთ კანონით უფლება არასრულწლოვანთა მართლმსაჯულების კოდექსიდან გამომდინარე, რომ ისაუბრონ ამ დეტალებზე. ფორმატზე საუბარი შესაძლებელია, მთავარია ეს შეხვედრები შედგეს, რადგან მგონია, რომ იქნება საქმიანი და ასეთი განცდა მაქვს, რომ თქვენ ბევრ კითხვაზე პასუხს მიიღებთ, პროცესი წინ წავა და არ დაგრჩებათ ის განცდა, რომ თქვენ გიპირისპირდებათ სამართალდამცავი სისტემა და მგონია, რომ ეს წუხილები მოგეხსნებათ.
ზაზა სარალიძე:  თუ ეს ჯგუფი უნდა ჩამოყალიბდეს იმ პროკურატურის თანამშრომლებიდან, რომლებსაც მე 100%-ით არ ვენდობი, რომლებიც ფაქტიურად შეურაცხყოფას მაყენებდნენ პროკურატურაში, როდესაც მივდიოდი, იმათ როგორ დავუჯდე სასაუბროდ, რომლებიც დღემდე შეურაცხყოფას მაყენებდა და ვენდო?
ეკა ბესელია: ეს მზაობა გამოხატა მთავარმა პროკურორმა, თორემ იმ პროკურორებს, ვისაც თქვენ პროცესზე ხვდებით, იქაც ხვდებით და მე არ მგონია, რომ ეს ფორმატი ამას ნიშნავდეს და მგონია, რომ ყველა ის ფაქტი, რაზეც საუბრობთ, ამაზე უბრალოდ ვერ ვპასუხობ, რადგან არ ვარ იმ პროცესზე, არ ვიცი ეს გარემოებები და არ მაქვს შესაძლებლობა, რომ ამ გარემოებებზე გესაუბროთ, ამიტომ მგონია, რომ საჭიროა ეს შეხვედრა, მაგრამ შეხვედრა არა შეხვედრისთვის, არამედ საქმიანი გარემო.
ზაზა სარალიძე:  მე კითხვას ვსვავ, როგორ ვენდო იმ პროკურატურას, რომელიც მე დღეს შეურაცხყოფას მაყენებს? როგორ დავუჯდე სალაპარაკოდ, როდესაც არ უნდათ ჩემი მოსმენა და თავისი აზრი უნდათ, რომ გაიტანონ? არ ვენდობი ამ პროკურატურას და როგორ დავუჯდე სასაუბროდ? ვის ვენდო?  პროკურორს ვეუბნები პირდაპირ, რომ ახალგაზრდების ომი გამოიწვია უსამართლობამ თქო და არ მაინტერესებს მე კონტექსტი, არ არის ეს ჩემი პრობლემა, დაიწყოს მერე ომი, არ არის ეს ჩემი პრობლემაო. რომელს დავუჯდე სასაუბროდ, აბა მითხარით? ბ-ნმა ირაკლი შოთაძემ როდესაც განაცხადი გააკეთა, რომ ჩემთან შეხვედრა სურდა, ნებისმიერი ადამიანის თანდასწრებით, მივიყვანე ნებისმიერი ადამიანები, ჩემი უფლებათწარმომადგენლები და არ შეგვიშვა ბ-ნმა შოთაძემ და ახლა ითხოვს ხელახლა შეხვედრას? ჯერ ნდობა დაიმსახუროს ჩემში, საჯაროდ გამცეს პასუხი იმაზე, რატომ იქნა დანგრეული ის ფარდული ინციდენტიდან 2 კვირის შემდეგ? რატომ არ ექნა საგამოძიებო ჯგუფს ზუსტი საზომი ერთეული, რომელიც წარმოაჩენდა ამ ფარდულის ზუსტ ზომებს და არა მიახლოებით ზომებს, სადაც ექსპერიმენტის ჩატარება არ შეიძლება, რატომ გაანადგურა სამხარაულის ექსპერტმა ის ნივთმტკიცება, დანა რატო გაღუნა?
მე ღრმა პატივისცემა გამაჩნია თქვენი და ნებისმიერი სხვა ადამიანის. მე არ მინდა, საზოგადოებამ გაიგოს ეს ჩემი გულისწუხილი იქიდან გამომდინარე, რომ თითქოს მე ან მმართველ პარტიას ან მთავრობას ვუპირისპირდები ან ვინმეს. მე ჩემი გულისწუხილი მაქვს და ჩემი შვილის უკან დგანან ჩემი შვილის მეგობრები, რომლებსაც უნდათ, სისხლი რომ დაღვარონ. დავაღვრევინოთ? ვის გამო? ვიღაც ჩინოვნიკის გამო, რომელიც ნათლად ჩანს, რა დანაშაულიც ჩაიდინა. რატომ არის დაკავებული თენგიზ კალანდია, გამცეს პასუხი, ესეც არასრუწლლოვანი ხომ არ არის? თუ თენგიზ კალანდია ბრალდებულია, რატომ არის მირზა სუბელიანი გარეთ, რომელიც შეხვდა ბრალდებულს და ყველაფერი იცის დეტალებში? თუ ჩაუღრმავდებით დეტალებში, ყველა კარგად მიხვდებით, რაც ხდება. არავითარი პრეტენზია არ გამაჩნია არცერთ პოლიტიკურ პარტიასთან, მე ვიცავ ჩემი შვილის უფლებებს და ჩემი შვილის მეგობრბს უფლებებს და არ მაინტერესებს სხვა. შოთაძეს რა უნდა ველაპარაკო, რომელიც მეუბნება, რომ ბრალდებულთა რიცხვი არ გაიზრდება? ფხაკაძეს რა უნდა ველაპარაკო, რომელიც სახეში მაფურთხებს, თითქოს მე ჩემი შვილის სული რომელიღაც პოლიტიკურ პარტიას მივყიდე. რომელ პროკურორს უნდა ვენდო, რომელიც მამცირებს? ვის უნდა ვენდო? თქვენ კიდევ მიმტკიცებთ, რომ პროკურატურაში გამოიძებნება ისეთი ხალხი, რომელიც არ იქნება შოთაძის დაქვემდებარებაში, ვის ვენდო? მე უბრალოდ ვენდობი ჩემს ქართველ ხალხს, არ მაინტერესებს ეს თქვენი პოლიტიკა, რა გინდათ? არც პოზიცია მაინტერესებს და არც ოპოზიცია, მე მაინტერესებს სიმართლე, ვინ მოკლა ჩემი შვილი, კიდევ ვინც გარეთ დადის რატომ არ სჯიან და რატომ აფარებენ ხელს? რატომ არის დაკავებული მიხეილ კალანდია, რომელმაც არსებითაც შეცვალა სასამართლო პროცესზე ჩვენება, რომელიც ზვიად ფხაკაძემ ეცადა, რომ გაეპრავებინა კალანდიას ქმდება. ამას ვითხოვ მე. როგორ დავმშვიდდე, როცა უკვე ყველა სახეში მაფურთხებს? შოთაძეს დავუჯდე, რომელიც მატყუებს? ბოდიშის გიხდით აღელვებისთვის, ჩემს მოთმინებსაც საზღვარი აქვს, სასამართლოს პროცესზე შეურაცხმყოფელად იქცევიან პროკურორებიც და ყველა აბსოლიტურად.
ეკა ბესელია: მე მესმის თქვენი ტკივილის, ამიტომ არ შეიძლება ახლა ან მეწყინოს ან გავბრაზდე, როდესაც ამ ემოციას ვუსმენ, ადამიანურად მესმის ახლა ეს, პოლიტიკაზე მაღლა დგას, ყველაფერზე მაღლა დგას, ეს არის ადამიანური ტრაგედია, მე დედა ვარ, ვიცი რას ნიშნავს შვილის ტკივილი და ამიტომ ეს კითხვები, რაც ისმება მე უბრალოდ არ შემიძლია ამაზე გელაპარაკოთ, რადგან ეს არის დეტალები, რაზეც უნდა ისაუბრონ იმ ადამიანებმა, ვინც არიან ამ პროცესსი ჩართულები და იმიტომ, რომ ეს ჩატეხილი ხიდი და ნდობის აღდგენისთვის არის საჭირო ამ ნაბიჯის გადადგმა. არა ის ადამიანები, ვისზეც ფიქრობთ, რომ იმ პროცესზე არ მოიქცნენ ისე თუ მოიქცნენ, ამაზეც მიმდინარეობს შესწავლა, როგორც პროკურატურამ გააკეთა განცხადება და კარგია, რომ შესწავლა დაიწყო შესაბამისმა სამსახურმა, რადგან ამასაც სჭირდება პასუხის გაცემა. მთავარია, რომ პასუხისმგებელმა პირმა უწყების პირადად ამ კითხვებზე, დარწმუნებული ვარ, შეუძლია ამ ნიუანსების და ამ დეტალების გაანალიზება  თქვენთან, გიპასუხოთ ყველა კითხვაზე, რასაც ახლა სვამთ.
ზაზა სარალიძე:  დიდი მადლობა, მაგრამ მე მათი პასუხები უკვე ვიცი.
ეკა ბესელია:  ... მე ველაპარაკო, მე გადავცე ეს კითხვები, კი ბატონო, მაგრამ მგონია, რომ უკეთესია  პირდაპირ დიალოგი იმ პირთან, ვინც არის უწყების პასუხისმგებელი პირი, რადგან ის მზად არის ამ დეტალებზე თქვენთან ერთად ისაუბროს. როცა ასეთ დეტალებზე საუბრობს ბატონი ზაზა, ასეთი ემოციით, საჭირო არის ამ დეტალებზე პასუხი სწორედ უწყების პირველმა პირმა ისაუბროს და ეს შესაძლებლობა, მგონი, არის საჭირო და აუცილებელი, რომ ეს კითხვები არ დარჩეს პასუხგაუცემელი. მგონია, რომ ეს არის ის საჭირო ფორმატი, რომელმაც უნდა აღადგინოს ეს ნდობა და ეს ტკივილი არ უნდა გაამძაფროს, რადგან ჩვენ ვერ ვიდგებით სხვდასხვა მხარეს, სახელმწიფო იცავს დაზარალებულს, ჩვენ ყველა ვალდებული ვართ, რომ ჩვენი მხრიდან გავაკეთოთ ყველაფერი, რომ არ დარჩეს უსამართლობის განცდა. ვიცი რას ნიშნავს ამ განცდით სიარული. მინდა გთხოვოთ, არა იმ პოლიტიკურ ჭრილში ამ  საკითხის გადატანა, რომელსაც ცდილობენ ცალკეული ადამიანები და პოლიტიკური ჯგუფები, არამედ სამართლებრივ და ადამიანურ ჭრილში ამ პროცესის წარმართვა, რადგან საჭიროა ერთის მხრივ სასამართლომ მიიღოს ობიექტური გადაწყვეტილება და მეორეს მხრივ თქვენ არ დაგრჩეთ კითხვები, რომელზეც პასუხს ვერ მიიღებთ. 
ნიკანორ მელია: ძალიან გამიჭირდა თავის შეკავება, რომ არ შევპასუხებოდი ქ-ნ ბესელიას. მთელი ეს ხელოვნური და ვითომ ისტერიკა ენმ-ს მხარდაჭერაზე არის პროვოცირებული ქართული ოცნების პოლიტიკური ხელმძღვანელობის მიერ და მათ მიერ არის ორგანიზებული, რომელსაც შემდგომ ქართული ოცნების ნაწილი პარტიის აქტივისა აყვა. რა მიზანს ემსახურება ეს ვითომ ისტერია. ძალიან მარტივ და ერთადერთ მიზანს, რომ ხელისუფლებამ დააკომპლექსოს ხალხი, რომ პრობლემით სავსე მოქალაქეს არ ჰქონდეს შესაძლებლობა, მივიდეს ოპოზიციასთან. ეს მოდით, ვაღიაროთ, ძალიან ხშირად თუ არა, არაერთხელ მოუხერხებია 6 წლის განმავლობაში არსებულ ხელისუფლებას, მაგრამ ზაზა სარალიძე ამ ყველაფრისგან აღმოჩნდა თავისუფალი. ადამიანი გამოვიდა და განაცხადა, რომ 6 თვის განმავლობაში დავდივარ რკინის ქალამნებით, ვერ ვპოულობ სიმართლეს და ხალხნო, დამიდექით გვერდით. არ მაინტერესებს, რომელი პოლიტიკური პარტიის წარმომადგენელი იქნებით, ვინ ხართ ინჟინერი, ექიმი, დოცენტი, პროკურატურის თანამშრომელი თუ ა.შ გამოდით და დამიდექით გვერდით. ეს იყო ერთი კვირის წინ. გამოვეხმაურეთ, ვინც გამოვეხმაურეთ. გამოვედით აქციაზე, ვინც გამოვედით აქციაზე და ვინც არც გამოვიდა, საიდანაც კაბინეტებიდან გამოყვეს თავი, ვიღაცამ ფეისბუქ-პოსტი დაწერა, კალაძეს ვგულისხმობ ამ შემთხვევაში, რომ უიმე, იქ ვიღაცას არ აქვს მორალური უფლება დგომისა. ყოველთვის მქონდა მე პირადად და ჩემს მეგობრებს, დიახაც, ამ ფორმაციის ნაციონალურ მოძრაობაში, დგომის უფლება მსგავსს აქციებზე.  ვიდექი კიდევაც მე პირადად ჩემს ოჯახთან ერთად და ასეთ ოჯახში გავიზარდე. დედაჩემთან, მამაჩემთან, ჩემს დასთან ერთადაც და ბავშვობის მეგობრებთან ერთადაც 12 წლის წინ, როდესაც მსგავსი ტრაგედია დატრიალდა და ამას ხელი არ შეუშლია შემდგომ მაინც დავდგომოდი ყველაზე პროგრესულ პოლიტიკურ გაერთიანებას და ამ გადმოსახედიდან მეათასაჯერ ვრწმუნდები, რომ ამათთან როგორ შეიძლება შეადარო. იმ აქციაზე მე მივედი რამდენიმე დღის წინ არა როგორც პოლიტიკოსი, საერთოდ არ მახსოვდა, გულახდილად გეუბნებით, რომ პოლიტიკოსი ვიყავი. ბავშთან ერთად მივედი. 3 წლისა და 3 თვის სანდროსთან ერთად მივედი და სანამ აქციაზე მივიდოდი რუსთაველის გამზირზე ზაზა შემხვდა და რაღაცნაირად მომერიდა, რომ მე უბედნიერესი ჩემს ბიჭ შვილთან ერთად ვიყავი, რომლითაც ვამაყობ და ზაზა ვერ იყო. ხელი რომ გადაუსვა თავზე, რაღაცნაირად მომერიდა და განცდის გაორება დამეუფლა. თან მომერიდა და თან სიამაყით ავივსე. საერთოდ არ მახსოვდა, პოლიტიკოსი ვიყავი თუ ვინ ვიყავი. ვიდექი პირველ რიგში, როგორც მოქალაქე და როდესაც წლების წინ ვაპროტესტებდი, როგორც სტუდენტი, ჩემს მეგობრებთან ერთად, ვაპროტესტებდი, როცა მართვის სადავეები ჰქონდა ენმ-ს. დიახაც, მქონდა გარკვეულ საკითხებთან დაკავშირებით პროტესტი მე და ჩემს ძალიან ბევრ მეგობარს. მაშინ, თუ გულწრფელობაზეა საუბარი და თუ მორალური კატეგორიებით საუბრობს ბატონი კალაძე, მე როდესაც ვაპროტესტებდი არცთუ ისე ბევრ ადამიანთან ერთად გირგვლიანის მართლაც მკვლელობას, კახა კალაძე ენმ-ის საარჩევნო კამპანიაში იყო ჩართული და ქალაქ-ქალაქ, სოფელ-სოფელ დადიოდა. ეს პასუხი კახი კალაძეს. საზოგადოების უდიდესი წნეხის შედეგად დაისაჯა ყველა მკვლელი და ახლა ჩვენ ვმსჯელობთ, რომ გირგვლიანის მკვლელები რეალურად ამდენი წლით უნდა მჯდარიყვნენ ციხეში თუ იმდენი წლით, მაგრამ წინ რა უძღოდა, ეს ხომ პრობლემა იყო. იქ ვიდექი და შორიდან არ ვაკვირდებოდი კალაძისგან განსხვავებით მოვლენებს, მაგრამ დღეს ზაზა სარალიძის ტრაგედიის გარშემო მკვლელები არ არიან დასჯილები, ამიტომ არავინ გაბედოს, იქ მე პირველ რიგში, როგორც მამა მივედი და საჭირო თუ იქნება, როგორც ენმ-ის პოლიტიკური საბჭოს თავმჯდომარე მივალ და მოვუწოდებ ყველა ჩვენს მხარდამჭერს, რომ გამოვიდეს იქ.  ეს ყველაფერი ზაზაზეა დამოკიდებული და არც ნაციონალური მოძრაობის მობილიზაცია იგრძნობოდა იქ და არც არაფერი. ყველაზე ამორალური და უზნეო საქციელია. ეს დედაქალაქის მერი, რომელიც რაღაცა ზღვის ქაფიდან შობილი საუბრობს ზოგჯერ, რომ მე მინდა ყველას მერი ვიყო, ყველა თბილისელი ჩემი თბილისელია, პოლიტიკაზე მეტია თბილისი და უცბათ აღმოჩნდა, რომ შვილმოკლული მამის საპროტესტო აქციაზე, სადაც დაგვიძახა ყველას, გამოვიდა, იმის მაგივრად, რომ იქ მოსულიყო ან 6 თვის განმავლობაში რომ დადიოდა და ყველა კარებს რომ უკაკუნებდა, უამრავი მტკიცებულებები არსებობს იმისა, რომ გაყალბებულია საქმე.
რაზე მელაპარაკებოდა ახლა ქალბატონი ბესელია, რაღაც კაზუისტიკაზე და სპეციფიკაზე არასრულწლოვნების, როდესაც მრავალი ბავშვი მონაწილეობს ამ ჯგუფურ ჩხუბში, ძალიან რთულია გამოიძიოო. კონკრეტული მტკიცებულებები, ვინმე მირზა სუბელიანი და ეს ვინმე მირზა სუბელიანი შეიძლება უბრალო რიგითი მოქალაქისთვის იყოს, მაგრამ ძალიან დიდი წონის მატარებელია ქართულ ოცნებაში. იგი გახლდათ ერთ-ერთი გავლენიანი პირი სასჯელაღსრულების სამინისტროსი და გახლდათ გენინსპექციის ხელმძღვანელი, რა დროსაც და რა დღესაც გაიყვანეს ყოფილი პრემიერი უკანონოდ, რაზეც სტრასბურგის სასამართლომ თქვა, რომ ეს არის დანაშაული და ნათელია, რომ ამიტომ აფარებენ ხელს. მილიონი კადრები ვიხილეთ და არ ვიცით საიდან მოიტანეთ რუსთავი 2-მა ეს კადრები, რომ 40 წუთში მკვლელობიდან მკვლელობაში ეჭვმიტანილებთან მოქმედი პროკურორი ადის სახლში და ზუსტად რამდენიმე წუთში მკვლელობაში ეჭვმიტანილები გამოდიან და ნივთმტკიცებულებებს ანადგურებენ. არავის არ მივცემთ უფლებას. ეს უკვე პოლიტიკის მიღმაა. მიმიფურთხებია ყველა პოლიტიკური ორგანიზაციისთვის, რას მელაპარაკება ახლა. ჩირის ფასი ჰქონდაო, ქალბატონი ბესელია საუბრობს. რას ჰქონდა ჩირის ფასი, 1 საათით ადრე, სანამ ქალბატონი ბესელია გამოდიოდა ეთერით, შვილმოკლული მამამ საუბრობდა, რომელსაც ტყვია შუბლში დაახალეს საკუთარ ლოგინში, მაჩალიკაშვილს ვგულისხმობ.  აქ ორი შვილმოკლული მამა ზის და რამდენი შვილმოკლული მამა და დედა საუბრობდა და ეს ხალხი გაგიჟდა და ისე გამოვიდა? ნებისმიერი ხელისუფლება, რომელმაც შვილმოკლული მშობელი სიმართლის მოსაძებნად გამოიყვანა ქუჩაში, წაუმტვრევია კისერი და ვერ იქნება ქართული ოცნება გამონაკლისი, ამიტომ დაანებონ მორალური კატეგორიებით საუბარს თავი. განსაკუთრების ის ხელისუფლება, რომელმაც დააწინაურა, გვერდში დაიყენა მურუსიძე და ჩინჩალაძე. მთავარი შემოქმედი, თუკი რამე არ მოგწონდათ წინა ხელისუფლებისა, ეს ადამიანები იყვნენ და ეს ადამიანები ახლა დააწინაურეს და გამოდის ახლა ბატონი კალაძე და ამორალურად გვეუბნება მე და ჩემს მეგობრებს, რომ თურმე არ მაქვს უფლება იქ მისვლის და გაპროტესტების. მივალ, მივალთ იმდენი, რამდენიც საჭირო იქნება და თუკი აუცილებელი გახდა, კალაძესაც გამოვიყვანთ იმ კაბინეტიდან და მოვიყვანთ. 
მე 12 წლის წინ თუ 11 წლის წინ, როდესაც სანდრო გირგვლიანის მკვლელობა მოხდა და ხელს აფარებდა სახელმწიფო სისტემა, მაგრამ ვერ დააფარა საზოგადოებრივი წნეხის ფონზე, მაშინ ვიყავი გაბრაზებული მეგობრებთან ერთად, მეზობლებთან ერთად, ოჯახის წევრებთან ერთად, მაგრამ ამ აქციაზე დღეს რომ მივედი, გაბრაზებულიც ვიყავი და შეშინებულივ ვიყავი, იმიტომ რომ დღეს შვილი მყავს და მამა მყავს და ვიღაცა ნაძირალა, ეს კალაძე გამოდის და მე მეუბნება, რომ თურმე არ მაქვს უფლება იმ აქციაზე მისვლის. სად არიან ნიკუშა შენგელაიები, დავით მაღრაძეები, გრეჩიხები, ძმები გაჩეჩილაძეები, სად არიან. დღეს რომ ზაზა სარალიძეს გვერდში არ უდგანან, ესე იგი მომდევნო ხელისუფლების ფარგლებში, ღმერთმა დაიფაროს და მსგავსი ტრაგედია რომ მოხდეს, ეს ადამიანები - შენგელაიები, გრეჩიხები და მაღრაძები რომ მოვიდნენ, თურმე მე უნდა დავხვდე აქციაზე, გავაკეთო მოწოდება, დავგმო და ვუთხრა, რომ თქვენ რომ ზაზა სარალიძეს არ ედექით გვერდით, ახლა აქ არ გაქვთ დგომის უფლება? იმის მაგივრად, რომ ყველა კითხვაზე პასუხი მოაძებნინონ ამ ადამიანს, რამდენიმე დღეში გადაწყვეტილება იქნება და დავინახე აბსოლუტურად აპოლიტიკურ ადამიანთა დიდი ჯგუფი, მათ შორის ჩემი წინა ცხოვრებიდან ბევრი მეგობარი, რომლებსაც ბევრი რამ მოგვწონდა, ბევრი რამ არ მოგვწონდა წინა წლებში, წინა ხელისუფლების პირობებში, იმის წინა ხელისუფლების პირობებში. გამოვლენ, ძალიან ბევრი გამოვა.
თქვენ რა გგონიათ, ვინც ჩვენ აქ ვართ, მართლა ერთი საზოგადოებრივი ჯგუფით შემოვიფარგლებით? თქვენ რა გგონიათ, ან ზალიკოს ან ნებისმიერ აქ მჯდომს მარტო ჩვენი ცხოვრება იწყება და მთავრდება პარტიით? და ყველამ იცის, მე რას ვაპროტესტებდი. ეს არის ღირსების საკითხი. კალაძეს და ამ ხელისუფლების მაღალ თანამდებობის პირებს არ მივცემ უფლებას, რომ დაგვცინონ. სისტემა არ გებრძვითო, 1 წელი გავიდა ზუსტად. დღეის სწორს შარშან შუაგული ცენტრიდან მოიტაცეს მუხთარლი და სხვა ქვეყანაში გადააგდეს, ტომარა ჩამოაცვეს და გადააგდეს. ყველა კამერა წაშალეს და ქალბატონი ბესელია გამოდის, იცით რა, ჩვენ სხვანი ვართო.
უდუმაშვილი: ახლა წამოძახებით რომ იძახიან წინა წლებში მომხდარ დანაშაულებზე, ვინმემ მითხრას, თბილისის ცენტრში 2 არასრულწლოვანი მოზარდის  ასე სასტიკად მოკვლა რომელიმე დანაშაულზე ნაკლები დანაშაული იყო თავისი სიმძიმის მიხედვით? ბარბარე რაფალიანცის გარდაცვალება რომელიმე დანაშაულზე ნაკლები დანაშაული იყო? უბრალოდ, ხელისუფლებამ შეძლო ამ დანაშაულის ჩაფარცხვა, იმიტომ რომ ის ბავშვი და მისი ოჯახი ცხოვრობდა გურჯაანში და არ იყო ე.წ თბილისური ელიტური ოჯახის წარმომადგენელი. ვერ ჩაფარცხავთ ამ საქმეს. დაგანახათ თბილისმაც და საზოგადოებამაც და იმ ხალხმა, რომელმაც გულთან მიიტანა ბატონი ზაზას ტკივილი, რომ ამ საქმეს ვერ ჩაფარცხავთ.
სერგო რატიანი: შევახსენებ ამ ხელისუფლებას, რომ მეორედ მოხდა, როდესაც ასეთი მსგავსი აქცია არ იყო ორგანიზებული პოლიტიკური პარტიის მიერ. იმ ახალგაზრდების აქციები არ იყო ორგანიზებული და ამ შემთხვევაში ზაზა სარალიძემ დაგვიძახა და ვის გვქონდა უფლება, როგორც პოლიტიკოსებს კიარა, როგორც მოქალაქეებს, არ მივსულიყავით იქ? 2012 წლიდან ჩვენ მივდივართ ასეთი დანაშაულისკენ. რატომ? იმიტომ რომ ნათქვამი იყო, რომ კრიმინალი არის გმირი ან პოლიტპატიმრები და მათი რეაბილიტაცია მოხდა და საზოგადოებას უთხრეს, ბატონმა ბიძინამ უთხრა, რომ გაგებით უნდა მოეკიდოთ კრიმინალს. ეს იყო მოწოდება და კრიმინალის ზრდა იყო, ყოველ წუთში არის. სტატისტიკა დაიდო.  
თამარ კეკენაძე: ქალბატონი ბესელიას გამოსვლაც იყო ძალიან ცინიკური და დიდაქტიკური. მე ვფიქრობ, რომ ეს ხალხი ცხოვრობს საერთოდ სხვა საქართველოში და სხვა რეალობაში. მათ საქართველოში ისინი ზეიმობენ დამოუკიდებლობის 100 წლისთავს, გვეუბნებიან, რომ საქართველოში დემოკრატია ნახტომისებურად ვითარდება და ქვეყანაში ადამიანის უფლებები დაცულია, ხოლო იმ რეალურ საქართველოში, რომელშიც ჩვენ ყველანი ერთად ვხოვრობთ და შვილმოკლული მშობლები  ცხოვრობენ, მათ უწევთ ასე კარდაკარ, ეთერ-ეთერ სიარული და მოქალაქეების მხარდაჭერის მოძიება და მათ არ აქვთ იმის საშუალებაც, რომ რეალურად საკუთარ ტრაგედიასთან მარტო დარჩნენ და დაიტირონ საკუთარი შვილები. თითოეული ჩვენგანის ღირსების საქმეა მიუხედავად იმისა, რომელ პოლიტიკურ ძალას წარმოვადგენთ. სამარცხვინოა ის შეფასებები და მცდელობები, რაც ბოლო დღეებში გვესმის, ამ ყველაფრის პოლიტიკურ ჭრილში გადატანა და მეც მისაყვედურეს ამ აქციაზე მისვლის შემდეგ, რომ როგორ მივედი იმ აქციაზე, სადაც ენმ დგას. ეს არის სირცხვილი. მე მესმის, რომ ჩვენი საზოგადოება არის ძალიან დაქსაქსული, მძიმე მდგომარეობაში, მაგრამ ეს არ არის ის საქმე, რომელზეც ასე უნდა ვისაუბროთ. ბატონი ზაზა და არც ერთი შვილმკვდარი მშობელი და ბატონი მალხაზ მაჩალიკაშვილი არ იმსახურებენ ასეთ შეფასებებს.
ბაჩუკი ქარდავა: დააკვირდით, ვინ ახდენს პოლიტიკურ მანიპულირებას შვილმკვდარი მამით. სწორედ ხელისუფლების წარმომადგენლები. არაფერია სხვა, თუ არა პოლიტიკური მანიპულირება, როდესაც მას აიძულებენ და უნდათ, მიაკერონ, რომ შენ გარკვეული პოლიტიკური ინტერესებისთვის იყენებ შენს პრობლემას. ისინი ჩვენ კი არ გვადანაშაულებენ ან ენმ-ს, ისინი ცდილობენ, დააკომპლექსონ ზაზა, რომ მან შეწყვიტოს ბრძოლა ან ამ ბრძოლაში იყოს შებოჭილი და შეზღუდული. იმ აქციის შემდეგ ძალიან მძიმე მდგომარეობაში მყოფი პროკურატურა და პოლიტიკური გუნდი ფიქრობს, როგორ გამოვიდნენ მდგომარეობიდან. ჯერ ცდილობენ, უკან არ დაიხიონ. მე მინდა, ვუთხრა მათ, ჯობია აღდგეს სამართლიანობა, დაკმაყოფილდეს ზაზა იქნება თუ მაჩალიკაშვილის ოჯახი, ვისაც ეს პრობლემა აქვს. მოჩვენებითი უკანდახევებით და ანგელოზის სახით საუბრით ამ პრობლემას ვერ მოაგვარებენ. ჯინი ამოსულია. მას ვერ შეაჩერებენ. რა პოლიტიკური ფასიც არ უნდა ჰქონდეს მათთვის მირზა სუბელიანს, ჯობია მიიღონ ეს გადაწყვეტილება და გაუფუჭეთ საქმე, ვიდრე შეეწირონ საბოლოოდ. მე ახლავე ვპირდები ქართულ ოცნებას. ვიკავებ თავს შეგნებულად, მაგრამ იცოდეთ, საზოგადოებაში უკვე ის განწყობა არ არის, რასაც ისინი ზომბირებენ და ცდილობენ, რომ დააკომპლექსონ ზაზასთან ერთად საზოგადოება, რომ პოლიტიკოსები და მათი ინტერესებია.  სწორედ ჩვენი ინტერესია, პოლიტიკური პასუხისმგებლობა აიღონ ენმ-მა იმაზე, რაზეც დღეს ბესელია საუბრობდა.
თაკო ჩარკვიანი: დიახ, ნიკა ნამდვილად იქ იყო მაშინ გირგვლიანის ამბები რომ იყო. უპირველესი მომხრეები ქართული ოცნების მაშინ იქ არ იდგნენ, ისინი სახლში რეკავდნენ ხოლმე, ზუსტად ასევე, როგორც ახლა ბევრი ძალიან და მეუბნებოდნენ, რომ  იცი რა, აი იქ აი ეს დგას, ამის მომხრე და შენ ნუ მიხვალ. ანზორ მელია ჩემს გვერდით იყო, ნიკა მელიას მამა. ვინმემ არ იფიქროს, რომ 7 ნოემბერს თავში ჩარტყმული დუბინკა დამავიწყდა, მაგრამ მე არც ის არ მავიწყდება, როგორი განცხადება გააკეთა მაგალითად ბოკერიამ და მე მაშინ გამიკვირდა, ჩვენმა გაზეთმა მაშინ გააშუქა, არანირი სიმპატია იმ ადამიანის მიმართ ჩემს სიცოცხლეში არ მქონია, მაგრამ  მისი განცხადება იყო, რომ ძალის გადამეტება მოხდა. მაშინ პარლამენტის თავმჯდომარე იყო ნინო ბურჯანაძე და მისი განცხადება იყო 9 ნოემბერს, რომ დიახ, ხელისუფლება სწორად მოიქცა და დიახ, სახელმწიფომ სწორად დაიცვა თავი.

„იმედის“ თოქ-შოუს თემაც ხორავას ქუჩაზე მომხდარი მკვლელობა იყო. აქაც ზაზა სარალიძე იყო სტუმარი და მასთან ერთად - მეორე მოკლულის დეიდა, თამარ საყვარელიძე. სარალიძემ გაიმეორა ირაკლი შოთაძისა და პროკურატურის თანამშრომლების მიმართ პრეტენზიები, რაც „არჩევანში“ დაასახელა - რატომ გამორიცხა შოთაძემ გამოძიების დასრულებამდე ბრალდებულთა რაოდენობის ზრდა, რატომ გაასაჯაროვა პროკურატურამ გუშინ მტკიცებულებები, რომელთა დაბრუნებაზე მას უარი უთხრეს და რატომ დაანგრიეს ფარდული. 
-ხომ არ ფიქრობთ, რომ ნაციონალური მოძრაობა და პარტიული ტელევიზია რუსთავი2  ამ საქმის და თქვენს გამოყენებას საკუთარი მიზნებისთვის ცდილობს?
-ვინ რას ცდილობს, ვერ მოგახსენებთ, ვის რა უდევს გულში, მაგრამ აბსოლუტურად ვეწინააღმდეგები იმ აზრს, რომ თითქოს მე ნაციონალურ მოძრაობას ამოვუდექი გვერდში ან მივეცი ჩემი შვილის სულით მანიპულირების უფლება. ეს გამორიცხეთ ხალხო, ამოიგდეთ თავიდან. მე მივმართე ნებისმიერ საქართველოს მოქალაქეს, ამას ჩემთვის მნიშვნელობა არ აქვს, ნაციონალი იქნება თუ ვინ იქნება. აბსოლუტურად ყველა ადამიანს მივმართე. ვის რა შეხედულება აქვს, რა პოლიტიკური შეხედულება აქვს, ეგ ხომ ჩემი პრობლემა არ არის. ნებისმიერ ადამიანს დღესაც მივმართავ, რომ დამიდგეს მხარში, რომ ჭეშმარიტებას მივაღწიოთ.
-კითხვის ნიშნები, რომ თქვენ რომელიმე პარტიას შეეკარით, ნამდვილად არ არსებობს. აქ საუბარია, რომ ნაციონალური მოძრაობა ხომ არ იყენებს ან იგივე რუსთავი 2 თავის სასარგებლოდ.
-არავის არ მივცემ ამის უფლებას. არავის არმივცემ იმის უფლებას, რომ პოლიტიკური მიზნით გამოიყენოს ეს ტრაგედია. 
-გასაგებია. მთავარმა პროკურატურამ კიდევ ერთხელ გააჟღერა ინიციატივა, რომ შედგეს სამუშაო შეხვედრა. თქვენ მზად ხართ თუ არა, რომ მიიღოთ ამ შეხვედრაში მონაწილეობა?
-აბსოლუტურად მზადყოფნაში ვარ ნებისმიერ ადამიანთან შესახვედრად, ოღონდ მარტო არავის არ შევხვდები. ეს უნდა გაითავისოს ბატონმა შოთაძემ. ჩემ უფლებადამცველებთან ერთად. ჩემთვის არ აქვს მნიშვნელობა, ოფიციალური ადვოკატი იქნება თუ არაოფიციალური. 
- რა მოლოდინი გაქვსთ ამ პროცესთან დაკავშირებით, როგორ იქნება დასასრული?
-წინასწარ ვერაფერს ვერ ვიტყვი, დაველოდები მოსამართლის გადაწყვეტილებას და იქიდან გამომდინარე გავაგრძლებ შემდეგ მოქმედებას.“
-თქვენი ოჯახის გაღიზიანება გამოიწვია მაია ნიკოლეიშვილის დასკვნამ. რატომ?
თამარ საყვარელიძე: ეს ძალიან მნიშვნელოვანი ეპიზოდი იყო ამ სასამართლო პროცესების მიმდინარეობის  დროს. ქალბატონმა ექსპერტმა ლევან დადუნაშვილის სასიკვდილო ჭრილობაზე სრულად გამორიცხა დანა, როგორც მკვლელობის იარაღი. მთელი მისი დასკვნა იყო ვარაუდებზე აწყობილი და მერე როგორც ადვოკატმა განმიმარტა, ეს ექსპერტიზა იყო ზედაპირული და სრულად არ იყო ყველა მასალა გამოყენებული. ვარაუდის დონეზე ქალბატონმა მაიამ აღნიშნა, რომ შეიძლება, მკვლელობის იარაღი ყოფილიყო მაკრატელი, რაც ჩვენთვის არის სრულიად მიუღებელი. რა მაკრატელზე შეიძლება იყოს ლაპარაკი. ამ ფაქტმა გამოიწვია სწორედ დედის გაღიზიანება, რომელსაც ძალიან ემოციური და მწვავე რეაქცია ჰქონდა ამ ყველაფერზე და მე მგონი, არც არის გასაკვირი.
ჩვენ ვართ ყველანაირად, სულიერად, გონებრივად ზაზა სარალიძის ოჯახის გვერდით, იმიტომ, რომ ენით აუწერელი ტრაგედია დაგვატყდა თავს. უბრალოდ, ფიიზკურად იმის საშუალება არ გვაქვს, რომ დავდგეთ მიტინგზე, თავყრილობაზე და მივიღოთ მონაწილეობა, გამოვიდეთ მხარდასაჭერი სიტყვით, ამისი ფიზიკური და მორალური შესაძლებლობა ნამდვილად არ გაგვაჩნია დღესდღეობით. 
არიან ალბათ, ადამიანები, რომლებიც  ასეთ საზოაგადოების მაღალი ინტერესის მქონე თემებზე სარგებლობენ და მერე თავიანთი ინტერესებისთვის იყენებენ. იმ მიტინგზე, რომლის ტრანსილირებაც მე ტელევიზიით ვნახე, იყო პოლიტიკური განცხადებები, რომელიც პირადად ჩემთვის ნამდვილად მოსაწონი არ არის.
მაია ნიკოლეიშვილი: არის სასამართლო-სამედიცინო და კრიმინალისტური დასკვნები ერთად, რომელიც შესრულდა ერთობლივად. ექსპერტი არავის მხარეს არ არის. ექსპერტი არის, რომელმა მხარემაც არ უნდა დაუკვეთოს, ნეიტრალური. მიდის დასკვნებამდე იმ მასალების შესაბამისად, რაც მას ექნა წარდგენილი. ზუსტად ასე მოხდა აქაც. ჩემთან ექსპერტიზა დაინიშნა საკმაოდ ადრე დეკემბრის თვეში, მაგრამ მთელი ამ პერიოდის განმავლობაში ველოდებოდით მასალებს, რომ დასკვნა ყოფილიყო სრულყოფილი. ამან საკმაოდ დიდი დრო წაიღო და მხოლოდ მაისში შევძლელით, გავცნობდით ექსპერტიზის დასკვნას, რომელიც ძალიან მნიშვნელოვანი იყო და დააზუსტებდა იმ დაზიანებების სახეობებს და მორფოლოგიურ სურათს, რომელიც იყო სხეულზე. სხეულზე დაზიანებები იყო საკმაოდ არაინფორმატიული იმიტომ, რომ ერთ-ერთი გარდაცვლილი მოხვდა საავადმყოფოში, იქ მოხდა ჭრილობების დამუშავება და რჩებოდა ბევრი კითხვის ნიშანი, როგორი იყო ეს ჭრილობები თავდაპირველად. 
მე ვთვლიდი, ადვოკატებისგან გაფრთხილებული ვიყავი, რომ საერთოდ არ შეიძლებოდა ლაპარაკი, საქმის მასალებიდან  რა შევიტყვე, მაგრამ იმის მერე, რაც გასაჯაროვდა მასალები, ალბათ რაღაც ცოტა იმ საკითხებზე მაინც, რაც გასაჯაროვდა, შემიძლია ვისაუბრო. სხვაობები იყო სხეულზე არსებული დაზიანებების ზომებში, რომელიც შემდეგ უკვე ტანსაცმელზე ზოგ დაზიანებასა და სხეულზე არსებულ დაზიანებას შორის ზომებში იყო სხვაობა. იყო გაუგებარი ამ ლოკალიზაციით, ექიმებსა და ექსპერტების ნანახი იყო, რაღაც სხვაობები, რაც კითხის ნიშნებს ბადებდა. ამ შემთხვევაში საერთოდ მიზანშეწონილია, რომ  გამოკვლეული იყოს ყველა ფენა ტანსაცმლის, რომ საბოლოოდ გადაწყდეს საკითხი. პირველი წინაღობა ყველაზე კარგად იტოვებს კვალს, თუ რა ხდებოდა ყველა ფენაზე. სწორედ ამიტომ ველოდებოდი ტანსაცმელს. ტანსაცმლის მოტანა ძალიან გაიწელა, იმიტომ, რომ ექსპერტიზის დასკვნას 4 თვეზე მეტი დასჭირდა და როდესაც ტანსაცმელი მოიტანეს, ჩვენ წავიღეთ ეს ტანსაცმელი, დავათვალიერეთ. რამდენიმე კითხვაზე გვინდოდა პასუხი, რამდენიმე ლოკალიზაცია იყო ძალიან საინტერესო, მაგრამ ტანსაცმელზე არსებული დაზიანებები აღმოჩნდა იმდენად თავისებური მორფოლოგიის და იმდენი საკითხი აღმოჩნდა, რაც ექსპერტმა აუცილებლად უნდა მოაქციოს თვალთახედვის ქვეშ... მე პროცესზე ცოტა ემოციურად მკითხეს, თქვენ რატომ წერთ ამას, რატომ მიაქციეთ ყურადღება ამას, როდესაც თქვენ არ გეკითხებიანო და რა ვქნა, დავმალო-თქო? ეს რეალობა დადგა, რომ რამდენიმე დაზიანებამ აბსოლუტურად შეცვალა წარმოდგენა იმაზე, რასაც ველოდებოდით იმ დასკვნებით, რომელზეც ვმუშაობდით თვეების განმავლობაში.
სასამრთლო საერთოდ ისეთი ორგანიზმია და მართლმსაჯულება, რომ ყოველთვის არსებობს 2 მხარე. ერთი მხარე ყოველთვის უკმაყოფილიოა, მეორე მხარე ყოველთვის კმაყოფილია. ეს ჩვეულებრივი რამ არის. მე თანავუგრძობ ამ ოჯახებს, მართლა გულწრფელად, აბსოლუტურად ვიზიარებ მათ განცდას, მწუხარებას და თუნდაც ნებისმიერ შეურაცხმყოფელი, როგორიც არ უნდა იყოს, მე იმაზე არასოდეს არ ვუპასუხებ. მე ამას მხოლოდ და მხოლოდ მოთმინებით მოვისმენ და კიდევ ერთხელ ვიტყვი, რომ თანავუგრძნობ, მაგრამ იგივეს ვერ გავაკეთებ პროკურორების რა ქცევაც იყო დარბაზში. იცით, რაც იყო აპელირება იმაზე, რომ აქ მაკრატელია და მთელი მედია ამ მაკრატელზე საუბრობს. ეს არ არის სწორი. ასე არ ყოფილა. ექსპერტის დასკვნაში წერია ცალსახად, რომ დაზიანება, რომელზეც ყველაზე მეტი ემოციური საუბრები იყო, არ არ არის მიყენებული, არ ვიტყვი, დავუშვათ ამ საგნით და ამ საგნით. კატეგორიულობა ჰქონდა მხოლოდ იმ დასკვნებს, რაშიც ჩვენ შეგვეძლო გვეთქვა კატეგორიულად და რაც არგუმენტაცია გვქონდა. ანუ ყველაფერი ჩვენს ხელთ არსებული თუ იყო საკმარისი. იქ არის კატეგორიული. ანუ გამოირიცხა რაღაც საგნები. აქვე ითქვა და ვთქვით მე და ბატონმა ომარ ჯოხაძემ კრიმინალისტმა, რომ ეს დაზიანება ამ მიზეზების გამო არ შეიძლება მიყენებული იყოს ასეთი საგნით. მასში არის გარკვეული სერიოზული თავისებურებები, რასაც კვლევა სჭირდება, მაგრამ ჩვენ ამ კვლევის საშუალება არ გვქონდა. დასკვნაში, რომელიც ჩვენ წარვადგინეთ, საერთოდ არ არის მაკრატელზე საუბარი, იმიტომ, რომ შეიძლება იყოს მაკრატელი და ნებისმიერი სხვა საგანიც, მაგრამ ამაზე არ იყო საუბარი. დანებიც არ გამორიცხულა. პირიქით, დაემატა სპექტრი თვითონ დანებშიც.
ტარიელ კაკაბაძე (ბრალდებულის ადვოკატი): სულ მალე, რამდენიმე დღეში ბრიტანელი ექსპერტები დადებენ დასკვნას მოცემულ საქმესთან დაკავშირებით და შესაძლოა, ეს ექსპერტიზის დასკვნაც ვიღაცას არ მოეწონოს, თუმცა აქ იურისტებმა უნდა ვიდავოთ სამართლებრივად და მოსამართლემ უნდა გადაწყვიტოს, რომელი დასკვნა იქნება დამაჯერებელი. ჩვენ გვაქვს მოლოდინი, რომ ამ ექსპერტიზის დასკვნით კიდევ ერთხელ დადასტურდება, რომ ჩვენი პოზიცია არის აბსოლიტურად მართებული და ბრალდების პოზიცია არის აბსოლუტურად არასწორი.
მამუკა ვასაძე (მთ. პროკურორის მოადგილე):  გამოვხატავ მწუხარებას დადუნაშილისა და სარალიძის ოჯახების წინაშე და ბუნებრივია, ეს არ არის მხოლოდ ორი ოჯახის ტრაგედია. ეს არის მთელი საქართველოს ტრაგედია.
ბოლო პერიოდში საზოგადოებაში შეიქმნა შთაბეჭდილება, თითქოს არასრულწლოვნების მკვლელობის საქმეზე არ არსებობდა არანაირი მტკიცებულება და თითქოს არც დანები არ არსებობდა, თითქოს მოწმე, რომელიც ჩვენებას იძლეოდა, ჩვენება შეცვალა და ასე შემდეგ. ეს ყველაფერი გამოწვეული იყო დაცვის მხარის მიერ ცალმხრივად არასწორი ინფორმაციის მიწოდებით საზოგადოებისათვის, რამაც გამოიწვია კითხვები, აზრთა სხვადასხვაობები, რამაც გამოიწვია საზოგადოების წუხილი. ამ საკითხთან დაკავშირებით პროკურატურის მხარეს მუდმივად ჰქონდა და აქვს კომუნიკაცია დაზარალებულ მხარეებთან ყველა სისხლის სამართლის საქმეზე, ისევე როგორც ამ სისხლის სამართლის საქმეზე. ამავდროულად მთავარმა პროკურორმა გამოხატა მზაობა, უშუალოდ შეხვედროდა ბატონ სარალიძეს და დადუნაშვილების ოჯახს და უშუალოდ მათთვის სამართლებრივ ფორმატში გაეცა ყველა კუთხვაზე პასუხი, თუმცა..
-პირველ რიგში განვმარტოთ რატომ არ შედგა რეალურად?
-დღესაც ვთავაზობთ, მთავარი პროკურორი, მასთან სამართლებრივ ფორმატში საგამოძიებო ჯგუფთან ერთად შევხვდებით, გავცემთ ყველა კითხვას პასუხს. სარალიძის ოჯახს ჰქონდა და აქვს სრული შესაძლებლობა დღესაც, ისევე როგორც დადუნაშვილის ოჯახს, მის მიერ წარმოდგენილ ადვოკატებთან ერთად და ადვოკატების რიცხვი შეზღუდული არ არის და ბუნებრივია რომელი ადვოკატებიც დასჭირდებათ, ნებისმიერ ადვოკატებთაან ერთად მოხდება სამართლებრივ ფორმატში მათთან შეხვედრა, ნებისმიერ კითხვაზე ყოველგვარი შეზღუდვების გარეშე, მოგეხსენებათ საქმე ეხება არასრუწლოვნებს, ყოველგვარი შეზღუდვების გარეშე გავცემთ პასუხებს, თუმცა ეს არ არის სისხლის სამართლის იმ  კატეგორიის საქმე, რომელზეც შეიძლება მესამე პირების მონაწილეობით, გარკვეული არასამართლებრივი სუბიექტების მონაწილეობითა და არაუფლებამოსილი პირების მონაწილეობით გაეცეს კითხვებს პასუხი, თუმცა ხსენებულთან დაკავშირებით შეთავაზებაზე ბატონმა სარალიძემ უარი განაცხადა თითონ შეხვედრაზე,  ვინაიდან ჩვენ ვერ უზრუნველვყავით მასთან ერთად არაუფლებამოსილი პირების დასწრება შეხვედრაზე. ერთადერთი, რაც ჩვენ ყოველთვის გვინდოდა, გვინდა დღეს და ბუნებრივია, გვენდომება ხვალ, არის ის, რომ გავცეთ ყველა კითხვას პასუხი, თუმცა ერთია, საჯაროდ დაისვას კითხვები და მეორეა ამ კითხვებთან დაკავშირებით ჩვენ იგივე არასრუწლოვნების მართლმსაჯულების კოდექსდან გამომდინარე ვერ გავცეთ პასუხები, თუმცა ვინაიდან საზოგადოებაში დაგროვდა ეს კითხვები და შეიქმნა შთაბეჭდილება, თითქოს ამ სისხლის სამართლის საქმესთან დაკავშირებით ჩვენ რაღაც დასამალი, დასაფარი გვქონდა ან თითქოს ვიღაცას ხელს ვაფარებდით, თითქოს არ არსებობდა იქ მტკიცებულებები და თითქოს დანებიც არ არსებობდა და თითქოს იქ რაღაც მაკრატელზე იყო საუბარი, აქედან გამომდინარე მივიღეთ გადაწყვეტილება. რა თქმა უნდა არასრულწლოვნების ინტერესების გათვალისწინებით და ჩვენ არცერთი არასრულწლოვნის სამართლებრივი ინტერესი არ შეგვილახავს, ისე მოვახდინეთ მტკიცებულებების გასაჯაროვება, რაც საზოგადოებაში ნათელს მოჰფენდა იმ კითხვებს, რაც არსებობდა და რაზეც შესაბამისი პასუხების გაცემის შესაძლებლობა არ გქვონდა, ვინაიდან თითონ დაზარალებული მხარე უარს აცხადებდა ჩვენთან შეხვედრაზე. 
-სარალიძე გადაცემის პირველ ნაწილში ამბობდა, რომ ეს არაფერი არ იყო, რაც გამოაქვეყნეს მისთვის და საერთოდ ვერ გაიგო, რა იყოს ამის მიზეზი. თქვენ ამბობთ, რომ საზოგადოებას აუხსენით, რისი თქმაც იყო შესაძლებელია და აჩვენეთ ის, რაც გქონდათ და რისი გავრცელებაც იყო შესაძლებელი, თუმცა ვიდრე განაჩენი დადგება, ორი დღით ადრე რამდენად მართებულია ამ მასალების გამოქვეყნება?
-ერთი საკითხია, რომ საზოგადოებას ჰქონდეს კითხვები და ბუნებრივია შეკრებილ საზოგადოებას გააჩდა კითხვები ლეგიტიმური კითხვები და ეს კითხვები გამომდინარეობდა იქიდან, რამდენადაც საზოგადოებისთვის ხდებოდა ცალმხრივი და არასწორი ინფორმაციის მიწოდება. ეს ხდებოდა დაცვის მხარის მიერ, ცალკეული ექსპერტების მიერ კეთდებოდა არასწორი ინფორმაციების ტირაჟირება, თითქოს ამ საქმეზე არ არსებობდა მტკიცებულებები და თითქოს ჩვენ რაღაცას ვფარავდით, ვმალავდით, მაშინ როცა ამ საქმეზე მაქსიმალურად მოკლე დროში ჩატარებულია ყველა შესაძლო საგამოძიებო მოქმედება, შეკრებილია ყველა შესაძლო მტკიცებულება და მაქსიმალურად მოკლე დროში შესაბამისი პირები პასუხისგებაშია მიცემული. აქედან გამომდინარე, განაჩენამდე 2 დღით ადრე საზოგადოებისათვის ინფორმაციის მიწოდება, 2 დღე იქნება თუ 3 დღე ამას არსებითი მნიშვნელობა არ აქვს, გამოწვეული იყო ისევ საზოგადოებაში არსებული კითხვებით, იქიდან გამომდინარე, რომ მოგეხსენებათ არ არის ეს მხოლოდ საზოგადოების ერთი წარმომადგენელი, ან რომელიმე ერთი ჯგუფის წარმომადგენელი, რომელსაც აქვს მცდელობა, რომ შემოვიდეს პროკურატურის შენობაში დაზარალებულთან ერთად და მოისმინოს ეს ინფორმაციები, რაც სამართლებრივად მას არ ერგება, რომ მოისმინოს. მეორეა, როცა ამ კითხვებით მოგმართავს საზოგადოება. ჩვენ ნებისმიერ დროს მზად ვართ ბატონ სარალიძესთან, ისევე როგორც დადუნაშვილების ოჯახთან, დავსხდეთ ნებისმიერ სამართლებრივ ფორმატში საგამოძიებო ჯგუფთან ერთად და გავცეთ ყველა კითხვას პასუხი, არა ინიციალებით, არა პერსონალური ინფორმაციების შეზღუდვითა და ასე შემდეგ, არამედ სრული ინფორმაცია მივაწოდოთ და სრულად გავცეთ ყველა კითხვას პასუხი. ეს არ არის ის სისხლის სამართლის საქმე, რომელზედაც პროკურატურას რაიმე დასამალი ან დასაფარი აქვს. არ არსებობს ესეთი სისხლის სამართლის საქმე ჩვენს გამოძიებაში და აქედან გამომდინარე ჩვენ ვიყავით ესეთ სიტუაციაში, როცა საზოგადოებას გააჩნდა კითხვები, რომელზეც პასუხებს ვერ ვცემთ, აქედან გამომდინარე იქნა მიღებული გადაწყვეტილება ინფორმაციის გასაჯაროვებაზე, თუმცა ვფიქრობ, რომ საზოგადოებაში არსებულ კითხვებს და მოსაზრებებს, თითქოს ამ საქმეზე მტკიცებულებები არ არსებობდა, თითქოს საქმეში არ არსებობდა დანები, თითქოს საქმეში არსებობდა მაკრატელი, რომელიც გამოყენებული იყო  მკვლელობის  იარაღად, მაშინ როცა ეს მაკრატელი აღმოჩენილია შემთხვევის ადგილას და დადგენილია უტყუარად, , რომ ეს მაკრატელი ეკუთვნოდა სარალიძის მიმართ პირველადი სამედიცინო დახმარების აღმომჩენ სამედიცინო პერსონალს, სასწრაფო დახმარების ბრიგადას, რომელიც დარჩა შემთხვევის ადგილზე. აღნიშნულის შესახებ გამოძიებაში მიცემული აქვს ჩვენებები ექიმებს, რომელთაც დადასტურებული აქვთ, რომ ეს მათი მაკრატელია, რომელიც პირველადი სამედიცინო დახმარების დროს დარჩათ შემთხვევის ადგილზე. ეს მაკრატელი არ არის დანაშაულის ჩადენის იარაღი, თუმცა საზოგადოებაში არასწორი ინტერპრეტაციები მოხდა. ისეთი ბუნდოვანებით მოხდა ამ ინფორმაციის  დაცვის მხრიდან გააჟღერება და ამით სარგებლობდნენ ისინი, რომ არასრულოვანთა მართლმსაჯულების კოდექსი ვრცელდებოდა და აქედან გამომდინარე ჩვენ მოკლებული ვიყავით შესაძლებლობას, რომ ოპონირების რეჟიმში საზოგადოების წინაშე გაგვეცა დეტალური და სრული ინფორმაცია და აქედან გამომდინარე ვრცელდებოდა მხოლოდ ცალმხრივი და არასწორი ინფორმაციები ამასთან დაკაავშირებით. 
- ბატონმა ზაზა სარალიძემ თქვა, რომ მოკლული დავით სარალიძის მეგობრები - 14 მოზარდი, არ თანამშრომლობენ გამოძიებასთან. სარალიძის მამა ამბობს, რომ პროკურატურა არ მიუდგა შესაბამისად და მათ რომ  ნდომოდათ, ეს მოხდებოდა. მართლა რომ ეთანამშრომლათ პროკურატურასთან, შესაძლოა თუ არა, გამოძიებას დამატებითი დეტალები სცოდნოდა სხვა პირების დანაშაულის გამოსავლენად?
-ჩემთვის ეს კითხვა ლეგიტიმურია და აქვს არსებობის უფლება, რამდენადაც საქმეზე დაკითხულია 100-ზე მეტი მოწმე, თუმცა ბრალდებული პირების მიმართ წარდგენილი ბრალდება ეფუძნება 4 ძირითადი პირის და ასევე დამატებით რამდენიმე პირის მიერ მოცემულ ჩვენებებს. მე არ ვისაუბრებ რთული იურიდიული ენით, იმიტომ რომ იურისტები მარტივად გამიგებენ, ეს პირები არიან უშუალოდ ბრალდებული პირების მეგობრები. არცერთი გარდაცვლილი პირის არცერთი მეგობარი გამოძიებას და სასამართლოს არ უთითებს არცერთი სხვა პირის ან თუნდაც ამ პირების მიერ დანის გამოყენებასა და მკვლელობის ჩადენას. ეს არის მარტივი პასუხები იმ კითხვაზე, რაც არსებობს. მე არ ვიცი, ვინ რას და როგორ ეუბნება, თუმცა საქმეში არცერთი პირი, გარდა 4  პირისა, რომლებიც წარმოადგენენ ბრალდებულის მეგობრებს, არცერთი არ ამბობს, რომ ამ თემასთან დაკავშირებით ვინმე, მესამე მეოთხე და ასე შემდეგ პირი მონაწილეობდა, რომელმაც გამოიყენა დანა და ასე შემდეგ, ამ ორი პირის გარდა, რომელიც ბრალდებულია. პირები, რომლებიც დაკითხულია, გამორიცხავენ სხვა პირების მიერ დანის ფლობას და დანის გამოყენების შესაძლებლობას. ალბათ ლეგიტიმური კითხვა გაგიჩნდებათ, მაშინ რა განაცხადა ბოლო სასამართლო პროცესზე ერთ-ერთმა ბრალდებულმა, რომელიც მიუთითებს სხვა პირის მიერ შესაძლო დანაშაულში ჩადენილი იარაღის გამოყენებას. ეს პირი არის ბრალდებული, რომელიც მთელი 6 თვის განმავლობაში იყენებდა დუმილის უფლებას. 6 თვის განმავლობაში დუმილის უფლების გამოყენება იმას ნიშნავს, რომ გამოძიება მოკლებულია შესაძლებლობას, ამ პირისგან მიიღოს ინფორმაცია და ჰქონდეს ამის გადამოწმების შესაძლებლობა გამოძიების ეტაპზევე, თუმცა  ეს არ გამორიცხავს ამის გადამოწმების შესაძლებლობას, მაგრამ ფაქტია, რომ როცა ბრალდებულმა მოისმინა ყველა მტკიცებულება, ნახა, ვინ რა ჩვენებას იძლეოდა, რა ექსპერტიზის დასკვნები იყო, ამ დასკვნების მიხედვით დაცვის სტრატეგიის შესაბამისად ააგო მის მიერ მოცემული ჩვენება, თუმცა მიუხედავად ყველაფრისა, ჩვენ ყველა განცხადებას, მათ შორის ბრალდებულების მიერ მოწოდებულ ინფორმაციას სასამართლოში გულისყურით ვეკიდებით და ბუნებრივია, ამ განცხადებებს ჩვენ ესე რომ მარტივი თვალით შევხედოთ, არ შევხედავთ. ეს არ არის ის სისხლის სამართლის საქმე, რომელზედაც მარტივად შეიძლება ფაქტების შეფასება. 
-გამორიცხავთ, რომ დამნაშავეთა წრე გაცილებით უფრო დიდი იყოს და ასევე დამატებით სხვა პირების პასუხისმგებლობის საკითხიც დადგეს?
-გამორიცხვით არაფერს არ გამოვრიცხავ, თუმცა ფაქტი ერთია, რომ გამოძიება არის ესეთი პროცესი, როცა ფაქტი ხდება და ამ ფაქტის შემდგომ ხდება იმ ფაქტებისა და მოვლენების აღდგენა, რომლებიც მტკიცებულებებით მაგრდება სისხლის სამართლის საქმეზე იმისთვის, რათა სასამართლოს შეეძლოს, ამ მოვლენების სრული სურათი შექმნას. ამ კონკრეტულ საქმეზე გამოძიებას ვიდეოჩანაწერი არ აქვს ამ დანაშაულის, გამოძიება ეყრდნობა იმ პირების ჩვენებებს, ვინც უშუალოდ მონაწილეობდა ან ესწრებოდა ამ ყველაფერს, ან ვინც უშუალო თვითმხილველი შეიძლება ყოფილიყო ამ ფაქტების. ასეთი პირებისგან, რომელიც დაახლოებით 100-ზე მეტი პირია, მათ შორის გეთანხმებით, რომ გარდაცვლილი სარალიძისა და გარდაცვლილის მეგობრები არიან, არცერთი არ ეუბნება გამოძიებას, თუ რასთან ჰქონდა საქმე, ვინ გამოიყენა დანა და ასე შემდეგ. ამ ფაქტებზე საერთოდ არ საუბრობენ. არსებობს 4 პირი, რომლებიც ასევე ბრალდებულების მეგორები არიან, რომლებიც  პირდაპირ მიუთითებენ, დანა ვის ჰქონდა, როგორ გამოიყენა, რა შემთხვევაში გამოიყენა და რა ფაქტთან გქვონდა საქმე და ასე შემდეგ. გამოძიება და პროკურატურა არ არის საოცრებების შემქმნელი გამოძიებაში. თუ ჩვენ არ გვექნება შესაბამისი მტკიცებულება, თუ ის პირები, ვინც ამ ფაქტის შემსწრეები არიან, მეტი პასუხისმგებლობით არ მოეკიდებიან თავიანთ მოქალაქეობრივ ვალს და გამოძიებისა და პროკურატურის წინაშე არ მიაწოდებენ ინფორმაციას, თუ რასთან გვქონდა საქმე, ჩვენ ვართ მხოლოდ იმ პირების ჩვენებებზე დაყრდნობილი, ვინც გვეუბნება ამ ფაქტის შესახებ და რა თქმა უნდა, ეს მოწოდებული ინფორმაცია დამაგრებულია სხვა ამასთან თანხვედრაში მქონე მტკიცებულებებით, ეს არის დანაშაულის ჩადენის  იარაღი, დანები, რომლებიც ამოღებულია ამ პირთა თანამშრომლობის შედეგად, მათ შორის ერთი დანა ამოღებულია შემთხვევის ადგილიდან გაცილებით დიდ მანძილზე უკვე გადაგდებული და დამალული. ერთი მოწმის  ჩვენებით, ერთი დანა ამოღებულია უშუალოდ შემთხვევის ადგილზე და ორივე დანაზე არის როგორც სისხლის კვალი, ასევე დნმ-ის კვალი ბრალდებულების, გარდაცვლილების სისხლი და ბრალდებულების დნმ-ის კვალი. 
-დაკავებულის ადვოკატმა განაცხადა, რომ ერთი მოწმის ჩვენებას ეყრდნობა რეალურად პროკურატურა, რომელმაც 5-ჯერ შეცვალა თავისი ჩვენება. 
-მოწმის ჩვენება,რომელმაც სასამართლოში მისცა ჩვენება, გრძელდებოდა 3 დღის განმავლობაში. ეს იმას ნიშნავს, რომ მოწმე სამჯერ კი არ დაიკითხა, ერთხელ დაიკითხა, უბრალოდ მოწმის დაკითხვის ხანგრძლივობა ერთი დღის ვადაში ფიზიკურად ვერ ჩაეტია, აქედან გამომდინარე პირველივე დღეს როცა მოწმის მიერ  არასრულად იქნა მიცემული ჩვენება და მეორე, მესამე დღეს გრძელდებოდა ეს, დაცვის მხარისგან მოვისმინეთ, თითქოს მოწმემ ეს არ განაცხადა, ის არ განაცხადა, ბრალდებულს ხელი არ დაადო და ასე შემდეგ. ეს არის ამ თემით არასწორი მანიპულირება და საზოგადოების შეცდომაში შეყვანა. უშუალოდ პირდაპირ შემსწრე მოწმემ დეტალურად განმარტა სასამართლოზე მის მიერ მიცემული ჩვენების ნამდვილობა და ახსნა ყველა გარემოება, რაც ასევე ერთობლიობაში იძლევა დანაშაულის სურათის აღდგენის შესაძლებლობას და მიგვითითებს კონკრეტულ პირებზე, ვინც ეს დანაშაული ჩაიდინა. რაც შეეხება ბრალდებულის ბოლო ჩვენებას, სადაც თითონ განაცხადა, თითქოს ეს პირი, რომელიც ე.წ. ძირითადი მოწმეა ჩვენი ბრალდების მხარის, თითქოს ეს პირი მონაწილეობდა პირდაპირ თუ ირიბად, ისიც არ უთითებს და პირდაპირ არ მიუთითებს, თუ დანა ხელში ეჭირა და დანა დაარტყა რომელიმე გარდაცვლილს, ამას პირდაპირ არ იძახის, ირიბად იძახის, მაშინ როცა დღეს განაცხადა ამის შესახებ, მაშინ როცა არსებული რეალობა გვაქვს ის, რომ ეს მოწმე,რომელიც გამოძიების მოწმეა, პირველივე დღეებიდანვე თანამშრომლობს და პირველივე დღეებიდანვე გამოძიებას მიაწოდა მაქსიმალურად დეტალური ინფორმაცია ჩადენილი დანაშაულის შესახებ. 
ჩვენ ერთის მხრივ ვისმენთ დაცვის მხარის პოზიციას, თითქოს ჩვენს მიერ შეკრებილი მტკიცებულებები  არ არის საკმარისი ამ კონკრეტული პირების მიმართ წარდგენილი ბრალდების დასადასტურებლად და განაჩენის დასაყენებლად, თუმცა მეორეს მხრივ ვისმენთ, რომ თითქოს საქმეში ვიღაცას ხელს ვაფარებთ და გვაქვს შესაბამისი მტკიცებულებები, ვიღაცას არ ვიჭერთ, ხელს ვაფარებთ და ასე შემდეგ. 
-სარალიძის მამის თქმით, მირზა სუბელიანის შვილი იმყოფებოდა შემთხვევის ადგილას. სარალიძის მამა ამბობს, რომ სუბელიანის შვილის წინააღმდეგ უნდა აღძრულიყო საქმე. სუბელიანის შვილის დაკითხვის შემდეგ მისი ბრალეულობა სრულად გამოირიცხა?
-ამ საკითხთან დაკავშირებითაც საზოგადოებაში შეიძლება არსებობდეს არასწორი აღქმა არსებული რეალობის. ცალკე კონკრეტული მოწმეების ან კონკრეტული პირების მიმართ ცალკე სისხლის სამართლის საქმეების აღძვრა არ ხდება. ამავე საქმეში მირზა სუბელიანის შვილი არის ერთ-ერთი მოწმე, რომელმაც ასევე დეტალურად განუმარტა არსებული ფაქტები. ჩვენება მისცა სასამართლოს. 
-გამოკითხვის ოქმის არარსებობაზეც საუბრობენ.
-გამოკითხვის ოქმიც არსებობს და შესაბამისად სასამართლოში მისი დაკითხვაც მოხერხდა და მან განუმარტა დეტალურად ჩადენილი დანაშაულის შესახებ მისთვის ცნობილი ყველა დეტალური გარემოება, მათ შორის კონკრეტული პირების მითითებით. რაც შეეხება დანაშაულთან დაკავშირებით ვინმე პირების პასუხისმგებლობისგან გათავისუფლებას, მსგავსი არაფერი არ ხდება. არ არსებობს საქმეში ერთი მოწმეც კი, მათ შორის არცერთი გარდაცვლილის მეგობარი, ახლობელი, დანაშაულის შემსწრე, გულშემატკივარი, ნებისმიერი პირი, რომელიც მიუთითებს, რომ მირზა სუბელიანის შვილმა  ჩაიდინა დანაშაული, გამოიყენა დანა ან სხვა ფორმით რაიმე კუთხით ამ პირების მიმართ ბრალად შერაცხული დანაშაულის თანამონაწილე იყო. ერთადერთი, რაც მირზა სუბელიანის შვილს აქვს გაკეთებული, არის ის, რომ მეცხრეკლასელი ბავშვი...
-სარალიძე ორგანიზატორს უწოდებს.
-მესმის კითხვის არსი ბატონი სარალიძის. რეალური ფაქტი მდგომარეობს იმაში, რომ მირზა სუბელიანის შვილი არის მეცხრეკლასელი არასრულწლოვანი. მეცხრეკლასელ არასრულწლოვანს კონფლიქტი მოუვიდა სკოლაში 11-ე კლასელ არასრულწლოვნებთან. ამ პირებთან სიტუაციის გარკვევის მიზნით დაუკავშირდა თავის ნათესავს, რომელიც თავის მეგობრებთან ერთად მოვიდნენ საქმის გასარკვევად. აქ რა ორგანიზებაზეა საუბარი? არავინ ამის შესახებ არ მიუთითებს, რომ მირზა სუბელიანის შვილმა დააორგანიზა, რომ სხვადასხვა პირები მოეყვანათ, შეეკრიბათ, შემთხვევის ადგილი შეერჩიათ და იქ ორგანიზება გაეკეთებინათ კონკრეტული გარდაცვლილი პირების მკვლელობისთვის. ესეთი მტკიცებულება საქმეში არ არსებობს. არცერთი პირი ამის შესახებ არ მიუთითებს. ჩვენ ნებისმიერ დროს მზად ვართ, მოვუსმინოთ ნებისმიერ პირს, რომელიც ფლობს ამ საქმესთან დაკავშირებულ ნებისმიერ ინფორმაციას, ნებისმიერ დეტალს, რომლიც მიუთითებს ნებისმიერი პირის მიერ ჩადენილ დანაშაულს, ნებისმიერი დანაშაულის ჩადენის საგნით და ასე შემდეგ. მზად ვართ, გულისყურით მოვუსმინოთ, გამოვიკვლიოთ ეს მტკიცებულებები და არავისთვის ხელის დაფარებას არ ვაპირებთ, ვერც მოვახერხებთ. თქვენი აზრით, მე ვარ ის სუბიექტი, რომელსაც შემიძლია, ვინმეს ხელი დავაფარო, ჩემი  ნათესავი რომ მონაწილეობდეს რომელიმე სისხლის სამართლის საქმეში? 
-გასაგებია, თუმცა საინტერესოა, სუბელიანის ადგილზე რომ იყოს სხვა პროკურორი და ზუსტად ისეთი რეაქცია ჰქონოდა პირველივე წუთებში, ეს გამართლებული იყო?
-ნებისმიერი პროკურორი, ვინც არ უნდა ყოფილიყო სუბელიანის ადგილას, რეაქცია მის მიერ განხორციელებული იყო, საზოგადოებისთვის გასაგები რომ იყოს, როგორც კი გაიგო მომხდარი ფაქტის შესახებ, როგორც კი შეძლო, დაუკავშირდა თავის შვილს, შეხვდა და დანაშაულის ჩადენიდან 3 საათში მიიყვანა პოლიციის დაწესებულებაში, სადაც მისი შვილი დაიკითხა, რომელმაც მისცა გამოძიებას დეტალური ინფორმაცია ჩადენილი დანაშაულის და მასში მონაწილე პირების შესახებ. რას ვიძახით ჩვენ, რომ მირზა სუბელიანს რა უნდა გაეკეთებინა სხვა, თუ არა ის, რომ თავისი შვილი, რომელმაც მოუყვა მას დანაშაულის შესახებ, წაიყვანა პირდაპირ პოლიციაში და მიაცემინა ჩვენება? მეტი რა უნდა გაეკეთებინა? მე არ ვიძახი, რომ მირზა სუბელიანთან დაკავშირებით რაღაც კონკრეტული დანაშაულია ჩადენილი და ასე შემდეგ. მირზა სუბელიანმა გააკეთა ის, რომ მისი ძალისხმევით მისმა შვილმა მისცა ჩვენება და ასევე მისი შვილის ნათესავმა და იმ პირებმა, რომლებიც ბრალდებული მხარის მეგობრები არიან, მისცეს ჩვენებები. ჩვენ არ გვყავს გარდაცვლილი მხარის არცერთი პირი, რომელიც ამ ფაქტის შესახებ სხვა ალტერნატიულ რეალობას გვთავაზობს. არცერთი პირი არ არსებობს საქმეში, რომელიც მიუთითებს მირზა სუბელიანის შვილზე ან მირზა სუბელიანზე დანაშაულის ჩადენის შესახებ. რა გავაკეთოთ, მტკიცებულებების გარეშე მივცეთ იგი პასუხისგებაში? 
-სუბელიანმა ამ ფაქტიდან რამდენიმე საათში დატოვა პროკურატურა პირადი განცხადების საფუძველზე. დავით სარალიძის მამა გამოძიებას ნივთმტკიცებების განადგურებაში ადანაშაულებს, საუბარია ე.წ. ფარდულზე, სადაც მკვლელობა მოხდა. ზაზა სარალიძის განმარტებით, ეს ფარდული გამოძიებამ გაანადგურა.
-დავაზუსტებ, რომ ეს გამოძიებას არ გაუნადგურებია და მეორედ კიდევ განვუმარტავ ამ საკითხთან დაკავშირებით, რომ გაუჩნდა ვინმეს კითხვა - რაში სჭირდება ან ვის სჭირდება ამ ფარდულის არსებობა? რა პრობლემას წარმოადგენს ამ ფარდულის არარსებობა? გაუჩნდა ვინმეს ამის შესახებ კითხვა? მე გამიჩნდა კითხვა, ვის სჭირდება ამ ფარდულის არსებობა და რას მოუტანს, სისხლის სამართლის საქმეზე სხვა პირებს აღმოაჩენს ეს ფარდული, რომელიმე პირის შესახებ მოგვცემს ინფორმაციას თუ რისი მომცემია ამ ფარდულის არსებობა? ფარდული ისევე, როგორც ნებისმიერი შემთხვევის ადგილი, არის დროებითი. ხდება მისი სრული დეტალური ინფორმაციის აღწერა, რაც სისხლის სამართლის საქმეზე მაგრდება. ეს არ ნიშნავს, ბანკის შესასვლელში  რომ მკვლელობა მოხდეს, ბანკი უნდა გადავკეტოთ და შესასვლელი უნდა დავუკეტოთ. მე მესმის, შეიძლება უხეშ შედარებას ვაკეთებდე, მაგრამ რეალობა ეს არის. ვინმეს უჩნდება კითხვა, რისი მომცემია გამოძიებისთვის ეს ფარდული? თუ ვინმეს სჭირდება ან ვთქვათ გამოძიებაში გაჩნდება საჭიროება, რომ ეს ფარდული იყოს აღდგენილი, ჩვენ გვაქვს სრული პარამეტრები დეტალურად, აზომილი გვაქვს, შესაბამისი ფოტოსურათები და სრულად შეგვიძლია იდენტური ფარდულის აღდგენა საგამოძიებო ექსპერიმენტისთვის. ეს არ არის ის კითხვა, რომელიც რელევანტურია არსებულ ფაქტთან, თითქოს საზოგადოებაში შთაბეჭდილება იქმნება, თითქოს ფარდული რომ არსებობდეს, დღეს ვიღაც მესამე პირი გამოჩნდებოდა. არ არის ეს რეალური, ეს არის აბსტრაქტული.
-დაზარალებული მხარე ამტკიცებს, რომ დანაზე განმეორებითი ექსპერტიზის ჩატარება შეუძლებელი გახდა. რატომ ისმის თქვენი მისამართით ასეთი ტიპის ბრალდებები?
-ამ ბრალდებებს და ამ ინფორმაციებს ვინ ავრცელებს, ამის შესახებ თქვენც კარგად იცით. ავრცელებს ის მხარე, რომელიც წარმოადგენს ბრალდებულების ადვოკატებსა და დაცვის მხარეს. ეს არის ის მოსაზრებები, რომლითაც ცდილობენ,  ბუნდოვანება შესძინონ ამ დანაშაულებს, საეჭვო და სადავო გახადონ კონკრეტული მტკიცებულებები, რომლითაც აქვთ მოლოდინი, რომ ზეგავლენას მოახდნენ სასამართლოს განაჩენზე და ბუნებრივია, სადავოსა და საეჭვოს გახდიან იმ მტკიცებულებებს, რაც საქმეში გვაქვს წარმოდგენილი. არანაირად განმეორებითი კვლევისთვის საპრობლემოს არ წარმოადგენს და არანაირად არ არის განადგურებული დანაშაულის ჩადენის იარაღი - დანა. დანა დაექვემდებარა შესაბამის ექსპერტიზას, რომელიც საქმეში არის წარმოდგენილი და დანაზე მოხდა შესაბამისი დრეკადობის შემოწმება მიკროსკოპული შესაბამისი დანადგარით. არანაირი სახეცვლილება, არანაირი ზომებში ცვლილება, არანაირი მისი პირის ცვალებადობა და ასე შემდეგ არ მომხდარა, რომელიც ხელს შეუშლის ამ დანის განმეორებით გამოკვლევას და საქმეზე ჭეშმარიტების დადგენას. ეს არის სრული მანიპულირება და არასწორი ინტერპრეტირება ამ საკითხის. 
-მე მინდა განცხადებიდან ამონარიდი წაგიკითხოთ. საუბარია ბრალდებულ გ.ჯ-ს ოჯახის განცხადებაზე. ის ცოტა ხნის წინ მიიღო „იმედმა“ და "იმედინიუს".ჯი-ზე არის სრული ვერსია. გაირკვა, რომ დანაშაულის შემდგომ პერიოდზეა საუბარი, რომ ის ჯერ შემთხვევის ადგილიდან, მოგვიანებით კი ქალაქიდან სისხლიანი გარჩევის  ინიციატორებისა და ორგანიზატორების ოჯახის უფროსმა წევრებმა გაიყვანეს. ვინ იგულისხმება?
-რამდენადაც თქვენგან მოვისმინე ეს განცხადება, უშუალოდ არ მინახავს, ჩემთვის ძალიან რთულია პასუხის გაცემა იმდენად, რამდენადაც გაუგებარია, ვინ ვინ გაიყვანა ან საიდან გაიყვანა. თუ შეგიძლიათ უფრო მეტი დეტალის მოწოდება, მე შევეცდები, პასუხი გაგცეთ. 
-მე წაგიკითხავთ ერთ მონაკვეთს: „გვინდა, საზოგადოებამ იცოდეს, რომ 1 დეკემბერს მომხდარი ტრაგედიისა და მასში ჩვენი ოჯახის არასრულწლოვანი წევრის მონაწილეობის შესახებ ჩვენთვის მთელი დღის განმავლობაში არ იყო ცნობილი. მხოლოდ 2 დეკემბერს შევიტყვეთ, სად იმყოფებოდა ის. გაირკვა, რომ ის ჯერ შემთხვევის ადგილიდან, მოგვიანებით კი ქალაქიდან სისხლიანი გარჩევის ინიციატორებისა და ორგანიზატორების ოჯახის უფროსმა წევრებმა გაიყვანეს. როგორც კი ჩვენ დავადგინეთ მისი ადგილსამყოფელი, ყოველგვარი ყოყმანის გარეშე თავად წარვადგინეთ სამართალდამცავ ორგანოში“. ვინ იგულისხმება?
- ამ ეტაპიდან ვერ გავაკეთებ შეფასებას ამ განცხადებისას, თუმცა მზად ვარ, მოვუსმინო და ამის  შესახებ თითონ ბრალდებულსაც შეეძლო იმ პერიოდიდან ეთქვა და განეცხადებინა ჩვენთვის, როცა დასკვნით ეპატზე ვართ და როცა საბრალდებო სიტყვები ნათქვამია, დასკვნითი სიტყვები ბრალდების მხარეს ნათქვამი აქვს, დაცვის მხარეს ნათქვამი აქვს თავისი სიტყვა და ამ ეტაპზე ოჯახი აკეთებს განცხადებას, მე მიჩნდება ერთი კითხვა ბრალდებულის ოჯახთან - აქამდე რატომ ინახავდნენ ამ ინფორმაციას?
-არ იყო ეს ინფორმაცია ცნობილი?
-ჩვენთვის არ იყო მსგავსი ინფორმაციის შესახებ ცნობილი და ჩვენ მზად ვართ, ნებისმიერ დროს გადავამოწმოთ, თუმცა როგორც მოგახსენეთ, აქამდე ბრალდებული იყენებდა დუმილის უფლებას და არანაირი ინფორმაცია ჩვენთვის არ მოუწოდებია არც ხსენებული ფაქტისა და არც სხვა ფაქტების შესახებ. 
-რა მოლოდინები აქვს პროკურატურას, მოსამართლის განაჩენი როგორი იქნება?
-ჩვენ მოლოდინი გვაქვს ხსენებულ სისხლის სამართლის საქმეზე, ისევე როგორც სხვა საქმეებზე, რომელზეც ჩვენ ბრალდებას ვუჭერთ მხარს, გვაქვს გამამტყუნებელი განაჩენის მოლოდინი და ბრალდებულების შესაბამისი სიმკაცრით დასჯის მოლოდინი. სხვა მოლოდინი ჩვენ არ გვაქვს.“

